
ACTA

Expediente núm. Órgano colexiado

PLN/2025/1 O Pleno

DATOS DE DESENVOLVEMENTO DA SESIÓN

Tipo Convocatoria:
Ordinaria
Data:
27 de febreiro de 2025
Duración:
Desde las 20:30 hasta las 0:34
Lugar:
Salón de Plenos
Presidida por:
María Dolores Castiñeira Alén
Secretaria:
Berta Alonso Soto

ASISTENCIA Á SESIÓN

Núm. de identificación Nome e Apelidos Asiste

***1448** Alejandro Rodríguez Canosa SÍ

***7680** Ana Cristina Pérez Cabaleiro SÍ

***9999** Iván Lorenzo Rodríguez SÍ

***6142** Joaquín Núñez Troncoso SÍ

***0765** Jorge Gregorio Vaqueiro SÍ

***9888** José Luis Fernández Pérez SÍ

***7807** Marcos Troncoso Estévez SÍ

***0936** María Dolores Castiñeira Alén SÍ

***1083** Salustiano Guerra García SÍ

***0678** Santiago Rodríguez Davila SÍ

***7194** Saúl Olmo Vaqueiro SÍ

***7850** Selene González Luis SÍ

***0126** Vanessa Rocha Núñez SÍ

Unha vez verificada pola secretaria a válida constitución do órgano, a presidenta abre a 
sesión, polo que se procede á deliberación sobre os asuntos incluídos na orde do día.

A) PARTE RESOLUTIVA

Aprobación da acta da sesión anterior

Favorable Tipo de votación: Unanimidade/Asentimento

Borrador acta Pleno núm. 2024/12 do 31 de outubro. 

Conforme  ao  preceptuado  no  artigo  91  do  Real  Decreto  2568/1986,  polo  que  se 
aproba  o  regulamento  de  organización,  funcionamento  e  réxime  xurídico  das 
entidades locais (ROF, en adiante), a Presidenta pregunta se algún membro do Pleno 
desexa formular algunha observación á acta da sesión nº 2024/12 ordinaria do 31 de 
outubro enviada a todos os membros da Corporación de acordo co art. 113.1.b) ROF. 

Sra. Rocha Núñez: Na miña intervención na folla 55 que pon “os usuarios deben facer 
unha chamada ao cliente demandando ese servizo  de cobertura” e é “os  usuarios 
deben facer unha chamado a atención ao cliente”.

VOTACIÓN: Non existindo máis observacións á acta, pola Sra. Alcaldesa sométese a 
votación a aprobación  da  acta  da  sesión nº  2024/12,  ordinaria  do 31 de outubro;  
sendo aprobada por UNANIMIDADE dos TRECE Concelleiros/Concelleiras asistentes a 
presente sesión. 

Borrador acta Pleno núm. 2024/13 do 21 de novembro. 

Conforme  ao  preceptuado  no  artigo  91  do  Real  Decreto  2568/1986,  polo  que  se 
aproba  o  regulamento  de  organización,  funcionamento  e  réxime  xurídico  das 
entidades locais (ROF, en adiante), a Presidenta pregunta se algún membro do Pleno 
desexa formular algunha observación á acta da sesión nº 2024/13 extraordinaria do 21 
de outubro enviada a todos os membros da Corporación de acordo co art. 113.1.b) 
ROF. 

VOTACIÓN: Non existindo observacións á acta, pola Sra. Alcaldesa sométese a votación 
a aprobación da acta da sesión nº 2024/13, extraordinaria do 21 de outubro;  sendo 
aprobada por ONCE VOTOS A FAVOR dos/das Sres./Sras. Concelleiros/Concelleiras 
Rodríguez  Davila,   Fernández  Pérez,  Rocha  Núñez,  Lorenzo  Rodríguez,  Castiñeira 
Alén, Rodríguez Canosa, Troncoso Estévez, González Luis, Gregorio Vaqueiro, Olmo 
Vaqueiro e Guerra García e DÚAS abstencións do/da Sr./Sra. Concelleiro/Concelleira 
Pérez Cabaleiro e Núñez Troncoso por non asistir a sesión. 

Borrador acta Pleno núm. 2024/14 do 19 de decembro
Conforme  ao  preceptuado  no  artigo  91  do  Real  Decreto  2568/1986,  polo  que  se 
aproba  o  regulamento  de  organización,  funcionamento  e  réxime  xurídico  das 
entidades locais (ROF, en adiante), a Presidenta pregunta se algún membro do Pleno 
desexa formular algunha observación á acta da sesión nº 2024/14 ordinaria do 19 de 
decembro enviada a todos os membros da Corporación de acordo co art. 113.1.b) ROF. 

VOTACIÓN: Non existindo observacións á acta, pola Sra. Alcaldesa sométese a votación 
a  aprobación  da  acta  da  sesión nº  2024/14,  ordinaria  do 19  de decembro;  sendo 

aprobada  por  UNANIMIDADE  dos  TRECE  Concelleiros/Concelleiras  asistentes  a 
presente sesión. 

Expediente 389/2025. Recoñecemento Extraxudicial de Créditos núm. 1/2025

Desfavorable Tipo de votación: Ordinaria

A favor: 4, En contra: 8, Abstencións: 1, Ausentes: 0

Sr.  Rodríguez  Canosa:  Traemos  a  este  pleno  o  expediente  de  recoñecemento 
extraxudicial  de  crédito  número  1/2025,  sobra  explicar  este  mecanismo  como 
funciona, o que traemos aquí son facturas e diferentes recoñecementos que  quedaron 
sen crédito no orzamento do 2024 e se traen aquí para a súa aprobación e si procede  
posterior pago. Un expediente técnico elaborado polo departamento de intervención e 
que no expediente está toda a documentación precisa para a súa aprobación, o máis 
importante que sempre nos preocupa a todos e todas, o importe, este recoñecemento 
extraxudicial  ten  un  importe  total  de  1.051.389,86€  e  desglosado,  trátase  de 
975.330,04€  que  corresponde  a  facturas  do  ano  2024  que  quedaron  sen  crédito, 
65.090,64€  que  se  refire  a  facturas  que  se  rexistraron  no  ano  2025  pero  que 
corresponden ao ano 2024 e logo tres apartados máis, por un lado o convenio coa 
Comunidade de Montes de Entenza polo uso da escola unitaria que son 2.133,20€, o 
pago dos órganos colexiados que son 3.306,78€ e o pago e indemnización aos grupos 
municipais que son 5.529,20€. 

Dende fai case dous anos, cando chegamos este equipo de goberno ao goberno, unha 
das  primeiras  prioridades era realmente facer  unha restrición do gasto sobre todo 
aquel gasto que non era necesario, deste xeito conseguimos ir reducindo esta figura 
que en boa parte poderá quedar máis saneada aínda no momento no que se teña un  
novo orzamento pero que vaise rebaixando substancialmente, así se pode ver que nos 
últimos  tres,  nos  catro  últimos  REC,  a  cifra  foi  bastante  inferior,  no  2023  foi  de 
2.470.000€ no 2024 de 2.043.000€ e neste ano traemos aquí a metade do importe de 
outros anos dun millón de euros. É unha cifra alta pero o máis importante, ao final son 
servizos, obras, tarefas que se realizaron en favor da veciñanza moitas delas incluso 
rogos que se traen aquí a este Pleno que nos demandan os distintos grupos municipais 
e os distintos políticos e que evidentemente se fan sempre para o servizo á veciñanza. 

Sr. Núñez Troncoso: Este é un expediente de recoñecemento extraxudicial de créditos 
que como acaba de dicir o Concelleiro de área de 1.051.000€ que comprende 1130 
facturas  e  son  facturas  que  entraron  neste  Concello  dende  o  mes  de  agosto  ata 
decembro,  este  total  si  temos  un  orzamento  de  5.400.000€  a  gasto  corrente  hai  
destinado aproximadamente 2.700.000€ para este ano, o que quere dicir que aplicado 
este orzamento sobre ese importe vemos que xa lle quitamos a ese importe un 39% 
pero  xa  nos  está  anunciando  o  goberno,  de feito  xa  se  incorporou ao  expediente 
facturas, que entraron no mes de xaneiro deste ano por importe de 333.000€, que 
haberá que recoñecer iso nos leva a que xa temos que minorar do gasto corrente un 
69%, é dicir, 1.800.000€ que temos que minorar a un de xaneiro do 2025, ou sexa que 
nos  vai  quedar  máis  ou menos  para  gasto  corrente  para  o  2025,  900.000€,  e  isto 

estamos coa mesma cantinela de sempre. Agora nos dirá que hai fondos para facerlle 
fronte pero é o de sempre, xa o dixemos o ano pasado, chegamos a metade de ano 
acabouse o crédito e volvemos ao mesmo e para o ano estaremos no mesmo. Fai un 
ano xa dixemos que máis ou menos ata mediados de ano habería crédito pero vemos 
que o que dixemos aquí está, temos facturas que se deixaron de pagar xa no mes de 
agosto, 78 facturas, no mes de setembro xa deixamos de pagar 242 facturas e así máis 
en outubro, máis en novembro e máis en decembro. 

Hai dúas empresas que fan traballos de reparación e conservación a unha delas se lle 
debe 66.000€, a outra 73.000€, estas dúas empresas 139.000€ se lle deben, facturas  
algunhas de 7 meses dende que entraron en rexistro, facturas que incumpren a Lei de 
contratos porque se están fraccionando e así o di ben claro o informe de intervención 
e é reiterado ano tras ano. A gasolineira parece ser que para os vehículos do Concello é 
moito máis fácil desprazarse a repostar ao Porriño que a nosa gasolineira local e se di  
favorecer ao comercio local  vamos a repostar  ao Porriño e se lle  debe 12.500€. A 
empresa de recollida do lixo, por certo unha empresa externa, unha privatización do 
servizo do lixo unha empresa de Navarra, isto tamén é apoiar o comercio local, onde 
presta persoal e a veces persoal para andar co camión do lixo algo ilegal e o sabe o  
goberno, pois a esa empresa se lle debe 32.000€. A empresa que fai a recollida do 
cartón  e  plástico 32.700€  se  lle  debe;  a  limpeza  viaria  solo  a  unha  empresa  local  
62.000€  se  lle  debe;  o  seguro  de  accidentes  colectivo leva  catro  meses  sen  pagar 
esperemos que non haxa ningún accidente; festa do Cristo se deben aínda 38.700€ por 
actuacións das orquestas; publicidade, propaganda e gastos protocolarios, a parte de 
gastar  do  orzamento  que  aproximadamente  sería  95.000€  aínda  enriba  diso  hai 
pendente de pagar 21.000€ pero aquí nos chama a atención, como xa nos chamou a 
atención o ano pasado, a quen non lle debemos un euro é a empresa que fai os vídeos 
propagandísticos para o goberno, esas están ao día e emite facturas por facer vídeos 
propagandísticos  aproximadamente  de  1.400€  mensuais  e  está  ao  día,  aquí  polo 
menos nas 1333 non hai  unha que corresponda a esa empresa, e a pregunta está: 
onde  está  o  apoio  ao  comercio  local?  aquí  moitos  destes  provedores  son  algúns 
externos, outros locais pero, onde está o apoio?

Proba de que esta xestión económica é nefastas e a propia Alcaldesa o recoñece, fai un 
ano  dixo  interpelando  ao  compañeiro  Salustiano  “As  portas  seguen  abertas  señor 
Guerra cando queira poña solución a toda esta escuridade económica no noso Concello 
que se repite ano tras ano” iso o recoñece a señora Alcaldesa nunha acta de fai un ano; 
informe de intervención que é reiterado ano tras ano “as facturas e gastos obxecto de 
recoñecemento  extraxudicial  que  nos  ocupa  carecen  de  todo  tipo  de  tramitación 
administrativa e contable e respecto dos cales non consta xustificación da necesidade,  
fiscalización e autorización previa do gasto”, incumprimento da Lei de Contratos que 
tamén é reiterado “compre en fin sinalar que dan por reiterados neste punto reparos 
emitidos por esta intervención respecto dos distintos gastos de carácter reiterativo e 
que fan referencia en especial a carencia de contratos para servizos ou subministros 
que  pola  súa  natureza  e  carácter  reiterado  non  poden  sen  considerados  contratos 
menores”  e  por  último,  unha  recomendación  que  lle  fai  con  bo  criterio  a  señora 

interventora municipal “non obstante advírtese que o importe dos créditos dispoñibles 
para atender os gastos do presente exercicio verase reducido podendo dar lugar a que 
o  crédito  dispoñible  sexa  insuficiente  para  dar  cobertura  aos  gastos  correntes  do 
exercicio  2025,  recoméndase  que  o  orzamento  xeral  do  exercicio  2025  recolla  a 
dotación a maiores  nas aplicacións correspondentes nas cantidades  exactas que se 
recoñezan mediante recoñecementos extraxudicial de créditos“ e remata con reparo 
con efectos suspensivos en maiúsculas e en negriña que o que quere dicir que non 
procede  seguir  co  expediente  mentres  non  se  resolva  os  trámites  omitidos  no 
procedemento. 

A nosa posición e a que estamos dicindo nos últimos anos porque isto é inasumible,  
queremos  deixar  claro  que  a  nosa  posición  non  é  en  contra  de  pagarlle  aos 
provedores,  aínda que o goberno lle  transmita iso,  é  en contra da nefasta xestión 
económica deste goberno.

Sr. Olmo Vaqueiro: Cando se fala de normalizar tendemos a facelo con sesgo positivo 
como por exemplo cando falamos da normalización lingüística do Galego, sen embargo 
existe outro tipo de normalización máis perniciosa e dañina e esa normalización e de 
tendencias e situacións e eventos que realmente non deberían ser normais, creo que 
nese  último  ámbito   que  esta  o  Concello  respecto  ao  uso  dos  recoñecementos 
extraxudiciais de créditos, esta normalización antinatural levou incluso ao noso partido 
ao  seu  uso  cando  pasamos  a  gobernar  na  pasada  lexislatura,  querendo  frear  esa 
situación recorreuse ao un moi criticado Plan de Axuste que en marzo de 2023 deixou 
toda a débeda existente deste Concello practicamente liquidada ata febreiro de ese 
mesmo ano, situación que o actual goberno non soubo aproveitar ao seu favor. 

Aquí  estamos  dous  anos  despois  perpetuando  o  REC  como  procedemento 
extraordinario normalizado para planificación económica do Concello, condicionando a 
dispoñibilidade de fondos para futuros orzamentos. Se nos reclama en moitas ocasións 
o  acordo  de  investidura  sen  embargo  ese  pacto  tamén  o  firmaron  vostedes, 
Movemento Salceda, e nel comprometíanse a dar prioridade aos novos orzamentos 
para o Concello que respectaran o Plan de axuste e que foran beneficiosos para a 
veciñanza do Concello, ao asinalo deron a entender que tiñan a capacidade suficiente 
para  levalos  a  cabo  e  nós  de  boa  fe  creemos  que  lle  demos  o  tempo  necesario 
suficiente para que como mínimo haber compartido con nós, Partidos que lle deron a 
Alcaldía, alo menos un borrador, por iso hoxe nos vemos na obriga de votar en contra 
do  presente  REC,  e  non  se  confundanm  xa  que  podemos  adiviñar  cales  serán  os 
titulares de maña, nos queremos que os provedores cobren pero que cobren en tempo 
e forma legais polos procedementos normais e non extraordinarios coma este, que 
cobren en 30 días e non nun ano, tampouco queremos que se fale de unha rotura de 
esquerdas  en  Salceda,  non  estamos  pechando  ningunha  porta  solo  pedimos  que 
chamen a ela e a crucen antes de que sexa demasiado tarde. Por último dicirlle que 
non se preocupen tanto da nosa relación se é boa ou mala, para que os orzamentos 
cheguen a bo porto solo se necesitan que sexan de calidade para os veciños e que 
estean rematados. 

Sr. Guerra García: A última vez que debatemos un punto como este nós unha vez máis 
preguntamos  polos  orzamentos,  pasaron  catro  meses  e  non  sabemos  nada  de 
orzamentos, o que si temos claro que a este paso os orzamentos do 2025 se algunha 
vez chegasen xa non van ter debate porque non van ter cartos. Nós non vamos mudar 
mentres non haxa orzamentos non vamos mudar a nosa posición en canto non vamos 
a dar apoio a ningún recoñecemento extraxudicial,  tampouco queremos prexudicar 
aos fornecedores de servizos o seu cobramento que lle corresponde con xustiza,  o 
goberno local pode traer as veces que queira esta situación pero ou mudamos ou isto 
vai  camiño  de  converterse  en  non  sei  que.  Os  informes  de  tesourería  nos  din 
claramente onde está a situación, mentres o promedio dos pagamentos que se fixeron 
no último trimestre teñen un promedio de 47 días, os pendentes de pago van a 65 
días, pero tamén me chama moito a atención do informe de Tesourería di “ infórmese 
do feito de que aprobación de facturas por este Concello non segue sempre a orde de 
prelación prevista na lexislación vixente o que implicaría respectar a orde de entrada 
de  rexistro  deste  Concello”.  Todo  parece  indicar  que  hai  dereitos  parece  que 
consolidados  de  algunhas  empresas  que  facturan  respecto  doutras,  iso  é  bastante 
lamentable porque entendemos que todos os fornecedores de servizos sexan do tipo 
que sexan, unha vez que presentan a factura cando menos debían ter garantido que se 
respecta o seu orde de chega a hora de cobrar cousa que non parece que así sexa. 

Por outra banda por parte do Goberno local se nos dixo na última vez que se estaba 
traballando  no  tema  do  orzamento  pero  estamos  en  febreiro  e  non  hai  noticia 
ningunha de que é o que pasa cos orzamentos, non sei si o señor Concelleiro nos pode 
dar aquí algunha explicación sobre algúns problemas a efectos de posibles ingresos 
pero nos gustaría que aclarara que pasa cos orzamentos que se di estar traballando e 
non chegan nunca. 

Sr.  Rodríguez  Canosa: O  Joaquín  como  sempre  enmarañando  e  intentando 
desinformar, vostede di que se lle debe a estes provedores precisamente a iso vimos 
aquí para aprobar e pagarlles a esa xente e pregúntolle: algúns de eses servizos, obras,  
subministracións non se fixo? Por certo, cando fala dos seguros dos empregados do 
Concello iso é mentira, os seguros do Concellos están todos ao día porque como ben 
sabe foron licitados no seu día e contan con un contrato de servizos. 

Respecto a Tano, a orde de prelación séguese sempre exceptuando en determinadas 
facturas que contan cunha subvención directa ou contan con financiamento distintos 
dos fondos propios do Concello, por exemplo a obra das luminarias do IDAE esa obra 
non se paga con fondos propios do Concello polo tanto a factura que entra de esa obra 
págase antes que as de fondos propios, no resto as que se pagan con fondos propios 
non hai  ningún salto de prelación, non se lle paga a un antes que outros,  non hai  
provedores preferidos, non hai provedores que lles encargamos cousas e despois non 
queremos pagarlle,  non, non existe iso neste Concello, cando se paga unha factura 
antes que outra é por isto, ou depende dunha subvención e polo tanto págase para 
non perder a subvención ou porque conta con fondos directos de doutra subvención. 

En canto aos orzamentos xa o falei cos grupos, os orzamentos virán pero como ben 
sabedes non é un traballo de sumar tres mas tres e restar dous, é un traballo técnico 
moi complexo e que se fai dende o departamento de intervención e a verdade é que o 
están  facendo  moi  bo  traballo,  pero  si  que  hai  atrasos,  agora  mesmo  o  máis 
importante o nivel de ingresos porque agora mesmo, xa pasou en varios Concellos, o 
famoso decreto Omnibus que fixo que a participación do Concello unha parte moi 
importante do financiamento que é a que ven da participación dos tributos do Estado, 
había unha previsión para 2025 que vai  subindo un pouquiño cada ano non tanto 
como deberían subir e como deberían reformular todo o financiamento dos Concellos 
pero  ese  é  outro  debate,  e  tras  a  non  aprobación  dese  Decreto  chegounos  unha 
comunicación de que esa participación neses tributos do Estado volvía ao importe do 
2023, polo tanto, é mellor esperar un pouco e ver cal vai ser a parte correspondente 
ao Concello de Salceda e non como xa están facendo algún Concello que é crear unha 
non dispoñibilidade de crédito, vamos a ser cautos e esperar un par de semanas antes 
de “meter o barco nas pedras”. 

Con  respecto  a  Saúl,  sorprendido  non  pola  postura,   posto  que  me  parece  unha 
postura normal, cada grupo e libre de ter a postura que queira, pero si que me estraña, 
polo que comentei, por esta redución de REC que se está levando a cabo durante estes 
anos, falar do famoso Plan de axuste e do Plan de pago a provedores foi porque o 
Ministerio nolo permitiu non foi unha decisión deste Goberno, si falamos do REC 2021 
referente a factura do 2020 foi de 2.000.000€ o dobre do que estamos traendo hoxe, 
no 2022 foron 460.000€ si lle sumamos o Plan de pago a provedores danos unha cifra 
de 2.700.000€, no 2023 referente a facturas do 2022:  2.471.000€, no 2024 que aínda 
arrastraba  facturas  2.043.000€.  Creo  que  temos  que  ser  humildes  e  non  vir  aquí  
alardear de cousas que non son reais, insisto a postura nada que dicir evidentemente 
solo faltaría pero os motivos creo que non estás acertado e pregunto cal é formula 
para rebaixar o REC, cal é a fórmula que ten o Grupo municipal do Partido  Socialista 
porque aquí trouxemos unha modificación da ordenanza do IBI que permitía aumentar 
ingresos polo tanto permitía reducir  este REC e non foi  aprobada,  esa é unha das 
fórmulas aumentar ingresos outra forma é reducir gastos xa o fixemos, pasamos de 
dous millóns a un millón a outra forma que é aumentar ingresos non vexo que o PSOE 
a estea apoiando nin que a plantexe. Por certo, tamén estaba incluído nese Plan de 
axuste que nos comentabas antes, que foi cousa do PSOE ao parecer, outra cousa as 
terrazas da hostaleira non se estaban cobrando dende o 2020 agora comezáronse a 
cobrar, si ti tes outra fórmula para evitar isto encantado de escoitala. 

Sr. Núñez Troncoso: Di que reduciu o recoñecemento á metade, a un millón, un millón 
é este porque aquí xa nos anuncian como mínimo 343.000€ de facturas que entraron 
no  mes  de  xaneiro,  e  lle  lembro  que  en  outubro  de  2024  estabamos  co  cuarto 
recoñecemento do 2024. Dixo antes que parte deste recoñecemento é para atender 
obras e servizos que os grupos da oposición solicitaban vía rogos, tamén nos gustaría 
que esas obras e servizos non se adxudicaran a dedo porque pedir  orzamento non 
pediron. Preguntaba si os traballos estaban feitos ou non, aquí a cuestión non é si os 
traballos están feitos a cuestión é, vostede lle dixo a empresa ou ao provedor que lle 

C
od

. V
al

id
ac

ió
n:

 6
F6

KT
Z2

35
E7

R
G

YT
N

AX
SC

5F
KA

T 
C

or
re

cc
ió

n:
 h

ttp
s:

//s
al

ce
da

de
ca

se
la

s.
se

de
le

ct
ro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

7 
a 

68



podía pagar en tempo e prazo? lle dixo que tiña cartos para poder pagarlle e fixo a 
conseguinte retención de crédito, falou con intervención e fixo a retención de crédito 
para poder pagarlle a ese provedor? Non verdade, non é cuestión de si fixo o traballo 
ou non, si  está ben feito ou mal feito. En canto aos seguros está na relación unha  
factura pendente “rama accidentes colectivo por 1.696€”, está pendente polo tanto 
nós non estabamos mentindo. Vexo que estamos de acordo co señor Salustiano en 
canto  á  prelación  de  pago  que  o  levamos  dicindo  ano  tras  ano,  así  o  recolle  os  
respectivos informes de intervención e iso está ao orde do día e todos os anos pasa o  
mesmo.  Tamén  nos  resulta  curioso  que  haxa  facturas  pendentes  por  compra  de 
paraugas  coa publicidade SC que os usen os Concelleiros actuais  e  ex-Concelleiros, 
paraugas pagados ou que se van a pagar con fondos deste Concello.

Sr. Olmo Vaqueiro: Puntualizar que creo non falei en nome de ninguén e si o fixen 
desculpas. Segundo dicirlle a Álex que non se trata tanto de reducir o REC como senón 
de  parar  ese  procedemento  e  a  estas  alturas  xa  deberíamos  estar  falando  dos 
orzamentos e xa na anterior vez que debatemos un REC xa dixemos que era o último 
que iamos a apoiar e vamos a ser consecuentes co que dixemos nesa ocasión. 

Sr. Guerra García: Unha vez escoitado ao Concelleiro eu diríalle que ten que falar ou 
responder ao informe de tesourería cando fala da orde no que se pagan as facturas,  
porque non o inventamos ninguén consta nun informe, en todo caso si o informe é 
incorrecto  en  canto  non  se  pode  ter  en  conta  unha  partidas  con  outras  ou  con 
subvencións que cobren determinados gastos debería constar aquí e aquí non consta, 
iso e quero pensar que se refire en xenérico a unha práctica que non é nada honesta si 
é  que  existe.  Dinos  o  señor  Rodríguez  Canosa  que  hai  dúbidas  sobre  os  ingresos 
previstos, eu a estas alturas do ano non sei como fixeron os Concellos que xa teñen 
aprobados os orzamentos ou fixeron mal os cálculos, etc...  de todos xeitos eu case 
preferiría ir a un orzamento con algún problema de cálculo de ingresos a non haber 
ningún, ou sexa é preferible un mal orzamento a non haber ningún, porque non haber 
ningún  lévanos  a  que  cada  dous  tres  meses  teñamos  unha situación  deste  tipo e 
teñamos o mesmo debate aquí e non se saiba ao final a que se destinan os cartos, 
simplemente se vai pagando o que se vai gastando, nós queremos que isto mude. A 
relación que se nos pasou de facturas a 31 de xaneiro as pendentes a nós non nos dan 
as sumas correctas pero en todo caso hai cando menos aquí máis de cen mil euros, nós 
vamos a facer unha pregunta en un escrito e preguntar a que se debe este descuadre 
de  números  porque  non  nos  cadra  entre  o  que  se  trae  hoxe  aquí,  as  facturas  
pendentes e logo o que nos din os informes de Tesourería ao respecto de facturas que 
estaban pendentes de pago a 31 de decembro. 

Sr. Rodríguez Canosa:  En canto ao formato no que se suben as facturas ese é nun 
traballo técnico do programa informático saeen en ese formato. Respecto do listado 
de facturas que se subiu é un listado de facturas que se pagan con fondos propios, é un 
listado xeral de facturas con todas as facturas ata o 31 de xaneiro, hai facturas que 
inclúen subvención, facturas de servizos que están licitados, non todas van a REC nin 
todas van a fondos propios.  

En canto aos Concellos que si teñen aprobados os orzamentos é o que lle comentaba 
antes, si podes preparar un orzamento coas cifras que pasa o Estado que vas a ingresar  
pero si un mes despois che di que vas a ingresar 300.000€ menos tes que facer un 
acordo  de  non  dispoñibilidade  de  crédito,  polo  tanto  contas  con  uns  ingresos  de 
5.000.000€ e de repente che din que no solo 4.700.000€ e hai que facer un acordo de 
non dispoñibilidade de crédito unha figura bastante máis complicada. 

Dicirlle a Saúl que isto non se pode parar de repente hai que intentar paralo pouco a 
pouco e insisto é o que estamos intentando facer paralo pouco a pouco, redución dun 
50% do Recoñecemento Extraxudicial de crédito, penso que é un esforzo importante 
que se realizou e que se leva realizado, e respecto ao informe de Tesourería insisto o 
informe fala de facturas en xeral non fala de facturas con fondos propios, o período 
medio de pago 55,7 días, fai un ano no primeiro trimestre do 2024 era de 153 días  
despois fómolo baixando a 114 días, no terceiro trimestre baixámolo a 98 días e agora 
baixámolo  a  55  días,  creo  que  se  está  facendo  un  esforzo  importante,  se  está 
intentando cumprir dentro do posible cos pagamentos rápidos en forma reducindo o 
REC, isto non é como di Joaquín o desastre absoluto, senón que podes comprobar con 
informes, con datos e con cifras e non con palabrería como soe facer o Concelleiro do 
Partido Popular estamos traballando na senda do bo camiño. 

Sra. Alcaldesa: Gostaríame puntualizar porque Joaquín ten unha costume habitual que 
é embarrar sempre o terreo de xogo con un montón de cifras e de frases incompletas,  
descontextualizadas e que para min non informan, desinforman á veciñanza. Insiste no 
pago de facturas pendentes do seguro, haberá algunha factura pendente de pago pero 
iso non quere dicir que estean sen cobertura porque o servicio se licitou polo tanto 
están operativos os seguros, Joaquín deberías saber iso despois de máis de 30 anos 
que  debe  levar  na  Corporación,  debería  ter  claro  que  si  un  servizo  se  licita  ten 
cobertura a pesares de que unha factura estea pendente de pago, logo reitera unha e 
outra  vez  os  problemas  da  gasoliñeira de Salceda,  sentouse algunha vez  coa nova 
xerencia,  coñéceo,  sabe  si  quere  traballar  co  Concello  ou  traballa  con  algunha 
administración  pública?  Fala  sen  coñecemento  ningún,  xa  o  fixo  cos  anteriores 
xerentes meteunos nunha complicación por traelos a este pleno por falar e dar nomes 
e volve a facelo con esta persoa, sentouse algunha vez con esa persoa? Eu si e hai  
motivos máis que suficientes polos que non traballa coas administracións incluído este 
Concello é máis a xerencia é ourensano non é salcedense, por si ese dato lle vale eu 
non son tan excluínte nin tan localista, este Concello ofreceulle traballar  con el. En 
canto ao paraugas xa non vale a pena entrar nelo porque podemos baixar e ver todo o 
que hai acumulado da súa época é para máis da para un chascarrillo perfecto do “Ojo 
político”  xa  o  estou  vendo,  en  todo  caso,  hai  que  ser  serios  e  este  é  un  punto 
importante  no  que  traemos  1.051.389€  que  podemos  e  debemos  pagar  aqueles 
provedores  e  persoas  autónomas  que  prestaron  servizos  e  facturas  que  foron  de 
servizos e de traballos feitos neste Concello e que hai  que pagar, a min meus pais 
ensináronme a pagar cando debo, hai diñeiro para elo e polo tanto hai que pagar e é 
unha absoluta irresponsabilidade por parte dos políticos non pagar a xente que se lle a 

débeda e iso ten que quedar claro, os servizos foron prestados, os subministros de 
bens e servizos por parte de terceiras existiron, foron facturados e foron comformados 
por  este  equipo de goberno polo tanto  hai  que pagar.  Dou lectura  a  proposta  de 
acordo seguinte: 

“Resultando preciso recoñecer obrigas pendentes de aplicar ao Orzamento cando está 
constatada a efectiva prestación dos servizos e subministros de bens e servizos por 
parte dos terceiros, e constan no expediente as facturas e documentos xustificativos 
acreditativos de cada un dos gastos debidamente conformadas polos responsables dos 
distintos órganos xestores do gasto.

Considerando que o artigo 50.12 do Real Decreto 2568/1986, de 28 de novembro, polo 
que se aproba o Regulamento de Organización, Funcionamento e Réxime Xurídico das 
Entidades  Locais  establece  que  corresponde  ao  Pleno  acordar  o  recoñecemento 
extraxudicial de créditos como tamén así o establece o Tribunal de Contas en informe 
1.415 cando se trate de obrigas procedentes de gastos indebidos.

Visto o informe da Interventora municipal núm. 2025-0022 coa correspondente nota 
de reparo.

Considerando que o artigo 217.2 do texto refundido da Lei Reguladora das Facendas 
Locais  (R.D.  Lexislativo.  2/2004,  de  5  de  marzo)  atribúe  ao  Pleno  da  Entidade  a 
resolución  dos  reparos  formulados  pola  Intervención  municipal  cando  se  refiran  a 
obrigas ou gastos cuxa aprobación sea da súa competencia.

VOTACIÓN:  Sometido o asunto a votación, o Pleno da Corporación, por 4 votos a 
favor (4 de MS), 1 abstención (1 do grupo Mixto-BNG) e 8 votos en contra (6 do PP e  
8 do PSdeG-PSOE) rexeita a adopción do seguinte

ACORDO:

Aprobar  o  expediente  de  recoñecemento  extraxudicial  de  créditos  núm.  1/2025 
correspondente  a  exercicios  anteriores  que  se  relacionan  no  expediente  núm. 
389/2025,  facturas  correspondentes  a  gastos  do  exercicio  2024  así  como  as 
presentadas en xaneiro do presente ano 2025, e que non puideron ser tramitadas con 
cargo ao Orzamento de Gastos do exercicio 2024, ao cal corresponden, así como  a 
cantidade correspondente ao ano 2024 derivado do convenio para a xestión do edificio 
da antiga Escola de Entenza, a asignación a grupos políticos do segundo semestre de 
2024 e asistencias a órganos colexiados do segundo semestre de 2024, ascendendo a  
un total de 1.051.389,86 euros, aos efectos de dar aos mesmos a oportuna aplicación 
con cargo ao Orzamento do exercicio 2025, nesta data prorrogado do ano 2022; previo 
levantamento do reparo formulado a

Expediente 392/2025. Aprobación de proxecto de obra “Mellora da pavimentación no 
lugar do Coto da Revolta, Parderrubias”.

Favorable Tipo de votación: Unanimidade/Asentimento

Sra.  Alcaldesa: Falamos  da mellora  da contorna do IES  un vieiro  que conta cunha 
lonxitude de 291m, unha anchura media en todo o seu treito de 5,80 metros, vanse a 
realizar ademais tiras de ensanche necesarias comprendidas entre 1 e 1,5metros para 
xerar unha anchura media en todo o vieiro de 6,70 metros, imos mellorar ademais 
neste proxecto, así está recollido, o drenaxe de augas pluviais con cunetas triangulares  
de formigón e asfaltado en todo o vieiro, actuaranse tamén no ramal na traseira do 
pavillón que é dunha lonxitude de 277 metros de longo e unha anchura de 3,8, tamén 
se  procederá  ao  ancheamento  de  esa  estrada  ata  o  final  ata  onde  se  produce  o 
estreitamento,  onde  non  é  posible  darlle  continuidade  de  momento  a  ese  vieiro,  
chegando a resultar toda a plataforma unha media de 4,5 en case todo o vieiro. 

O proxecto tamén consta de sinalización horizontal e vertical, tivemos unha xuntanza 
in  situ  con  dirección  onde  fixeron  aportacións  e  melloras  tales  como  unha  senda 
peonil, entorno no que hai moitos nenos e nenas, pais e nais que acoden alí a diario,  
creemos  que  o  ancho  da  estrada  da  o  suficiente  para  permitir  esa  senda  peonil  
ademais de unha zona de lecer de esparcemento nun resalido que hai no vieiro, un 
resalido municipal  e xunto coa sinalización vertical  e horizontal  que vos dicía antes 
mellora a circulación e a seguridade que diariamente son moitas as que alí se atopan. 
Este proxecto ademais xa ten financiación imos presentalo ao antigo plan marco que 
agora  denominase Camiña Rural,  son os  fondos da  Xunta  destinados a mellora de 
vieiros antes Marco e agora Camiña, por un importe 57.141,50€ ese será o importe 
total deste proxecto que hoxe traemos a ese Pleno para a súa aprobación.

Sr. Rodríguez Davila: Quero empezar a miña intervención felicitando ao compañeiro 
Joaquín polo traballo ben feito no punto anterior, demostrando que sabe do que fala e 
que se traballa os asuntos a tratar no pleno. Alegrámonos que por fin traian a mellora 
deste camiño aínda que dicindo a verdade, non é o que nos gustaría que trouxesen, 
como así o levamos manifestado nos últimos tempos nos programas electorais e nas 
propostas que fixemos a este pleno e na moción que presentamos máis adiante no día 
de hoxe. O certo é que unha parte do que se vai a mellorar con esta obra de asfaltado 
de ese vieiro que circunvala unha parte o perímetro do IES Pedras Rubias e tamén a  
prolongación que vai as casas da parte traseira do pavillón da Revolta, levamos anos 
reiterando a petición da mellora de ese camiño, da situación lamentable na que se 
atopaba  e  na  se  atopa  e  por  iso  xa  presentamos  unha  serie  de  escritos  no  seu 
momento,  un data  do ano 2022 onde amosabamos  o estado naquel  momento do 
camiño,  xa  antes  habíamos  feito  outras  peticións  ao  respecto  e  máis  adiante  xa 
presentamos co compañeiro Luis prolongar ese camiño para darlle saída cara a estrada 
que vai dende a Revolta dirección Penedo Redondo e así darlle saída e conectar esa 
parte traseira do pavillón e esas vivendas que alí hai coa parte alta do barrio da Revolta 
dirección Penedo Redondo, iso non se contempla neste proxecto se vai a asfaltar so 
ata onde está agora mesmo, digamos ata onde se pode circular con vehículo e tamén 
se vai  a asfaltar a outra parte de fronte do instituto a marxe dereita de ese vieiro 
parando na marquesiña que hai alí, dixo a Alcaldesa que se vai facer cunetas en todo 

ese asfaltado, no proxecto non está solo está unha parte tamén dixo que se vai facer 
unha senda e unha serie de cousas que non están no proxecto, tamén habían dito que 
se ía a facer unha senda cara ao Borralliño e a día de hoxe a senda está sen facer, sexa 
como sexa nós vamos a apoiar o asfaltado destes vieiros municipais a pesar de que 
non traian un proxecto ambicioso que logo debateremos e xa o presentamos no seu 
momento  e  xa  o  anunciamos  publicamente  e  que  esperamos  contar  co  apoio  da 
Corporación para  que se  faga  un  proxecto  de urbanización de ese  entorno do IES 
Pedras Rubias que ben o merecen os nosos alumnos e tamén os mestres e pais que alí 
nos desprazamos a diario.

Sr. Gregorio Vaqueiro: Evidentemente apoiamos a mellora dos vieiros arredor do IES 
Pedras Rubias todo o que sexa mellorar sobre todo un centro con tanto tráfico e con 
tanta necesidade polo mal que están os camiños da Revolta, evidentemente vamos a 
apoiar a proposta. 

Sr. Guerra García: Coincidimos co resto dos grupos en que é necesaria este mellora, tal 
vez  houbera  sido  bo  debater  esa  moción  que  se  trae  do  PP  a  ver  si  era  factible  
incorporala aquí, pero este proxecto está feito creo que debemos aproveitalo e darlle  
unha mellora cando menos aínda que sexa incompleta aquela zona.

Sra. Alcaldesa: Eu tamén son unha persoa ambiciosa cando se trata de exixir para os 
meus  veciños  e  veciñas  e  para  o  meu  pobo,  son  a  máis  exixente  incluso  comigo 
mesma, creo que ser ambiciosos como dixo Joaquín na Comisión e acabas de repetir ti, 
Santiago, seria terlle esixido á Xunta de Galicia que nunha obra de tres millóns e medio  
que na contorna de un instituto como xa fixo noutros lugares e despois de vehículos 
pesados e de ter  alí  durante moito tempo maquinaria,  houbera acondicionado ese 
espazo e nós agora houberamos podido utilizar 57.141€ para outros vieiros do noso 
municipio  que  teñen  moita  necesidade  de  ser  mellorados,  iso  eu  chámolle  ser 
ambicioso e pelexar polos dereitos de veciños e veciñas e que redunde precisamente 
neles na mellor calidade dos servizos. 

Sr. Rodríguez Davila: Me parece moi ben señora Alcaldesa, me gustaría saber si hai 
algún documento de petición pola súa parte a Xunta de Galicia ao respecto, porque 
está moi ben que o diga aquí pero vostede fixo esa xestión, ten con que demostrar que  
fixo esa xestión diante da Xunta para esixirlle que fixera ou financiara ese asfaltado, 
porque hai que dicir que o camiño é municipal non é propiedade da Xunta, está moi 
ben  que  aquí  diga  o  que  diga  pero  vostede  fixo  esa  xestión  ao  respecto,  como 
Alcaldesa que é do noso Concello, segundo vostede, para defender os intereses de 
todos nós. Vostede pretende que nós fagamos cousas que non nos compete, cando as 
facemos se enfada e cando non as facemos di que as debíamos facer cando son cousas 
súas, aclárese vostede si é ou non é ou se exerce ou non exerce do que supoño que é, 
digo  eu,  xa  está  ben  de  manipular  dedíquese  a  traballar  e  non  terxiverse,  non 
manipule, non minta e o que molesta é que presentemos un proxecto bastante máis 
ambicioso do que vostede quere facer alí e vostedes o que están facendo como se leva  
demostrado,  non  este  ano  nin  o  anterior  senón  todos  eses  anos  para  atrás,  é  ir 

parcheando proba está nas inmediacións do IES o que fixeron coa estrada que vai ao 
Borralliño, mellorouse respecto co que estaba? Por suposto agora quedou ben aquí 
pois non,  un desastre, mire como está a estrada,  parchearon aquilo,  sacáronlle  un 
pouco a  catro  curvas  cubriron  o  expediente  e  fixeron vostedes  alardear  dun  gran 
proxecto,  a  xente  xa  non  comulga  déixese  de  votar  cohetes  ao  aire,  dedíquese  a 
acertar polo ben de todos e terá todo o noso apoio. 

Sra. Alcaldesa: Creo que non di a verdade, a verdade non a di nunca, a pregunta é: 
vostede non cree que estes 57.000€ non serían mellor  invertidos noutras  estradas 
municipais que na contorna do IES que despois de gastar  tres millóns?, e vou dicir 
unha cousa esta Alcaldesa xestiona para ben e para mal, efectivamente, e xestiona 
tamén xunto co seu equipo para conseguir o saneamento de Entenza, o saneamento 
de Cerquido a xestión non a fan outros nin a conseguen outros, esta Alcaldesa xestiona 
para o bo e para o malo, xa sabe polo que llo digo non? Paso a dar lectura da proposta  
de acordo seguinte: 

“Visto o proxecto de obra denominado “Mellora da pavimentación no lugar do Coto da 
Revolta, Parderrubias”, redactado polo enxeñeiro de camiños canais e portos Javier 
Carballo Núñez, de data 16.02.2025, ascendendo o total do orzamento de contrata a 
57.141,50 € (IVE do 21% incluído), ascendendo o IVE a 9.917,12€ e o presuposto sen 
IVE a 47.224,38€ e sendo necesaria a aprobación do mesmo.

Visto  o  informe  técnico  núm.  2025-0041  sobre  a  conformidade  do  proxecto  á 
normativa urbanística.

Visto  o  informe  de  Secretaría  núm.  2025-004  sobre  a  lexislación  aplicable  e  o 
procedemento a seguir.

Visto que se cumpren os requisitos son esixidos pola Lei  e polo polo Real  Decreto 
1098/2001, de 12 de outubro, polo que se aproba o Regulamento da Lei de Contratos  
das Administracións Públicas.

Examinada a documentación que a acompaña, e de conformidade co establecido no 
artigo 21.1 ou) Lei 7/1985, de 2 de abril, Reguladora das Bases do Réxime Local, en  
relación  coa  Disposición  Adicional  Segunda  da  Lei  9/2017  de  8  de  novembro,  de 
Contratos do Sector Público, pola que se transponen ao ordenamento xurídico español 
as Directivas do Parlamento Europeo e do Consello 2014/23/UE e 2014/24/UE, de 26 
de febreiro de 2014, o Pleno, por unanimidade de votos a favor, acorda a adopción do 
seguinte

ACORDO

PRIMEIRO. Aprobar  o  referenciado  proxecto  de  obras  denominado  “Mellora  da 
pavimentación no lugar do Coto da Revolta, Parderrubias”, redactado polo enxeñeiro 
de camiños canais e portos Javier Carballo Núñez, de data 16.02.2025, ascendendo o 

total do orzamento de contrata a 57.141,50 € (IVE do 21% incluído), ascendendo o IVE 
a 9.917,12€ e o presuposto sen IVE a 47.224,38€.

SEGUNDO. Que se leve a cabo o reformulo do proxecto de obras, de conformidade co 
artigo 236 da LCSP.

VOTACIÓN:  Sometido o asunto a votación, o Pleno da Corporación, por unanimidade 
de votos a favor,  adopta o seguinte ACORDO:

PRIMEIRO. Aprobar  o  referenciado  proxecto  de  obras  denominado  “Mellora  da 
pavimentación no lugar do Coto da Revolta, Parderrubias”, redactado polo enxeñeiro 
de camiños canais e portos Javier Carballo Núñez, de data 16.02.2025, ascendendo o 
total do orzamento de contrata a 57.141,50 € (IVE do 21% incluído), ascendendo o IVE 
a 9.917,12€ e o presuposto sen IVE a 47.224,38€.

SEGUNDO. Que se leve a cabo o reformulo do proxecto de obras, de conformidade co 
artigo 236 da LCSP.

Expediente 2555/2024. Modificación da Relación de Postos de Traballo.

Favorable Tipo de votación: Ordinaria

A favor: 7, En contra: 0, Abstencións: 6, Ausentes: 0

Sr. Rodríguez Canosa: Traemos a aprobación da primeira modificación da Relación de 
Postos  de  Traballo  do  Concello  de  Salceda  de  Caselas,  esta  relación  de  Postos  de 
Traballo  faise  para  incluír  un  catálogo  da  segunda  actividade  da  Policía  Local,  un 
catálogo formado por dúas prazas de segunda actividade e para tamén dotar o cadro 
de persoal ao posto de Técnica de Medio Ambiente e Ordenación do Territorio, esta 
RPT foi debatida na Mesa Xeral de Negociación como así sae no informe de Secretaría, 
levouse ata tres ocasións a esa Mesa e conta co visto bo da parte sindical e polo tanto 
unha vez que pasou por ese trámite traémola ao pleno que é o lugar onde se ten que 
aprobar. A praza da Técnica de Medio Ambiente e Ordenación do Territorio é unha 
praza que temos que crear por unha sentenza e a segunda actividade da Policía Local, 
como ven sabedes xa hai unha persoa que está exercendo a segunda actividade e polo 
tanto creando este catálogo podería quedar vacante un dos postos polo que o cadro 
da Policía Local  podería aumentar desta  forma poderíamos crear novas prazas, contar 
con novo ou nova axente de Policía e quedaría un cadro de Policía local de 9 persoas,  
pouco a pouco ir  intentando mellorar  en todos  os aspectos  que se poden e así  o 
intentamos facer. Este é un documento distinto ao que se levou a Comisión porque se 
corrixiron algunhas indicacións que nos trasladaron os restantes grupos, tróuxose o 
documento corrixido. 

Sr. Núñez Troncoso: En que se modificou o documento?

Sr.  Rodríguez  Canosa:  Na  Comisión  falastes  de  que  había  un  erro,  había  dúas 
cantidades distintas, unha no cadro da ficha de persoal e outra no resumo anterior,  
unha  vez  salimos  da  Comisión  falamos  cos  técnicos  que  elaboran  esta  memoria, 
pedímoslle que corrixira o documento e o documento incorporouse ao pleno corrixido, 
despois  das  Comisións  sempre hai  que traballar,  hai  que preparar  cousas,  hai  que 
modificar documentos para traelos ben ao pleno. 

Sr. Núñez Troncoso: Acaba de dicir vostede que este documento tiña o visto bo da 
parte sindical, onde está recollido eso porque nas actas das mesas de negociación que 
eu sepa non está recollido ou polo menos nas actas que vostedes nos subiron aos 
expedientes, ten o ok da parte sindical de algún representante dos traballadores?, este 
expediente aprobouse inicialmente fai catro anos no ano 21 comprendía un total 835 
páxinas e aprobouse naquela sen consenso dos representantes sindicais é máis foi un 
expediente que se puxo enriba da mesa tipo calzador, cinco días tivemos naquela para 
ver ese expediente e como digo aprobou o goberno sen contar co apoio da parte 
sindical de ningún representante da parte sindical, nós tres meses máis tarde en abril  
do 21 presentamos un escrito para que non se elevará a definitivo ese expediente 
mentres  non  se  consensuara  coa  parte  sindical,  o  goberno  fixo  caso  omiso  a  esa 
petición nosa e seguiu para adiante. Agora nos traen unha modificación desta RPT máis 
ben unha creación do posto de Técnico/Técnica de Medio Ambiente e Ordenación do 
Territorio persoal laboral fixo e a creación de dúas prazas de Policía Local de segunda 
actividade sen que a data de hoxe, reitero, haxa consenso coa parte sindical. A Mesa 
de negociación é para intentar  consensuar  cos representantes  sindicais  os  acordos 
respecto do personal,  consensuar  negociar  xa o di  o  propio nome non é un mero 
trámite como o está usando este goberno, convoca a Mesa de negociación porque así 
o di a Lei pero que é negociación como tal non existe e basta con ler as actas é máis lle 
vou poñer un exemplo do interese negociador da nosa Alcaldesa, hai unha acta de 
xunio de 2024 onde un dos representantes sindicais pregunta ou pide que se trate 
cando se vai a negociar o acordo regulador do persoal funcionario a señora Alcaldesa 
contesta textualmente: “indica que para a seguinte mesa se traerá ese punto na orde 
do día” pois houbo unha mesa en novembro outra en decembro e se punto non viu a 
orde do día só que vostedes o negociaran e non o recolleran en acta pero nas dúas  
actas que houbo a posterior non están, porqué non se resolve a situación que hai co 
conserxe  notificador?  Que  hai  unha  sentencia  do  TXJ,  que  pasa  coas  auxiliar 
administrativas  que por sentenza se lle recoñece que están realizando funcións de 
administrativo  como  así  o  preguntou  tamén  un  representante  sindical?  E  nós  nos 
preguntamos de catro anos para acá que se aprobou a RPT en que se mellorou a nivel  
laboral? Sabe onde non se mellorou nos miles e miles de euros que se levan gastado 
en gastos xurídicos e xudiciais, todo eso por non negociar o documento inicial do ano 
21 cos representantes sindicais, sentenza tras sentenza e o noso Concello a pagar pero 
é  igual  debe  ser  que  como  algún  de  vostedes  non  viven  en  Salceda  non  pagan 
impostos en Salceda lles da o mesmo, miles e miles de euros algún día traeremos ao 
pleno ese dato porque é importante, que se poderían haber aforrado e destinado a 
outras causas como acaba de dicir a Alcaldesa. 

Sr.  Gregorio  Vaqueiro: Unha  dúbida  en  canto  ao  documento  levado  a  Comisión, 
entendín que viña hoxe tamén o da modificación do conserxe notificador, entendín 
que xa había consenso para aprobar a modificación do posto de conserxe, esperemos 
que sexa o antes posible e si hai sentenza xudicial evitar maiores gastos e perdas de 
tempo. 

Sr. Guerra García: Cando a norma obriga a negociar pero non obriga a achegar acordos 
o  problema  é  que  a  vontade  de  negociación  dilúese  eso  pasa  nesta  mesa  de 
negociación e pasa en calquera outra que teña a mesma estrutura ou a mesma obriga, 
nós alegrámonos de entrada de que un dos posto que se traía de modificación quede 
fora a ver si é posible que veña mellor do que viña, lamentar que desta modificación 
parcial das dúas prazas das que fala unha é por obriga por sentenza, é lamentable que 
en materia de persoal este Concello funcione a base de sentenzas sobre todo porque 
case nunca gaña unha pero os avogados que levan os casos, mirámolo la relación de 
facturas,  cobran  todos  quizais  había  que,  por  parte  do Goberno Local,  facer  unha 
reflexión  sobre  a  materia  de  persoal  como  se  leva  e  con  que  criterios  se  está 
continuamente pleiteando porque os pleitos sabemos quen gana de entrada, sempre 
os mesmos os avogados, o que non está claro e aquí nos remitimos aos resultados, que 
este  Concello  de  momento  tivera  beneficio  globalmente  falando  na  cantidade  de 
pleitos que leva xenerado co persoal. Nós dixemos na Comisión que non apoiariamos o 
tema na medida no que o apoio dos representantes sindicais non existe ou polo menos 
a nós se nos informa que non existe, na última acta non consta e o que non se nos dí e  
que non había acordo cando menos no posto que se acaba de retirar sendo así imos 
apoiar  pero agardamos  que  a  próxima modificación  que  se  traia  que realmente o 
goberno local deixe de lado un pouco a súa postura de intransixencia que parece que 
dura demasiado tempo e a ver si no próximo pleno que se traia algo da RPT realmente  
podemos dicir que se trae co consenso e co acordo de todas as partes presentes na  
mesa.

Sr. Rodríguez Canosa: Vexo que non estades moi atentos as Comisións informativas 
lémbrovos que as  Comisión informativas  serven para  precisamente antes  do pleno 
resolver dúbidas, na Comisión informativa expliquei claramente que esta modificación 
era de dous postos, de feito falei de dous postos, efectivamente no documento había 
unha errata que incluía o outro posto pero non se falou en ningún momento de ese 
posto e máis non viña a ficha descritiva de ese posto. Por un lado Tano di que si hai  
acordo  por  outro  lado  Joaquín  di  que  non  hai  acordo  non  sei  quen  terá  máis 
coñecementos, é moi simple Joaquín vostede dixo que leu as actas, eu repasando as 
actas vexo moi claro o acordo, non está escrito explicitamente xa llo dixen, no posto da 
segunda actividade da Policía Local como pode ver nas actas do 5 de xuño ou do 24 de 
xuño o que reclamaban os sindicatos era flexibilidade do horario laboral de esa praza, 
esa praza nun primeiro momento este goberno propuxo xa que hai unha das persoas 
que vai ocupar a praza so pode facer turnos de maña por prescrición médica e nós 
propoñemos que esa praza so estivera de tarde así cubriamos unha persoa pola maña 
e outra pola tarde creíamos que era máis acaído para os servizos á veciñanza que 
houbera  un  policía  pola  mañá  e  outro  pola  tarde,  atopámonos  co  desexo  dos 

sindicatos que nos dicían que no que esa segunda praza  tiña que ser pola maña e pola 
tarde polo tanto cedimos e como poden comprobar estas prazas son rotatorias pero 
como hai unha persoa que por prescrición médica so pode facer mañas o que quere 
dicir que na práctica haberá unha semana que haberá dous policías de maña e ningún 
pola tarde e outra semana haberá un pola maña e outro pola tarde, nós preferíamos a  
outra opción pero decimos facer unha concesión e apoiar o que nos estaban pedindo 
os sindicatos, insisto como poden ver nas actas os sindicatos os que piden sobre a 
segunda actividade da Policía Local é iso e se hai outra cousa minten, polo tanto si 
piden flexibilizar horario e o que traemos é un de maña e un de tarde entendo que  
conta co acordo dos sindicatos non está explícito pero hai que saber leer entre liñas. 
En  canto  ao  posto  de  Técnica  en  Medio  ambiente  e  de  ordenación  do  territorio 
tróuxose  unha primeira versión cunha ficha de valoración que se fai en función as 
características do posto de traballo os sindicatos fixeron algunhas apreciacións sobre 
determinadas valoración,  tróuxose unha segunda versión con esas modificacións as 
valoracións  os  sindicatos  volveron  a  pedirnos  que  creían  que  había  que  volver  a 
modificar máis esa ficha e volveuse a modificar e na última acta de decembro, como 
pode ver, en ningún momento da parte sindical pide que se modifique a RTP de eses 
dous  postos,  entendo  que  si  nesa  acta  nadie  pide  que  se  modifique  eses  postos 
entendo que están de acordo e que realmente hai acordo senón non ten sentido traer 
a modificación da RPT  a este pleno. Pedirvos que intentedes levar vistas as cousas as 
comisións porque ao final tamén é mellor para vos porque así se poden explicar as 
cousas e non tedes que estudiar os procedementos dúas veces. Joaquín falaches de 
todo menos destes dous postos, postos moi importantes sempre co afán de mellorar a 
prestación de servizos á veciñanza sobre todo a creación da segunda actividade da 
policía para poder dotar o noso Concello de máis postos de policía e mellorar o cadro  
de persoal da policía. 

Sr. Núñez Troncoso: Sr. Alejandro o de resolver dúdas non veña vostede a dicir eso nós 
o tiñamos claro o que iba na Comisión ou no? E si me fala vostede de revisar dudas lle 
lembro a ordenanza de circulación que virá despois como viu a este pleno non me 
veña vostede agora de disipar dudas nas Comisións, si acaba de recoñecer que iban os 
datos erróneos no salario da técnica, é obrigación nosa revisar ou é obrigación súa 
traer  a  documentación  correcta  ou  o  máis  correcta  posible?  Me pode dicir,  señor  
Alejandro onde están as votacións co visto bo dos representantes sindicales, en que 
acta está recollido? Porque non nos lee as intervencións dos representantes sindicales 
nesa última acta de decembro ou a de xuño? Vostede pensa que o que queda recollido 
nesa acta é evidente que están de acordo? A ver si se pode chegar a conclusión de que 
hai o visto bo dos representantes sindicales. Respecto a praza da Técnica o informe da 
señora Secretaria municipal o pon ben claro, esa praza non é de personal laboral fixo,  
as  funcións  que  fan  é  de  persoal  funcionariado,  porque  non  se  iniciou  un 
procedemento de funcionarización para esa praza? Para que se vai a crear si esa praza 
é  competencia  de  persoal  funcionario,  estamos  hoxe  nunha  modificación  e  máis 
adiante haberá que facer outra si teñen intención de resolver eso. 

Sr. Gregorio Vaqueiro: Vamos a apoiar estas prazas e pedir que se solucione a praza 
que eu pensei que viña a este pleno e o que quede pendente para evitar tanto conflito 
xudicial. 

Sr. Guerra García: Parece que non fun o único que na Comisión non se enterou do que 
dixo o señor Canosa teremos que pensar si  estabamos a maioría despistados ou o 
señor  Canosa  non  se  expresou  ben.  Antes  clarexei  que  a  parte  sindical  según  a 
información que temos estaba en contra de determinada situación respecto do posto 
que se retirou e do resto no, de aí que admitamos a posibilidade de votar a favor. Na 
próxima modificación da RPT si ven nos mesmos termos nos que esta agora ese posto 
que se retira, evidentemente volveremos a falar de votar en contra ou como moito 
absternos. 

Sra. Alcaldesa: Di Joaquín que en materia laboral non fixemos nada, el foi concelleiro 
de persoal en unha época e non vou reproducir o que se fixo cando el era Concelleiro 
de persoal, voulle dicir o que fixemos nós cando tivemos responsabilidades de persoal 
que foron durante a lexislatura anterior, esta Alcaldesa que vos fala foi responsable de 
persoal e agora mesmo é Álex, durante estes catro anos aprobamos a primeira RPT da 
historia do Concello de Salceda de Caselas, o primeiro Convenio da historia do Concello 
de Salceda de Caselas, realizamos ademais a estabilización de emprego e en materia 
laboral proximamente seguiremos sacando prazas, iso é o traballo en catro anos que 
fixo este  goberno,  o  seu prefiro non recordalo.  Dou lectura  a  proposta  de acordo 
seguinte: 

Tramitado o expediente para a aprobación inicial da Relación de Postos de Traballo do 
Concello de Salceda de Caselas, formado polos seguintes antecedentes:

- Primer documento de modificación da RPT, presentada por J&L TUDÓ CONSULTING 
S.L. en data 24.05.2024 (Rex. Núm. 2024-E-RE-1161) para negociación sindical.
-  Proceso  de  negociación  a  través  da  Mesa  Xeral  de  Negociación  conxunta  de 
funcionarios  e  laborais  do  Concello,  constando  a  acta  das  seguintes  sesións: 
MXN/2024/1 de 6 de xuño e MXN/2024/2 de 28 de xuño.
- Providencia de Alcaldía  de 19 de setembro solicitando informe de Secretaría sobre se 
resulta de aplicación aos empregados públicos do Concello os niveis de complemento 
de destino establecidos polo citado Real decreto lei 6/2023, de 19 de decembro.
-  Informe de Secretaría núm. 2024-026 de 23 de setembro.
- Segundo documento de modificación da RPT, presentada por J&L TUDÓ CONSULTING 
S.L. en data 03.12.2024 (Rex. Núm. 2024-E-RE-2876) para negociación sindical.
-  Proceso  de  negociación  a  través  da  Mesa  Xeral  de  Negociación  conxunta  de 
funcionarios  e  laborais  do  Concello,  constando  a  acta  núm.  MXN/2024/4  de  9  de 
decembro.
-  Documento de modificación da RPT para aprobación plenaria, presentada por J&L 
TUDÓ CONSULTING S.L. en data 17.02.2025 (Rex. Núm. 2025-E-RE-318).  Os sinalados 
documentos non están datados, non consta a identificación do autor ou autores nin 
sinatura.

- Providencia de Alcaldía solicitando a emisión de informes en data 18.02.2025.
- Informe de Secretaría núm. 2025-0003 de 18 de febreiro.
- Informe de Intervención núm.2025-0023 de 19 de febreiro.

Realizada a tramitación legalmente establecida, de conformidade co artigo 22.2.i) da 
Lei de 7/1985, de 2 de abril, de Bases do Réxime Local, paroponse ao Pleno a adopción 
do seguinte, ACORDO:

PRIMEIRO. Aprobar,  de conformidade cos antecedentes expostos,  o documento de 
modificación  da  Relación  de  Postos  de  Traballo  deste  Concello,  redactado  pola 
empresa J&L TUDÓ CONSULTING S.L.  e presentado en data 17.02.2025 (Rex.  Núm. 
2025-E-RE-318)  resultante  da  última  sesión  da  Mesa  de  Negociación  de  data 
09.12.2025.
SEGUNDO.  Publicar  integramente  a  citada  modificación  da  relación  de  postos  de 
traballo na sede electrónica do Concello e publicar o presente acordo e a estrutura de 
postos da RPT no Boletín Oficial da Provincia.
TERCEIRO. Remitir una copia á Administración do Estado e ao órgano competente da 
Comunidade Autónoma no prazo de trinta días.

VOTACIÓN:  Sometida  a  votación  a  proposta  da  señora  Alcaldesa,   esta  resulta 
APROBRADA por por 7 votos a favor (4 de MS, 2 do PSdeG-PSOE e 1 do Grupo Mixto-
BNG) e 6 abstencións (6 do PP), adoptándose o seguinte  acordo:

PRIMEIRO. Aprobar,  de conformidade cos antecedentes expostos,  o documento de 
modificación  da  Relación  de  Postos  de  Traballo  deste  Concello,  redactado  pola 
empresa J&L TUDÓ CONSULTING S.L.  e presentado en data 17.02.2025 (Rex.  Núm. 
2025-E-RE-318)  resultante  da  última  sesión  da  Mesa  de  Negociación  de  data 
09.12.2025.

SEGUNDO.  Publicar  integramente  a  citada  modificación  da  relación  de  postos  de 
traballo na sede electrónica do Concello e publicar o presente acordo e a estrutura de 
postos da RPT no Boletín Oficial da Provincia.

TERCEIRO. Remitir una copia á Administración do Estado e ao órgano competente da 
Comunidade Autónoma no prazo de trinta días.

Expediente 2225/2024. Aprobación definitiva da Ordenanza Municipal de Circulación.

Favorable Tipo de votación: Ordinaria

A favor: 12, En contra: 0, Abstencións: 1, Ausentes: 0

Sr. Rodríguez Canosa: O 30 de outubro no pleno ordinario aprobouse inicialmente a 
Ordenanza  Municipal  de  Circulación,  posteriormente  como  a  lei  indica  estivo  en 
período de alegacións e unha vez pasadas esas alegacións traémola ao pleno para a 
súa aprobación definitiva. Neste punto teño que agradecer o traballo feito polo grupo 

municipal  do PP e máis concretamente ao Concelleiro Iván que é quen asina estas 
alegacións, polas aportacións feitas a esta Ordenanza, igual que vos digo cousas cando 
non creo se sexan correctas tamén volas digo cando creo que as facedes ben. Ademais 
das presentadas polo PP houbo tamén outra aportación presentada pola Asociación La 
PEKA que é unha asociación de autocaravanistas. 

Traemos  a  proposta  para  aprobación  definitiva  estimando  e  desestimando  as 
alegacións  que  se  presentaron,  como  se  pode  ver  no  expediente  o  estimar  ou 
desestimar non é a criterio único deste goberno senón que nos baseamos no informe 
técnico elaborado polo Oficial Xefe da Policía Local que analizou as distintas alegacións 
e fixo un informe técnico dando a súa opinión respecto desta s alegacións. Por un lado 
a alegación presentada pola Asociación La PEKA se estima, que na primeira ocasión 
prohibíase o aparcamento en todo o casco urbano e inclúese a coletilla de que non 
poden aparcar  as  caravanas  no casco urbano excepto nos  lugares  habilitados  polo 
Concello como pode ser a zona de caravanas da rúa Gándara. 

As  alegacións  presentadas  polo  PP  se  estima  unha  alegación  na  que  había  unha 
discordancia no referente ao artigo 43 no que se falaba de bicicletas, tamén no artigo 
45 no apartado b) tamén había que corrixir  un erro a hora de redactar  o artigo; a  
creación do artigo 47 bis que xa nos centramos nos VMP que é a meirande parte das 
alegacións, as VMP son os vehículos de mobilidade persoal que os máis coñecidos son 
“os patinetes eléctricos”,  nesta alegación o PP facía unha serie de suxestións e entre 
elas recollemos algunhas, recóllense case todas como por exemplo a primeira que fala 
da introdución dun apartado final do artigo 49 que fala do certificado de circulación, se 
estima e se crea unha disposicións transitoria para darlle unha marxe a xente que xa 
adquiriu un vehículo destes e un marxe total ata o 2027 para que xa todos os VMP 
teñan  este  certificado  de  circulación,  ademais  a  posibilidade  de  crear  un  rexistro 
municipal de vehículos de mobilidade persoal  e,   o que si de provisto e segundo o 
informe da policía  Local  non se  estima a redución da idade mínima,  nun primeiro 
momento nesta Ordenanza estaba marcado nos 16 anos como idade mínima para 
poder conducir estes vehículos e o PP propuxo que fora menores de 16, unha vez máis 
fixemos unha consulta a Dirección Xeral de Tráfico e a súa recomendación foi que se  
estableza en 16 anos, eles mesmos están nun proxecto de lei para que se poida subir a  
idade mínima a 16 anos polo tanto creemos acaído que si a Dirección Xeral de Tráfico 
nos recomenda que marquemos os 16 anos como idade mínima creemos que o lóxico 
é marcar esta como idade mínima. Estímase tamén algunha corrección que se realizan 
no texto. Un texto moi amplo que recolle moitos supostos, algún grupo dicía que era 
moi redundante e que se repetían cousas, insisto, son textos legais textos que deben 
ser  redundantes  para non deixar  marxe de interpretación.  Creo que non comentei 
unha que é en canto aos VMP na primeira que se trouxo non proveiamos nin facíamos 
obrigatorio  que  estes  vehículos  tiveran  un  seguro  de  responsabilidade  civil  e  nas 
alegacións do PP nos propuñan que fose obrigatoria o seguro de responsabilidade civil  
e  estimamos  esa  alegación  e  incluímos  a  obrigatoriedade  do  seguro  de 
responsabilidade civil. 

Sr. Lorenzo Rodríguez: No pleno do 30 de outubro de 2024 dentro do punto da Orde 
do  día  aprobación  inicial  da  Ordenanza  municipal  de  circulación  o  noso  grupo 
abstívose, abstívose ao considerar que se trataba de unha ordenanza mellorable tanto 
na  forma  como  no  contido,  polo  que  manifestamos  que  durante  o  tempo  de 
exposición ao público desta  iamos a presentar emendas de mellora ao texto definitivo 
para que volvesen ao pleno e fosen recollidas e aprobadas, da mesma maneira tamén 
se abría un prazo para que os diferentes grupos e colectivos salcedenses puidesen 
manifestar as súas máximas inquedanzas e propostas. O Grupo do PP presentou seis 
alegacións referentes aos artigos 9.1, 43, 45, 47, 49 e 74 tales como veñen reflexadas 
no informe técnico, alegacións que corrixen erratas, congruencias e duplicidades así 
como  incorporan  novos  apartados  referentes  a  rexistro,  control  e  seguridade; 
alegacións que foron aceptadas excepto a referida ao artigo 9.1 e parcialmente ao 
artigo 49, no artigo 9.1 propuxemos suprimir o paragrafo terceiro por duplicidade co 
artigo 8.7 ao noso entender poderíamos deixar perfectamente un so xa que nos dous 
se fala da obriga do condutor dun vehículo para someterse as probas para detección 
de alcohol ou drogas; no referente ao artigo 49 se propuxo como novo requisito o 
seguro de responsabilidade civil que si foi aceptado e tamén o de modificar a idade 
mínima para conducir un VMP baixando a idade de 16 a 15 para aqueles que dispoñan 
do  correspondente  carné  de  ciclomotor,  permiso  de  conducir  AM,  esta  segunda 
condición  non  foi  aceptada  alegando  o  criterio  da  DXT  segundo  proxecto  de 
modificación do Regulamento Xeral de Circulación 1428/2003 de 21 de novembro ante 
isto manifestamos a nosa non conformidade a dito rexeitamento, se un mozo/moza de 
15 anos que dispoña do permiso AM pode conducir un ciclomotor porque non vai 
poder  conducir  un  patinete  eléctrico?  Se  consultaron  diferentes  ordenanzas  de 
Concellos galegos tales como Vigo e a Coruña e outros a nivel nacional como Madrid e 
Sevilla onde directamente poñen como idade mínima 15 anos, ante isto facemos unha 
emenda a proposta  na que pedimos que se acepte tamén esta segunda condición 
referente  ao artigo 49 e que se teña en consideración a todos os mozos e mozas de 15 
anos e que dispoñan do permiso AM para que poidan facer uso dun vehículo VMT, de  
ser aceptada o noso voto será favorable e noutro caso en contra.

Sr. Olmo Vaqueiro: No artigo 39 en publicidade, establece a prohibición de emprego 
de dispositivos sonoros para publicidade, queriamos saber si coa tradición que temos 
de festas, comisións, anunciar bingos, etc... queremos saber como vai afectar iso ao 
funcionamento da tan arraigada da publicidade para as Comisións. 

Sr.  Guerra García: Para nós  a  tramitación desta  ordenanza naceu torcida,  no seu 
momento propuxemos que se retirase para presentar un  texto que consideramos que 
o que se traía a pleno realmente era un desastre, o pleno foi soberano para dicir que 
continuase  a  tramitación  indudablemente  nos  non  participamos  en  cuestións 
posteriores na medida que a nós nos gustaría traballar en mellorar unha ordenanza 
pero non en corrixir o que xa viña desfeito. Temos que dicir que toda esta modificación 
desta  ordenanza xira todo arredor dos vehículos de mobilidade persoal polo cal xa no 
seu momento  dixemos de que si era ese o asunto, actualizar a ordenanza vella para 
meter todo o disposto sobre vehículos de mobilidade persoal algo novedoso, que se 

fora por esa vía,  tampouco se aceptou. Lembro ben que cando preguntei  por esta 
cuestión de publicidade o señor Rodríguez Canosa manifestou que o BNG o único que 
lle  preocupaba  eran  as  campañas  electorais,  xa  vexo que  preocupa  bastante  máis 
xente que o tema que se mete aí e a ver como se da a coñecer ao tecido asociativo 
afectado,  creemos que se  perde unha oportunidade boa de facer  unha ordenanza 
moito máis completa, o dixemos no seu momento, non se trata para nada que pasa 
cos  viarios  de  titularidade  municipal  dentro  das  parroquias,  límites  de  velocidade, 
limites de peso, non se fala de nada de iso, creemos que esta ordenanza  simplemente 
cumpre o trámite de meter un novo modelo de mobilidade que son os vehículos de 
mobilidade persoal e lamentablemente se queda aí nesa pobreza. 

Sr.  Rodríguez  Canosa:  En  canto  a  Saúl,  a  Ordenanza  fala  quedan  prohibidos  os 
anuncios  con  megafonías  que  poidan  molestar  excepto  os  que  conten  con 
autorización,  por  exemplo  hai  unha  ordenanza  de  ornato  que  prohibe  moitas 
actividades incívicas como colocación de cartelerías por calquera lado pero si contan 
con autorización do Concello si que se poden colocar, insisto, hoxe vimos a falar das  
alegacións e non do resto do texto, xa pasou polo pleno, polo período de alegacións. 
Ao respecto do que di Tano, creo que é unha incongruencia enorme, me estás dicindo 
que naceu mal que estás disposto a mellorar este texto non vin que entrara unha soa 
alegación do Grupo Mixto, esperaba unha alegación ben feita para mellorar o texto ao 
igual que fixo o PP pois non, incluso dixen igual se despistou e estivo estirando o prazo 
pero non entrou, ou sexa non me veñas a dicir que querías mellorar o texto dime que 
non che apetecía porte analizar e facer as alegacións e punto e acabamos antes. Outro 
tema que xa che comentei na Comisión as estradas parroquiais, as estradas privadas 
de propiedade das Comunidade de Montes, etc... non son de competencia municipal 
as de competencia municipal están no casco urbano, en materia de tráfico.

Sr. Lorenzo Rodríguez: Respecto ao Regulamento Xeral de Circulación 1428/2003 do 
21 de novembro ao que fai  referencia o informe do Xefe da Policía Local  a última 
actualización data do 21 de decembro do 2021, neste momento trátase de un proxecto 
de modificación non hai nada aprobado nin nada en vigor polo que entendemos que, 
perfectamente o de aceptar este punto de baixar a idade mínima para poder conducir 
vehículos de VMP, estaría dentro do previsto.

Sr.  Guerra  García: Entendo  que  o  señor  Concelleiro  quería  que  lle  remendaran  o 
desaguisado  que  trouxo  ao  pleno  de  outubro,  nós  non  participamos  niso 
indubidablemente,  agora  podía  dicirme  si  está  tan  seguro  de  que  os  viarios  de 
titularidade municipal  que ten polas parroquias se non son competencia da Policía 
Local,  quen marca as  normas en canto a peso,  a  velocidade neses viarios,  podería 
dicirmo? Porque non será a Garda Civil quen marque ese tipo de cousas, cada estrada, 
cada camiño ten a súa titularidade e é administración a quen ten que xestionalo a non 
ser que haxa por aí Concellos xestionando a limitación de transporte pesado nas pistas 
parroquiais  que  se  estean  excedendo  nas  súas  atribucións,  pode  ser  que  haxa 
Concellos por aí eu teño lido algunhas cousas publicadas no Boletín da Provincia sobre 
limitacións de algúns Concellos en determinados lugares e tránsito pesado, será que se 

están excedendo eu non o creo eu creo que alguén ten que preocuparse como están 
os viarios das parroquias en dúas cousas como mínimo a velocidade e logo tránsito 
pesado.

Sr. Rodríguez Canosa: Aclarar que é un proxecto de Lei pero é a recomendación. Tano 
eu dixen que as competencias en materia de tráfico non son da Policía Local, non sei 
porque quere en insistir en algo que incluso o Oficial Xefe da Policía Local  así o di, 
tiveches  a  túa  oportunidade  para  mellorar  o  documento  para  aportar  as  vosas 
alegacións e para aportar as vosas melloras e non o fixestes.

Sra.  Alcaldesa: Antes  de someter a  votación  a aprobación definitiva da  Ordenanza 
municipal  de  Circulación,  dicir  que  recollemos  a  emenda  de  Iván  si  ben 
considerabamos por recomendación da Policía Local que esta debería ser a idade non 
temos ningún problema en aceptar esa emenda. Sometemos a votación a proposta de 
acordo seguinte: 

O  Pleno  do  Concello,  en  sesión  ordinaria  celebrada  o  día  o  30.10.2024,  acordou 
aprobar inicialmente a Ordenanza municipal de circulación do Concello de Salceda de 
Caselas. Transcorrido  o  período  de  información  pública  procede  neste  intre  a 
resolución das alegacións presentadas e a aprobación definitiva do Regulamento para 
a súa posterior publicación e entrada en vigor.

Vistas a alegación presentadas  en tempo e forma pola Asociación La PEKA con CIF 
núm. G-93600005, en data 11.12.2024, con núm. de rexistro  2024-E-RE-2964 e polo 
grupo municipal do Partido Popular en data 23.12.2024 con núm. de rexistro 2024-E-
RE-3054.

Visto o disposto no informe do Xefe da Policía Local en data 18.02.2025.

Por todo o exposto, PROPOÑO ao pleno a adopción do seguinte

ACORDO:

PRIMEIRO: Estimar as seguintes alegacións:

1 -  Alegación presentada pola Asociación La PEKA, en data 11.12.2024, con núm. de  
rexistro  2024-E-RE-2964 ,en relación ao disposto  no artigo 27 letra n),  quedando 
redactado o sinalado artigo da seguinte forma:

n) “Aos autobuses, caravanas (excepto nos lugares habilitados polo Concello ou que 
conten  con  autorización  municipal),  remolques,  tractores,  vehículos  especiais  e  ós 
camións de P.M.A. superior a 3500 quilogramos, en todo o centro urbano nos lugares 
destinados para ese efecto, así como os furgóns e demais vehículos voluminosos, que 

sen  prexuízo  do  seu  P.M.A  oculten  as  fachadas  dos  edificios  ou  poidan  facilitar  o  
escalamiento ao interior dos mesmos.”

2  -   Alegacións  presentadas  polo  grupo  municipal  do  Partido  Popular  en  data 
23.12.2024 con núm. de rexistro 2024-E-RE-3054.

2.1- Artigo 43 parágrafo cuarto, procede corrixir o erro advertido polos alegantes e 
redactar o artigo nos termos indicados no informe do Xefe da Policía Local en data 
18.02.2025, quedando da seguinte forma:

“Artigo 43.-Normas específicas para bicicletas.

Para os efectos da presente Ordenanza considérase bicicleta ou ciclo de dúas rodas ao 
propulsado  exclusiva  ou  principalmente  pola  enerxía  muscular  da  persoa  que  a 
conduce, en particular por medio de pedais, inclúese nesta definición as bicicletas de 
pedaleo asistido.

Non terán a consideración de bicicletas, aquelas que polo seu tamaño, características 
ou adaptación sexan destinadas a uso infantil e queden comprendidas dentro do Anexo 
I do real Decreto 1205/2011, de 26 de agosto, sobre a seguridade dos xoguetes como 
talles.

Os/as condutores/as de bicicletas axustaranse en todo ás mesmas normas que regulan 
a circulación dos demais vehículos na presente ordenanza. O ciclista unicamente terá a 
consideración de peón cando circule a pé.

As  bicicletas  deberán  estar  provistas  de  timbre.  En  horas  nocturnas,  ademáis  da 
obrigación de circular  con luces  de posición dianteira e  traseira,  a bicicleta  deberá 
dispor de elementos reflectores.”

2.2 - Artigo 45 apartado b),  procede corrixir o erro de redacción advertido polos 
alegantes e redactar o artigo nos termos indicados no informe do Xefe da Policía 
Local en data 18.02.2025, quedando da seguinte forma:

b) Transportar a outra persoa, coas excepcións establecidas na presente ordenanza

2.3- Creación do artigo 47. Bis, procede estimar esta alegación, nos termos indicados 
no informe do Xefe da Policía Local en data 18.02.2025, da seguinte forma:

- Introducción dun apartado no final do artigo 49 “Requisitos para conducir un VMP” 
no que se introduza ao final do mesmo un apartado co seguinte contido: 

“Os vehículos de mobilidade persoal requerirán para poder circular o certificado de 
circulación que garanta o cumprimento dos requisitos técnicos esixibles pola normativa 
nacional e internacional recollidos no seu manual de características, así como a sua 

identificación.  O  manual  de  características  dos  vehículos  de  mobilidade  persoal 
(documento elaborado polo  Organismo Autónomo da xefatura  central  de  Tráfico e 
aprobado  mediante  resolución  do  seu  titular),  no  que  se  establecerá  os  requisitos 
técnicos que os vehículos de mobilidade persoal deben cumplir para a súa posta en 
circulación, a clasificación dos mesmos, os procesos de ensaio para a súa certificación e 
os mecanismos que se empregarán para a súa fácil identificación.

Con todo os VMP deberán portar Certificado de Circulación e Manual de Características 
Técnicas,  cando  estes  estén  dispoñibles,  para  ser  presentado  ante  os  axentes  da 
autoridade cando os requiran, tendo en conta os prazos establecidos na disposición 
transitoria da presente ordenanza.

En todo, ou no non establecido na ordenanza en canto os requisitos dos VMP e as súas 
distintas  tipoloxías,  rexeranse  polas  disposicións  contempladas  no  Real  Decreto 
Lexislativo 6/2015 polo que se aproba a Lei de Tráfico Circulación de Vehículos a Motor 
e Seguridade Viaria e os regulamentos que a desenvolvan.”

- Creación dunha disposición tansitoria que conteña:

“Establécese un réxime transitorio, tal e como se recolle na Resolución de 12 de xaneiro 
de 2022, da Dirección Xeral de Tráfico, pola que se aproba o Manual de Características 
dos VMP, establecéndose o seguinte prazo para a esixencia de certificación de VMP:

-Todos os modelos que se comercialicen a partir de 24 meses de entrada en vigor do 
presente manual deberán contar coa devandita certificación.

-Os  vehículos  comercializados  antes  da  entrada  en  vigor  do  presente  manual  ou 
durante o periodo transitorio establecido, poderán circular durante os 5 anos seguintes 
a dita entrada en vigor. En concreto:

 Todos os VMP que se comercialicen a partir do 22 de xaneiro de 2024 serán 
marcas e modelos de VMP que fosen certificados e, por tanto, aparecerán na 
web da D.X.T:

 Todos  os  vehículos  comercializados  ata  o  22  de  xaneiro  de  2024  poderán 
circular ata o 22 de xaneiro de 2027, ainda que non dispoñan do certificado.

 A partir  do 22  de  xaneiro  de  2027  soamente  poderán  circular  os  VMP que 
cumpran co disposto no manual (aprobado por Resolución de 12 de xaneiro de 
2022, da Dirección Xeral de Tráfico) e, por tanto, que dispoñan de certificado.”

-  Introducir  un  novo  artigo  49  bis.  “Rexistro  Municipal  de  VMP”  coa  seguinte 
redacción:

“Por acordo da Xunta de Goberno Local, poderase crear e levar un rexistro obrigatorio 
de todos os vehículos de mobilidade persoal. O obxectivo deste rexistro será permitir a 
identificación  de  vehículos  e  titulares  en  caso  de  roubo  extravío,  accidente  ou 

abandono (vehículo que require dunha xestión de reciclaxe polos seus componentes) o 
rexistro  de  vehículos  terá  carácter  puramente  administrativo.  Será  publico  para  as 
persoas interesadas e terceros que teñan interese lexítimo e directo.

En todo caso figurará en dito rexistro:

-O usuario.
-O certificado para a circulación
-O seguro de responsabilidade civil fronte a terceros.”

2.4- Artigo 49, procede estimar parcialmente esta alegación, nos termos indicados no 
informe do Xefe da Policía Local en data 18.02.2025, introducindo un novo apartado, 
letra n),  redactado da seguinte maneira:
“n) Os/as titulares dos VMP que desexen utilizalos polas vías públicas urbanas deberán 
dispor dun seguro de responsabilidade civil que responda dos posibles danos ás persoas 
ou ós bens derivados do risco creado pola súa utilización polas vías e espazos públicos 
de competencia do Concello de Salceda de Caselas.”

2.5- Artigo 74, procede estimar pesta alegación, nos termos indicados no informe do 
Xefe da Policía Local en data 18.02.2025:

-  Corrixir   a duplicidade do apartado 1.c) co apartado 2.af),  eliminando o apartado 
2.af).

-  Corrixir  a  discrepancia  entre  as  infraccións  recollidas  no  apartado  2.p)  e  3.ac), 
debendo ter a seguinte redacción:

“2.p) Arroxar a vía ou nas súas inmediacións obxectos que poidan obstaculizar a libre 
circulación.

3.ac) Arroxar a vía ou as súas inmediacións obxectos que poidan producir incendios ou 
accidentes.”

SEGUNDO: Desestimar, polos motivos expostos no informe do Xefe da Policía Local en 
data 18.02.2025 as restantes alegacións presentadas polo grupo municipal do Partido 
Popular en data 23.12.2024 con núm. de rexistro 2024-E-RE-3054,  referidas ao artigo 
9.1 e ao artigo 49 no relativo a engadir ás “persoas menores de 16 anos que teñan 
permiso AM”.

TERCEIRO. Aprobar con carácter definitivo, a redacción final do texto da Ordenanza 
municipal de circulación, unha vez resoltas as reclamacións presentadas.

CUARTO. Publicar  devandito  Acordo  definitivo  co  texto  íntegro  da  municipal  de 
circulación no Boletín Oficial da Provincia, entrando en vigor segundo o previsto no 
artigo 70.2 da Lei 7/1985, de 2 de abril, Reguladora das Bases do Réxime Local. 

Así mesmo, estará a disposición dos interesados na sede electrónica deste Concello 
[http://salcedadecaselas.sedelectronica.gal].

VOTACIÓN:  Sometida  a  votación  a  proposta  da  señora  Alcaldesa,  esta  resulta 
APROBRADA  por  12  votos  a  favor  (6  do  PP,  4  de  MS  e  2  de  PSdeG-PSOE)  e  1 
abstención (1 do Grupo Mixto-BNG), adoptándose o seguinte acordo:

PRIMEIRO: Estimar as seguintes alegacións:

1 -  Alegación presentada pola Asociación La PEKA, en data 11.12.2024, con núm. de  
rexistro  2024-E-RE-2964 ,en relación ao disposto  no artigo 27 letra n),  quedando 
redactado o sinalado artigo da seguinte forma:

n) “Aos autobuses, caravanas (excepto nos lugares habilitados polo Concello ou que 
conten  con  autorización  municipal),  remolques,  tractores,  vehículos  especiais  e  ós 
camións de P.M.A. superior a 3500 quilogramos, en todo o centro urbano nos lugares 
destinados para ese efecto, así como os furgóns e demais vehículos voluminosos, que 
sen  prexuízo  do  seu  P.M.A  oculten  as  fachadas  dos  edificios  ou  poidan  facilitar  o  
escalamiento ao interior dos mesmos.”

2  -   Alegacións  presentadas  polo  grupo  municipal  do  Partido  Popular  en  data 
23.12.2024 con núm. de rexistro 2024-E-RE-3054.

2.1- Artigo 43 parágrafo cuarto, procede corrixir o erro advertido polos alegantes e 
redactar o artigo nos termos indicados no informe do Xefe da Policía Local en data 
18.02.2025, quedando da seguinte forma:

“Artigo 43.-Normas específicas para bicicletas.

Para os efectos da presente Ordenanza considérase bicicleta ou ciclo de dúas rodas ao 
propulsado  exclusiva  ou  principalmente  pola  enerxía  muscular  da  persoa  que  a 
conduce, en particular por medio de pedais, inclúese nesta definición as bicicletas de 
pedaleo asistido.

Non terán a consideración de bicicletas, aquelas que polo seu tamaño, características 
ou adaptación sexan destinadas a uso infantil e queden comprendidas dentro do Anexo 
I do real Decreto 1205/2011, de 26 de agosto, sobre a seguridade dos xoguetes como 
talles.

Os/as condutores/as de bicicletas axustaranse en todo ás mesmas normas que regulan 
a circulación dos demais vehículos na presente ordenanza. O ciclista unicamente terá a 
consideración de peón cando circule a pé.

As  bicicletas  deberán  estar  provistas  de  timbre.  En  horas  nocturnas,  ademáis  da 
obrigación de circular  con luces  de posición dianteira e  traseira,  a bicicleta  deberá 
dispor de elementos reflectores.”

2.2 - Artigo 45 apartado b),  procede corrixir o erro de redacción advertido polos 
alegantes e redactar o artigo nos termos indicados no informe do Xefe da Policía 
Local en data 18.02.2025, quedando da seguinte forma:

b) Transportar a outra persoa, coas excepcións establecidas na presente ordenanza

2.3- Creación do artigo 47. Bis, procede estimar esta alegación, nos termos indicados 
no informe do Xefe da Policía Local en data 18.02.2025, da seguinte forma:

- Introducción dun apartado no final do artigo 49 “Requisitos para conducir un VMP” 
no que se introduza ao final do mesmo un apartado co seguinte contido: 

“Os vehículos de mobilidade persoal requerirán para poder circular o certificado de 
circulación que garanta o cumprimento dos requisitos técnicos esixibles pola normativa 
nacional e internacional recollidos no seu manual de características, así como a sua 
identificación.  O  manual  de  características  dos  vehículos  de  mobilidade  persoal 
(documento elaborado polo  Organismo Autónomo da xefatura  central  de  Tráfico e 
aprobado  mediante  resolución  do  seu  titular),  no  que  se  establecerá  os  requisitos 
técnicos que os vehículos de mobilidade persoal deben cumplir para a súa posta en 
circulación, a clasificación dos mesmos, os procesos de ensaio para a súa certificación e 
os mecanismos que se empregarán para a súa fácil identificación.

Con todo os VMP deberán portar Certificado de Circulación e Manual de Características 
Técnicas,  cando  estes  estén  dispoñibles,  para  ser  presentado  ante  os  axentes  da 
autoridade cando os requiran, tendo en conta os prazos establecidos na disposición 
transitoria da presente ordenanza.

En todo, ou no non establecido na ordenanza en canto os requisitos dos VMP e as súas 
distintas  tipoloxías,  rexeranse  polas  disposicións  contempladas  no  Real  Decreto 
Lexislativo 6/2015 polo que se aproba a Lei de Tráfico Circulación de Vehículos a Motor 
e Seguridade Viaria e os regulamentos que a desenvolvan.”

- Creación dunha disposición tansitoria que conteña:

“Establécese un réxime transitorio, tal e como se recolle na Resolución de 12 de xaneiro 
de 2022, da Dirección Xeral de Tráfico, pola que se aproba o Manual de Características 
dos VMP, establecéndose o seguinte prazo para a esixencia de certificación de VMP:

-Todos os modelos que se comercialicen a partir de 24 meses de entrada en vigor do 
presente manual deberán contar coa devandita certificación.

-Os  vehículos  comercializados  antes  da  entrada  en  vigor  do  presente  manual  ou 
durante o periodo transitorio establecido, poderán circular durante os 5 anos seguintes 
a dita entrada en vigor. En concreto:

 Todos os VMP que se comercialicen a partir do 22 de xaneiro de 2024 serán 
marcas e modelos de VMP que fosen certificados e, por tanto, aparecerán na 
web da D.X.T:

 Todos  os  vehículos  comercializados  ata  o  22  de  xaneiro  de  2024  poderán 
circular ata o 22 de xaneiro de 2027, ainda que non dispoñan do certificado.

 A partir  do 22  de  xaneiro  de  2027  soamente  poderán  circular  os  VMP que 
cumpran co disposto no manual (aprobado por Resolución de 12 de xaneiro de 
2022, da Dirección Xeral de Tráfico) e, por tanto, que dispoñan de certificado.”

-  Introducir  un  novo  artigo  49  bis.  “Rexistro  Municipal  de  VMP”  coa  seguinte 
redacción:

“Por acordo da Xunta de Goberno Local, poderase crear e levar un rexistro obrigatorio 
de todos os vehículos de mobilidade persoal. O obxectivo deste rexistro será permitir a 
identificación  de  vehículos  e  titulares  en  caso  de  roubo  extravío,  accidente  ou 
abandono (vehículo que require dunha xestión de reciclaxe polos seus componentes) o 
rexistro  de  vehículos  terá  carácter  puramente  administrativo.  Será  publico  para  as 
persoas interesadas e terceros que teñan interese lexítimo e directo.

En todo caso figurará en dito rexistro:

-O usuario.
-O certificado para a circulación
-O seguro de responsabilidade civil fronte a terceros.”

2.4- Artigo 49, procede estimar parcialmente esta alegación, nos termos indicados no 
informe do Xefe da Policía Local en data 18.02.2025, introducindo un novo apartado, 
letra n),  redactado da seguinte maneira:
“n) Os/as titulares dos VMP que desexen utilizalos polas vías públicas urbanas deberán 
dispor dun seguro de responsabilidade civil que responda dos posibles danos ás persoas 
ou ós bens derivados do risco creado pola súa utilización polas vías e espazos públicos 
de competencia do Concello de Salceda de Caselas.”

2.5- Artigo 74, procede estimar pesta alegación, nos termos indicados no informe do 
Xefe da Policía Local en data 18.02.2025:

-  Corrixir   a duplicidade do apartado 1.c) co apartado 2.af),  eliminando o apartado 
2.af).

-  Corrixir  a  discrepancia  entre  as  infraccións  recollidas  no  apartado  2.p)  e  3.ac), 
debendo ter a seguinte redacción:

“2.p) Arroxar a vía ou nas súas inmediacións obxectos que poidan obstaculizar a libre 
circulación.

3.ac) Arroxar a vía ou as súas inmediacións obxectos que poidan producir incendios ou 
accidentes.”

SEGUNDO: Desestimar, polos motivos expostos no informe do Xefe da Policía Local en 
data 18.02.2025 as restantes alegacións presentadas polo grupo municipal do Partido 
Popular en data 23.12.2024 con núm. de rexistro 2024-E-RE-3054,  referidas ao artigo 
9.1 e ao artigo 49 no relativo a engadir ás “persoas menores de 16 anos que teñan 
permiso AM”.

TERCEIRO. Aprobar con carácter definitivo, a redacción final do texto da Ordenanza 
municipal de circulación, unha vez resoltas as reclamacións presentadas.

CUARTO. Publicar  devandito  Acordo  definitivo  co  texto  íntegro  da  municipal  de 
circulación no Boletín Oficial da Provincia, entrando en vigor segundo o previsto no 
artigo 70.2 da Lei 7/1985, de 2 de abril, Reguladora das Bases do Réxime Local. 

Así mesmo, estará a disposición dos interesados na sede electrónica deste Concello

Expediente 2708/2024.Rectificación do inventario de bens 2024: Camiños.

Favorable Tipo de votación: Ordinaria

A favor: 7, En contra: 0, Abstencións: 6, Ausentes: 0

Sra.  Alcaldesa: Neste punto traemos tres  camiños para incorporar ao inventario e 
faise necesario traer a esta sesión as variacións que se produciron no patrimonio do 
noso Concello neste caso con respecto aos viarios municipais. O primeiro deles o noso 
querido e recoñecido “Carreiro do Rollo” un camiño que so figuraba en parte como 
camiño  público  e  logo  das  melloras  realizadas  a  través  do  Plan  Concello  2023 
queremos que se recolla a obra na súa totalidade e todo o Carreiro sexa inventariado e 
traelo a este inventario de bens con esta incorporación pretendemos hoxe aprobalo e 
facer a súa incorporación. Unha obra que ademais como vos dicía creemos que foi un 
resultado magnifico, un traballo espléndido froito das boas ganas e do bo facer de 
moita  xente,  arquitectura  MUN,  a  empresa  local  Rocas,  o  acordo  da veciñanza  co 
desenrolo de toda esta obra, unha obra que ademais trouxo saneamento, recollida de 
pluviais, solventar problemas de inundacións, salubridade, eliminación dun dos puntos 
negros do plan de igualdade de protección ás mulleres, titularidade pública e agora 
pretendemos que se converta en camiño publico. 

O segundo dos camiños é un camiño que coñezo moi ben porque era territorio da 
miña familia, dos meus bisavós concretamente, o camiño situado no “Alto do Cairo” en 
Soutelo que se recollen so 70 metros de ese vieiro deixáronse fora aproximadamente 

65 metros, 65 metros que están dotados de asfalto, de alumeado público e que agora 
é de xustiza inventariar, recollendo esa totalidade do camiño que serían 135 metros e 
que conta cos servizos. 

O terceiro dos camiños é no Regueiro en Budiño, logo da urbanización deste espazo 
onde viven moitos e moitas veciñas, queremos incorporar ao inventario municipal de 
Bens  este  camiño,  moitos  anos  de  xestión  e  traballo  de  maneira  conxunta  deste 
goberno  e  de  anteriores  gobernos,  coa  financiación  por  parte  dos  veciños,  por 
implicación, por  tesón, disposta sempre a querer resolver un problema que ademais 
lle viu dado, o total desorden urbanístico que reinaba en Salceda cando se autorizou a 
construción  desta  urbanización  trouxo  consecuencias  terribles  para  os  veciños  e 
veciñas que viven alí, logo de anos de traballo e como vos dicía antes de loita desta 
xente  desta   veciñanza  por  fin  hoxe  podemos  pechar  ese  círculo  recollendo  este 
camiño no inventario do Concello, quero darlle as gracias persoalmente a todos eles 
porque confiaron en min e para min foron exemplo que ao final o pobo é quen máis 
ordena e precisamente aquel espazo quedou ordenado coa vontade do pobo. 

Este  son  os  tres  camiños  que pretendemos  incluír  no Inventario  de Bens do noso 
Concello. 

Sr. Rodríguez Davila: Como dicimos nestes casos e como vamos a facer no día de hoxe, 
deberíase traer por separado estes camiños sempre e cando non haxa unanimidade 
por parte de algún grupo respecto de poder votar a favor de incorporar todos eles ao 
inventariado público de camiños. O certo é que a señora Alcaldesa sempre dixo que 
había que traelos todos xuntos a final de ano e o certo é que hoxe estamos no inicio  
case do terceiro mes do ano 25 e trae a pleno a modificación para a incorporación ao 
inventario de Bens Municipal  de Camiños estes tres novos bens viarios,  polo tanto 
unha contradición unha vez máis, por certo algún deles como é o caso do de “Alto do 
Cairo” en Soutelo unha petición xa feita en setembro do ano 2022 asinado e a petición  
dos veciños e avalada pola Comunidade de Montes e que se trae a pleno en febreiro 
do ano 2025.

Sra. Alcaldesa: Creo que se equivocou, o que traemos hoxe é o “Alto de Cairo” e o que 
está falando é unha solicitude da Comunidade de Montes que entrou no 2022 e que o 
outro día fixo mención o señor Joaquín na Comisión. 

Sr. Rodríguez Davila: Efectivamente, pois con máis motivo que  dende setembro do 
ano 2022 aínda non se trouxo a Pleno. En canto ao Carreiro do Rollo naquel momento 
cando o Goberno trouxo a Pleno, naquel momento o Goberno bipartito Movemento 
Salceda – PSOE nós non apoiamos aquela obra, nos abstivemos ao considerar que era 
investir diñeiro público en algo que no futuro tende a desaparecer, no sentido de que 
hai que urbanizar todo ese ámbito, mellor sería dedicar eses cen mil euros en facer un 
proxecto de ordenación urbanística nese ámbito desenrolalo e que quedase definitivo 
e polo tanto non malgastar  o diñeiro de todos, propuxemos en aquel entón gastar 
unha serie de euros para mellorar ese carreiro e acondicionalo, cousa que nos motivou 

a non votar en contra senón a absternos porque é certo que había que mellorar ese 
Carreiro, carreiro que a día de hoxe, eu particularmente me fixo cada vez que paso 
pola rúa Rollo ou pola Victoriano Pérez Vidal o certo e que salvo algunha excepción 
puntual o uso, o tránsito non é o que se pretende vender. Por suposto está moito 
mellor  do que estaba pero eu vexo a xente  que anda por  ese  Carreiro  e  todos o 
podemos ver, insisto, mellorou por suposto pero creo que era bastante mellor gastar 
ese diñeiro en facer un proxecto de urbanización completa de redistribuír, poñer de 
acordo a todos eses propietarios de desarrollar urbanísticamente toda esa zona para 
non gastar varias veces o diñeiro de todos. En resume estamos de acordo en apoiar 
inventariar  o  camiño do “Alto do Cairo” en Soutelo,  tamén o camiño do lugar  do 
Regueiro  en  Budiño,  no  barrio  de  Rubindo e  nos  absteríamos  no do Rollo  porque 
consideramos que a futuro pode haber algunha demanda xudicial ao respecto, polo 
tanto nós nos absteríamos neste punto por iso solicitamos a señora Alcaldesa, teña a 
ben someter a votación por separado para darnos a posibilidade de votar diferente en 
cada un dos tres camiños. Por certo dicía a señora Alcaldesa que no lugar do Regueiro 
reinaba  o  desastre  urbanístico,  efectivamente,  había  persoeiros  que  non  exercían 
eticamente ben a súa profesión pero o certo é que as normas urbanísticas do noso 
Concello  seguen  sendo  as  mesmas  no  ano  2025  que  aqueles  momentos  de  auxe 
urbanístico, non so en Salceda senón en todos os lados, e como dixen antes e reitero,  
había grandes profesionais da construción e había auténticos crápulas que deixaban 
todo feito un desastre e deixaron colgados a moita xente e a moitas persoas. Dito isto 
reitero que nos permita votar por separado estes tres puntos. 
Sr. Gregorio Vaqueiro:  En canto aos tres camiños dicir que o do barrio de Regueiro 
entendo que é o da urbanización O Regueiro e que si  era necesario pasalo a bens  
municipais, en canto ao do Alto do Cairo realmente é o que menos coñezo, en canto ao 
Carreiro do Rollo  debo ser  unha das  poucas  persoas  que o usa habitualmente por 
cuestións obvias, si evidentemente non ten un uso exaxerado pero quero pensar que si 
o vamos a inventariar como ben municipal é que temos unha seguridade de que non 
vai haber unha demanda.

Sr. Guerra García: Solo referirme ao Carreiro do Rollo, tal vez do que se trae hoxe aquí 
debería haberse traído no ano 21 ou 22 antes de empezar a obra, porque a verdade 
hai  que ter  atrevemento a meterse  nunha obra de cento e  pico mil  euros e traer 
posteriormente o camiño para inventariar como camiño municipal. 

Sra.  Alcaldesa: Atrevemento  é  dicir  iso  sabendo  que  a  titularidade  era  pública 
precisamente  por  iso  a  Deputación,  por  certo  Deputación  do  PSOE-BNG  naquel 
momento, non puxo ningún inconvinte en aprobar o proxecto posto que o terreo era 
de titularidade pública outra cousa ben diferente é querer inventarialo e recollelo no 
inventario de camiños municipais. É un punto e vaise votar de maneira conxunta. 

Sr. Rodríguez Davila: A señora Alcaldesa non nos permite votar por separado e nos 
pon enriba da mesa ou aceptas ou aceptas, isto é o que se lle chama en términos 
coloquiais chantaxe, non permitindo libremente tratar cousas distintas porque nada 
ten que ver o Carreiro do Rollo, nada ten que ver a urbanización do Rubindo no lugar 

de Regueiro en Budiño e nada ten que vez co tramo dunha estrada municipal no Alto 
do Cairo en Soutelo son cousas moi diferentes, polo tanto aquí o lo tomas o lo dejas, 
este grupo non vai aceptar o chantaxe unha vez máis da señora Alcaldesa que xa non é 
a primeira vez, salvo aquela que conseguimos o apoio dos demais para que se retirase 
e  se  votase  por  separado  é  máis  creo que  así  hai  un  acordo para  que  así  fose  a 
posteriori e se algún grupo en algo momento como é o caso, neste momento este  
Grupo  maioritario  da  Corporación  non  estivese  de  acordo  con  algún  dos  camiños 
permitir votar por separado e polo tanto o que vamos a facer para non prexudicar aos 
veciños, que teñen todo o dereito que se recoñeza e polo tanto inventariar ese camiño 
que afecta as súas vivendas. Quero aquí tamén felicitar, cando se fan ben as cousas de  
colaboración público e privada respecto de aquel acordo que se fixo e ese empezou a 
traballar  xa  no mandato  anterior  tanto  coa ex-Alcaldesa,  Verónica  Tourón  como a 
posteriori no ámbito de mellora do lugar de Regueiro en Rubindo, polo tanto cando as 
cousas se fan ben e se solucionan problemas aos veciños creo que todos estamos de 
noraboa, por iso non queremos nós aquí entorpecer iso, pero tamén é certo que se 
nos está obrigando a votar si, no ou abstención aos tres camiños por igual cando nós 
diríamos si claramente no Rubindo, si  claramente no Alto do Cairo e abstención no 
caso do Carreiro do Rollo, pero a señora Alcaldesa non o acepta. 

Sra. Alcaldesa: Esta Alcaldesa non segrega non é a primeira vez que se traen camiños 
de maneira conxunta e se votan de maneira conxunta porque basicamente cumpren os 
requisitos, os requisitos de informe técnico favorable e de procedemento da secretaria 
polo tanto vaise someter a votación os tres camiños que cumpren o requisitos. Non sei 
porque lle incomoda tanto o Camiño do Rollo ou si sei porque é moi difícil xustificar 
cando metes o barco nas pedras e te pos en contra de unha obra que resulta que non 
é sinxelamente estética senón, como dixen antes, da solución a unha zona que era 
insalubre, que non tiña saneamento, que non tiña abastecemento, que aínda por riba 
foi  recoñecido  co  Gran  de  Area  do  Colexio  de  Arquitectos  de  Galicia  que  puxo  a 
Salceda no mapa con esta obra e todo o mundo nos felicita por esta obra e o PP son os  
únicos que non ven a valía non só estética senón funcional deste espazo, claro como 
votaron que no en contra do proxecto como van votar agora a favor de inventariar 
este proxecto seguen nas súas e a pesares, como digo, cumpre os requisitos técnicos 
para ser incorporado queren votar en contra do Carreiro do Rollo. 

Sr. Rodríguez Davila: Iso é mentira, o PP non votou en contra de ese obra o PP se 
abstivo, non estaba en contra da obra, o PP argumentou naquel pleno e está recollido 
en acta o porqué nos abstivemos, nós non estabamos en contra de mellorar o Carreiro 
do Rollo ao contrario fixemos unha proposta de Mellora de ese Carreiro, non minta. 

Sra. Alcaldesa: Todo o mundo sabe o que dixestes do Carreiro do Rollo e está recollido 
en  acta,  non  so  en  sesión  plenaria  senón  o  que  dixestes  na  rúa,  na  vosa  liña  de 
catastrofista esa que seguen moito de escuros e grises, esas nas que os camións non 
dan voltas  nas  rotondas,  esas  dos  que despois  do Carreiro do Rollo  se  ía a  seguir 
inundando o centro e os locais comercias iban estar asolagados, esta liña catastrofista 
de desastre económica de distribución de folletos de Verónica e meus días antes das 

eleccións nos coches, ese non polo non que tratan de manifestar sempre, non so aquí 
senón tamén na rúa, quedou manifestada tamén no Carreiro do Rollo nunha obra na 
que había consenso, na que ademais tivo éxito recoñecido non so na localidade senón 
doutros ámbitos como precisamente no arquitectónico e seguen empeñados en votar 
en contra en algo tan sinxelo como inventariar o Carreiro do Rollo. Votamos a proposta 
de inventariar este tres camiños, seguinte: 

Finalizado o exercicio 2024 e á vista de que durante devandito período se produciron 
variacións  no  patrimonio  do  Concello,  concretamente  en  relación  aos  camiños 
municipais, que é necesario verificar mediante a rectificación anual do Inventario de 
Bens do Concello.

Vista a existencia de diversos camiños que reúnen as características que definen aos 
bens  de  dominio  público  conforme aos  artigos  79.3  da  Lei  7/1985,  do  2  de  abril, 
Reguladora das Bases de Réxime Local y 2.2 do Regulamento de Bens das Entidades 
Locais, procedendo en consecuencia o seu recoñecemento como camiños públicos e a 
súa incorporación ao inventario debens municipais.

Visto que os sinalados camiños son os seguintes:

1.- Ben inmoble que figura  inventariado no Epígrafe 1º bens inmobles, Grupo A- Fincas 
Urbanas,  co Nº de orde do Inventario:  0002 e Nº de orde do Grupo: 0100000002, 
camiño  con  referencia  catastral   6418816NG3661N,  sito  entre  as  rúas  Rollo  e 
Victoriano Pérez Vid e que figura inventariado co nome “Camiño de manial” e que ten 
como uso e destino  “parcela sobrante”, procede modificar a ficha de inventario aos  
efectos de que pase a denominarse “Carreiro do Rollo” e conste como ben de dominio  
público na medida en que está afecto a un uso público  e figure no Grupo C- Vías  
públicas.

Consta no expediente informe do arquitecto técnico municipal núm. 2025-0034 no que 
fai constar que “(…) Dende o punto de vista técnico tendo en conta o apuntado, non se 
observa  impedimento  para  incorporar  ao  grupo  de  vías  públicas  do  inventario 
municipal de bens o tramo de camiño demanial situado entre a rúa Victoriano Pérez 
Vidal e Carreiro do Rollo.”

2.- Tramo final da parcela catastral (camiño) 36049A028091060000K sita no Coto do 
Cairo parroquia de Soutelo, para incorporalo como tramo final do camiño inventariado 
no Epígrafe 1º bens inmobles, Grupo C- Vías públicas, co Nº de orde do Inventario: 
000687 e Nº de orde do Grupo: 0000000396 denominado “Camiño Alto do Cairo”.

As  NN  SS  (Normas  Subsidiarias)  de  planeamento  do  Concello  aprobadas  o  28  de 
Febreiro de 1997, vixentes a día de hoxe, recollen na documentación gráfica  (plano 
261-34 F)  un camiño de aproximadamente 135 metros de longo,  que coincide coa 
parcela con referencia catastral 36049A042090280000KE.

O tramo da parcela (camiño) que se quere incorporar ao inventario municipal conta 
aproximadamente con 65 metros de longo por un ancho medio de 3,20 mts. Desta 
maneira o tramo do camiño a inventariar (65 mts) xunto co tramo inventariado (70 
mts) coinciden co longo total do camiño reflectido no plano 261- 34 F das NN SS de 
planeamento.(135,00 mts. lineais).

Consta no expediente informe do arquitecto técnico municipal núm. 2025-0034 no que 
fai constar que “(…) Dende o punto de vista técnico tendo en conta o apuntado, non se 
observa  impedimento  para  incorporar  ao  grupo  de  vías  públicas  do  inventario 
municipal de bens o tramo de camiño demanial situado entre a rúa Victoriano Pérez 
Vidal e Carreiro do Rollo.”

3.- Camiño correspondente á parcela catastral 36049A028091060000K sita no barrio 
de  Regueiro,  parroquia  de  Budiño,  conta  cunha  superficie  de  1060,00  m2.,  esta 
superficie corresponde ao longo do camiño (233 mts) que se divide en dous tramos 
(tramo A-B-C de 191 metros e tramo B-D de 42 metros) por un ancho medio de 4,55 
mts.

O  camiño  con  referencia  catastral  36049A028091060000KL  comeza  na  estrada 
municipal da Lomba ao Regueiro cara ao sueste e divídese en dous ramais un cara o  
oeste o cal remata na parcela 1478 e outro cara o sueste rematando na parcela 514 do 
polígono 28 e é o único acceso con que contan varias parcelas que dan  fronte ao 
mesmo.

Consta  que  o  sinalado  camiño  foi  recepcionado  polo  concello,  coma  obras  de 
urbanización do barrio do Regueiro, en data 19.02.205, ao abeiro do convenio asinado 
en  data  11.12.2025  (consta  no expediente  copia  autenticada  dixitalmente  de  data 
06.03.2024).

Consta no expediente informe do arquitecto técnico municipal núm. 2025-0038 no que 
fai  constar  que  “(…),  Polo  exposto,  dende o punto de vista técnico  non se observa 
impedimento  para  incorporar  ao  inventario  municipal  de  bens  a  parcela  catastral 
36049A028091060000KL.  Quedando  a  criterio  da  Corporación  Municipal  a  súa 
aprobación.”

Visto o disposto no informe de Secretaría núm. 2025-0005.

En cumprimento do disposto  no artigo 17 do Regulamento de Bens das  Entidades 
Locais aprobado por Real Decreto 1372/1986, de 13 de xuño.

Propoño ao Pleno a adopción do seguinte ACORDO:

PRIMEIRO:  Aprobar  o  recoñecemento  como  bens  de  dominio  público,  para  a  súa 
inclusión no inventario de bens e dereitos municipais, os seguintes inmobles:

1.- Ben inmoble que figura  inventariado no Epígrafe 1º bens inmobles, Grupo A- Fincas 
Urbanas,  co Nº de orde do Inventario:  0002 e Nº de orde do Grupo: 0100000002, 
camiño  con  referencia  catastral   6418816NG3661N,  sito  entre  as  rúas  Rollo  e 
Victoriano Pérez Vid e que figura inventariado co nome “Camiño de manial” e que ten 
como uso e destino  “parcela sobrante”, modificando a ficha de inventario aos efectos 
de que pase a denominarse “Carreiro do Rollo” e conste como ben de dominio público 
na medida en que está afecto a un uso público  e figure no Grupo C- Vías públicas.

2.- Tramo final da parcela catastral (camiño) 36049A028091060000K sita no Coto do 
Cairo parroquia de Soutelo, para incorporalo como tramo final do camiño inventariado 
no Epígrafe 1º bens inmobles, Grupo C- Vías públicas, co Nº de orde do Inventario: 
000687 e Nº de orde do Grupo: 0000000396 denominado “Camiño Alto do Cairo”.

3.- Camiño correspondente á parcela catastral 36049A028091060000K sita no barrio 
de Regueiro, parroquia de Budiño, cunha superficie de 1060,00 m2.

SEGUNDO: Abrir un período de información pública de 20 días hábiles contados desde 
o seguinte á publicación deste acordo de aprobación inicial no BOP de Pontevedra.

TERCEIRO:  Si  se presentasen alegacións serán resoltas en novo acordo plenario. De 
non  presentarse,  tramitarase  o  correspondente  expediente  de  rectificación  do 
inventario  municipal  de  bens  e  dereitos  para  proceder  a  dar  de  alta  os  sinalados 
inmobles.

VOTACIÓN:  Sometida  a  votación  a  proposta  da  señora  Alcaldesa,  esta  resulta 
APROBRADA por 7 votos a favor (4 de MS, 2 do PSdeG-PSOE e 1 do Grupo Mixto-
BNG) e 6 abstencións (6 do PP) adopta o seguinte acordo: , adoptándose o seguinte 
acordo:

PRIMEIRO:  Aprobar  o  recoñecemento  como  bens  de  dominio  público,  para  a  súa 
inclusión no inventario de bens e dereitos municipais, os seguintes inmobles:

1.- Ben inmoble que figura  inventariado no Epígrafe 1º bens inmobles, Grupo A- Fincas 
Urbanas,  co Nº de orde do Inventario:  0002 e Nº de orde do Grupo: 0100000002, 
camiño  con  referencia  catastral   6418816NG3661N,  sito  entre  as  rúas  Rollo  e 
Victoriano Pérez Vid e que figura inventariado co nome “Camiño de manial” e que ten 
como uso e destino  “parcela sobrante”, modificando a ficha de inventario aos efectos 
de que pase a denominarse “Carreiro do Rollo” e conste como ben de dominio público 
na medida en que está afecto a un uso público  e figure no Grupo C- Vías públicas.

2.- Tramo final da parcela catastral (camiño) 36049A028091060000K sita no Coto do 
Cairo parroquia de Soutelo, para incorporalo como tramo final do camiño inventariado 
no Epígrafe 1º bens inmobles, Grupo C- Vías públicas, co Nº de orde do Inventario: 
000687 e Nº de orde do Grupo: 0000000396 denominado “Camiño Alto do Cairo”.

3.- Camiño correspondente á parcela catastral 36049A028091060000K sita no barrio 
de Regueiro, parroquia de Budiño, cunha superficie de 1060,00 m2.

SEGUNDO: Abrir un período de información pública de 20 días hábiles contados desde 
o seguinte á publicación deste acordo de aprobación inicial no BOP de Pontevedra.

TERCEIRO:  Si  se presentasen alegacións serán resoltas en novo acordo plenario. De 
non  presentarse,  tramitarase  o  correspondente  expediente  de  rectificación  do 
inventario  municipal  de  bens  e  dereitos  para  proceder  a  dar  de  alta  os  sinalados 
inmobles.

Expediente 397/2025. Denominación do edificio municipal sito en Vendanova núm. 
33.

Favorable Tipo de votación: Unanimidade/Asentimento

Sr. González Luis: Hoxe traemos unha proposta de pórlle un  nome a ese centro que 
ata  agora  denominabamos  Centro  de  enfermidades  neurodexenerativas  un  espazo 
cedido a AFAGA e a nosa proposta é para que este espazo teña un nome divido en 
dúas partes, unha primeira que sería o “Lar da Memoria” é unha primeira parte feita 
pola entidade AFAGA que consideran que este debe ser o exemplo a seguir en moitos  
outros Concello, un espazo seguro, un espazo dotado de servizos onde os profesionais 
acompañen  nun  proceso  de  envellecemento  activo  apoiando  na  prevención  e  no 
tratamento  de  enfermidades  neurodexenerativas,  e  unha  segunda  parte  onde 
recollemos unha especie de homenaxe a María Teresa Miras Portugal, seguidamente 
dou paso a lectura da proposta de acordo seguinte: 

“Visto o posto no artigo 20 do Regulamento municipal de honores e distincións, que 
literalmente di:

“Por  razón  de urxencia  e  oportunidade,  con  carácter  excepcional  e  sempre  que os 
méritos da persoa homenaxeada fosen notorios, a Alcaldía, por iniciativa propia ou a 
pedimento  de  calquera  grupo,  poderá  someter  directamente  ao  Pleno  a  proposta 
razoada do outorgamento do título,  condecoración ou distinción correspondente.  O 
acordo de concesión deberá ser acadado coas maiorías sinaladas no artigo 16.”

De conformidade co exposto, formulo a seguinte,

PROPOSTA

-        Visto que este Concello conta con un edificio cedido a AFAGA que realiza unha 
labor de prevención, tratamento e acompañamento da nosa veciñanza relaciona coas 
demencias e o Alzheimer.

-        Visto que “O Lar da memoria” recolle todo o que este edificio engloba cubrindo 
funcións  de  acompañamento  a  persoas  usuarias  e  familiares,  espazo  formativo, 

atención  psicolóxica  especializada  e  espazo  exterior  con  xardín  e  horta  no  que 
desenvolver a estimulación cognitiva.

-        Visto  que  as  investigacións  das  enfermidades  neurodexenerativas  foron 
historicamente recoñecidas por científicos, máis os datos revelan que na actualidade 
España é o segundo país do mundo con maior produción científica de autoría feminina 
en  demencias  e  Alzheimer.  Con  esta  distinción  pretendemos  enxalzar  a  labor  de 
investigación  de  moitas  mulleres  científicas  que  abriron  camiño  e  serviron  de 
referente,  dedicando  a  súa  vida  profesional  á  investigación  das  demencias.  Unha 
realidade que afecta a máis de 55 millóns de persoas en todo o mundo.

-        Visto que María Teresa Miras Portugal nace no Carballiño en 1948 e falece en 
Madrid  no  2021.  Estudiou  os  primeiros  cursos  de  Farmacia  na  Universidade  de 
Santiago  de  Compostela,  rematou  a  carreira  anos  despois  en  Madrid  recibindo  o 
premio Extraordinario e o Premio Nacional da Licenciatura.

No 1975, comezou a súa carreira científica no Centro de Neuroquímica da universidade 
francesa de Estrasburgo. Obtivo o doutoramento Sciences e doutourouse tamén en 
Madrid chegando a ser  catedrática de Bioquímica e directora do departamento de 
Bioquímica  e  Bioloxía  Molecular  da  Facultades  de  Veterinaria,  cátedra  que  tamén 
ocupou na facultades de ciencias na Universidade de Murcia.

A  súa  actividade  investigadora  desenvolveuse  no  ámbito  das  neurociencias  e 
prolongouse durante máis de 40 anos. Neste tempo, María Teresa publicou máis de 
300 artigos en revistas científicas, dirixiu teses e formou a centos de investigadoras e  
investigadores. Estaba especializada no estudo dos receptores de nucleótidos e a súa 
repercusión nas doenzas neurodexenerativas.

Entre o 2007 e o 2013 presídiu a Real Academia Nacional de Farmacia, pasando a ser a 
primeira  Muller  á  fronte  dunha  Real  Academia  en  España.  No  2012  recibiu  o 
nomeamento do Consello de Ministros como presidenta do Comité de Expertos para o 
estudio de reformas nas universidades españolas.

Ao longo da súa vida recibiu numerosos  premios e recoñecementos.  Foi  declarada 
como Galega Destacada no 2007, e no 2016 recibiu a máxima distinción do país coa 
Medalla de Castelao da Xunta de Galicia.

-        Visto, polo tanto que Mª Teresa Miras Portugal reúne os méritos suficientes para 
ser  escollida  para  dar  nome  ao  Centro  Municipal  destinado  ao  tratamento  de 
Enfermidades Neurodexenerativas

PROPOÑO

Nomear o edificio situado en Vendanova, nº33 como  “Lar da memoria: María Teresa 
Miras Portugal”

Sra. Pérez Cabaleiro: Neste punto tanto a denominación do edificio municipal sito en 
Vendanova  nº  33  como  “Lar  da  memoria:  María  Teresa  Miras  Portugal”  o  centro 
cedido a AFAGA, este grupo está completamente a favor deste nomeamento en honra 
de  Mª  Teresa  Miras  Portugal  que  supón  neste  caso  un  recoñecemento  a  súa 
importante labor neste eido xa que centrou gran parte da súa carreira en coñecer o 
papel dos nucleótidos das conexións neurolóxicas especificamente en enfermidades 
neurodexenerativas como párkinson o cal me inspirou a coñecer máis a fondo a labor  
desta  doutora por asuntos persoais e o alzheimer, investigación que supuxeron un 
punto  de  partida  para  fármacos  neuroprotectores,  sendo  autora  de  patentes  de 
tratamentos  para  estas  enfermidades  mencionadas,  ademais  sendo  ela  pioneira  e 
abrindo camiño as mulleres na ciencia. Neste eido, como dicía, o noso grupo ten un si  
absoluto a este nomeamento sen embargo queremos manifestar unha vez máis que se 
salta  o paso de consultar  e  consensuar  con este  grupo e  cos  demais  este  tipo de 
recoñecementos, tendo nós un amplo sector da comunidade que votou a este Grupo 
municipal porque cando nos avisades deste recoñecemento vía mensaxe de whatsapp 
a Comisión con este punto na orde día xa estaba convocada,  consideramos que ao 
tratarse dun edificio que pertence a todos os veciños é fundamental que se de voto a 
maioría do colectivo especialmente ao grupo maioritario da Corporación municipal, a 
transparencia e participación cidadá deberían ser principios claves en decisión desta 
índole. 

Sr. Gregorio Vaqueiro: Como xa expresamos na Comisión unha vez recibido a proposta 
investigamos  un  pouco  a  parte  da  formación  académica,  sendo  do  Carballido  por 
amizades  que teño alí,  é  unha persoa moi  coñecida  na  Vila  a  parte  da súa faceta 
científica,  confirmei  que  o  seu  irmán  tamén  é  unha  persoa  moi  coñecida  a  nivel 
Galego. Imos a apoiar a proposta a pesar de que os restantes grupos, tanto o PP como 
o BNG, na Comisión comentaron a falta de seguir o protocolo, entendo que si estamos 
de acordo non vamos a votalo a baixo para aprobalo dentro de uns meses. Diversas  
salas do centro social da Devesa tamén teñen nome de muller, entendemos que non 
está demasiado publicitado os nomes de esas salas. 

Sr.  Guerra  García:  Manifestar  que  non  se  cumpre  o  Regulamento,  dixémolo  na 
Comisión, o que non pode ser que cada vez que alguén do Goberno local se esqueceu 
de algo decida saltarse o regulamento para ver de cumprir con determinados prazos, 
dito  isto,  si  algún  nome  debe  darse  a  un  local  como  o  que  xestiona  AFAGA  na 
Vendanova  é  precisamente  o  de  María  Teresa  Miras  Portugal,  gustaríame  que  se 
engadise na proposta que “como galega destacada no 2007 recibiu o premio de María 
Wonenburger”, premio instituído no 2006 pola Consellería de Innovación e Industria 
xunto  coa  Dirección  Xeral  de  Igualdade  que  precisamente  o  nome  honra  a  unha 
matemática  galega  chamada  María  Josefa  Wonenburger.  Nos  aparece  totalmente 
aquelado e o nome máis axeitado para ese centro.

Sra. González Luis: Os nomes das salas da Devesa, foi un traballo da compañeira Gela, 
teñen nome de mulleres, mulleres que foran relevantes para a nosa historia que deben 

ser referentes, aparecen vinilados en cada unha das salas, e fixemos un novo cartaz na 
planta de baixo pegado as escaleiras para que tan pronto chegues a Devesa entres e 
mires, aparecen recollidos tamén os nomes desta s mulleres, calquera persoa que faga 
uso  do  Centro  Cívico  ou  calquera  persoa  que  queira  reservar  unha  sala  ten  que 
utilizalos. 

O Sr. Salustiano di que non se pode traer a pleno algo por urxencia cada vez que nos 
esquezamos de algo, no último pleno trouxemos o III Plan de Igualdade aprobándose 
unha  serie  de  medidas  nas  cales  está  a  dotar  dos  nomes  de  mulleres  as  rúas 
municipais, etc... e faise unha proposta para este, unha proposta que aparte, creo que 
a burocracia é xusta e as ordenanzas hai que cumprilas pero tamén creo que temos 
que  escoitar  o  pobo,  ver  a  realidade  na  que  vivimos  e  os  momentos,  e  si  nos 
encontramos nunha situación agora onde temos unha segunda planta do edificio que 
se acabou no anterior obradoiro, estamos agora mesmo colocando un ascensor que 
dota de accesibilidade, estamos previo ao mes da muller onde podemos aproveitar 
este momento, coincide que temos un pleno e antes unha Comisión na que se supón 
que se reúnen diferentes partidos políticos para tratar un tema, para facer propostas,  
para escoitarnos,  para traballar entre todos eu non creo que o que di  Ana Cristina 
neste caso sexa así, di que hai que consultar e consensuar, vou ler o whatsApp que 
mandou a Alcaldesa a ese grupo de portavocías e que sexa a xente a que diga si isto 
non é unha consulta ou non se pode consensuar ou aceptar outras propostas:

 “Bo día, como sabedes nos últimos meses realizáronse diferentes obras no centro de 
enfermidades neurodexenerativas cedido AFAGA poñendo a punto o segundo andar e 
a  súa accesibilidade por  todo isto gustaríanos  nomear  como é  debido o edificio e 
aproveitar que si se vai a dar a coñecer unha segunda planta, si  se vai  a dar unha  
accesibilidade a un servizo podemos aproveitar ese momento tamén para poñer un 
nome, un nome de muller como vos parece ben a todos, aproveitando este acto de 
posta  en  marcha  queremos  cumprir  cunha  das  medidas  do  III  Plan  de  Igualdade 
centrada en poñerlle  un nome de muller  a diferentes edificios ou rúas  municipais, 
neste caso,  apostando por unha muller científica galega e que adicou a súa vida a 
investigación  de  enfermidades  neurodexenerativas,  adxunto  proposta  para  que  a 
poidades ver e facer as aportacións que consideredes,  esta é a nosa proposta tras 
valorar diferentes opcións e consultala co actual presidente de AFAGA, adiantamos por 
aquí a información para que teñades tempo de lelo, pensalo ou incluso achegar nestes 
días outras propostas”. 

Ninguén achegou outra proposta nin sequera contestastes ao whatsapp, “a intención e 
que si  existe  un  acordo absoluto sobre que o  Lar  da memoria  –  Mª Teresa Miras 
Portugal saíse elixido podería levarse a pleno, somos conscientes de que deste xeito 
non se  sigue  estritamente  os  pasos  indicados  no  Regulamento pero  si  estades  de 
acordo coa proposta levala a pleno e aproveitámo-la posta en marcha da segunda 
planta para nomear o edificio, si pola contra queredes facer calquera aportación non 
temos problema en ceñirnos ao Regulamento e retirar o punto. Saúdos.” Eu creo que si 
isto non é consultar e consensuar non sei que temos que facer, é tan sinxelo como si 

non se está de acordo ou vos parece acaído o nome e a idoneidade desta  muller dicir, 
Selene ou Loli ou Álex, parécenos ben pero nós queremos propoñer esta outra muller  
que tamén nos  parece interesante,  entre  todos votamos  e decidimos cal  é  a  máis 
acertada,  pero  é  que ninguén fixo ningunha  proposta,  volvemos ao  mesmo que  a 
Ordenanza de tráfico, criticamos o procedemento pero non propoñemos nada, non 
aportamos nada, esta polo menos non é a miña maneira de traballar, a min me gusta  
ser práctica, falar, consultar e aportar pero o que non pode ser é perder o tempo por 
perder. Si se fai unha actividade, si se fai un día de recoñecemento dun espazo que se 
vai abrir  as portas o espazo ao veciños para que o coñezan o que non podemos é 
retrasar  un  proceso  no  que  absolutamente  todos  os  que  estamos  aquí  presentes 
estamos de acordo dilatando ata seis meses por cumprir algo sobre o papel no que 
todos estamos de acordo e no que non hai absolutamente ningunha outra proposta e 
na que cumprimos unha medida aprobada e consensuada por todos, paréceme dilatar 
algo sen necesidade de facelo e dixémolo claramente si non estabamos de acordo e 
non queriades traelo ao pleno retirábamos a urxencia e retirabamos o punto pero 
tampouco vos manifestastes niso unha vez máis.

Sra.  Pérez Cabaleiro: Creo que para entender isto hai  que contextualizar,  primeiro 
mándase unha mensaxe de whatsapp iso para consensuar, esa mensaxe de whatsaap 
mándase cando xa está convocada a Comisión e na orde do día xa está denominado 
este edifico con este nome, iso non se chama consensuar, consensuar é cando hai  
unha proposta aberta sen nada decidido e entre todos os integrantes da Corporación 
se decide o nome, o que pasa que neste caso nós estamos completamente a favor 
deste nomeamento, deste recoñecemento e de que unha pioneira abrise camiño das 
mulleres na ciencia por iso estamos completamente de acordo pero os veciños teñen 
que saber que neste Concello non se consensúa nin se consultan nomeamentos nin 
outras cousas previamente. 

Sr. Gregorio Vaqueiro: Como xa dixen estamos de acordo non merece a pena seguir o 
procedemento si ao final esperar seis meses para chegar ao mesmo acordo.

Sr. Guerra García: A señora González Luis lle sobra o Regulamento, eu non sei para que 
o temos, ligar a definición a toma de decisión do nome da sala co uso da sala me 
parece que é un pouco perverso, é como dicir si non o aprobamos aquí non podemos 
poñer  o  segundo andar  a  funcionar,  iso foi  o  que escoitei  eu en sete  minutos  de  
palabrería,  non  escoitei  outra  cousa  xustificando  o  non  Regulamento,  e  eu  fun 
coherente en Comisión votei en contra de traelo a este Pleno precisamente porque si 
hai un regulamento é para cumprilo non é para outra cousa e me parece que a posta 
en funcionamento da obra que se acabou non ten nada que ver con que xa se lle poña 
unha placa na porta ou non, parece que iso non sei si ten algo que ver con algunha 
publi-reportaxe.

Sra. González Luis: Podo estar en máis de acordo ou en desacordo coas opinións das 
persoas que estamos aquí presentes pero creo que tachar ou tildar de palabrería a 
opinión  ou  a  exposición  dun  compañeiro  unha  vez  máis,  unha  falta  de  respecto, 

evidentemente concordo con vostede en que a posta en funcionamento non ten que 
ver con ningún nomeamento,  si  o espazo esta acabado pódese utilizar  pero tamén 
creo que é bonito que os veciños coñezan o espazo, pasou onte o Rancho do Entroido 
actuou fora  e  aproveitouse que había  alí  varios  veciños  e veciñas  que non habían 
entrado ao edificio porque non tiveron que utilizalo porque os seus maiores non van e 
as portas estaban abertas e se lles invitou a entrar,  a ver as obras que se estaban  
facendo, a subir a segunda planta, pode haber reportaxe fotográfico como vostede di 
ou no pero si  se fai un acto se aproveita para que os veciños e veciñas coñezan o  
servizo, coñezan en que se inverte o diñeiro público e ademais se lle pode aproveitar  
ese acto para darlle un nome, un nome de muller referente é dobremente útil, e non é  
que non utilice o regulamento ou que non me parezan útiles é que son un pouquiño 
máis práctica e non me gusta perder o tempo e gústame aproveitalo para traballar e 
cando hai un acordo unánime non quero perder o tempo, outra cousa é si houbera 
propostas ou desacordos pero non é o caso. 

VOTACIÓN: Sometida a votación a proposta a votación, esta resulta APROBADA por 
unanimidade de votos a favor, adoptándose o seguinte acordo:

Nomear o edificio situado en Vendanova, nº33 como  “Lar da memoria: María Teresa 
Miras Portugal

Moción do grupo mixto - BNG sobre estudo para facilitar a mobilidade desde e cara A 
Picoña, Castro Barreiro e A Feira

Favorable Tipo de votación: Unanimidade/Asentimento

Sr. Guerra García, da lectura da proposición presentada, para a instar ao Goberno 
Local a realizar un estudo sobre a mobilidade dos veciños e veciñas de determinados 
lugares  do  noso  territorio,  nomeadamente  A  Picoña,  Castro  Barreiro  e  A 
Feira,seguinte: 

“EXPOSICIÓN DE MOTIVOS

Nos  tempos  actuais,  a  mobilidade  fora  dos  grandes  núcleos  urbanos  está 
sustentada nos vehículos privados, ao carecer dun axeitado transporte público, 
deficitario en frecuencias e mellorábel en horarios.

Ao anterior debemos engadir, que as persoas residentes nas nosas parroquias 
dependen, acotío, do vehículo particular xa que neste caso non podemos falar 
de transporte público deficitario senón inexistente.

No caso da veciñanza de Castro Barreiro e da Feira, calquera desprazamento 
que precise facer fora do termo municipal, sexa cara o leste (Salvaterra), sur 
(Tui) ou oeste (O Porriño, Vigo), ou incluso nas parroquias situadas na parte sur 
do municipio,  precisan pasar  pola zona urbana da Esfarrapada,  por  non ter 
viarios en condicións para evitala.

No caso das  veciñas  e veciños da Picoña,  acontece outro tanto  se desexan 
desprazarse cara o leste (Salvaterra),  xa que a alternativa para evitar a zona 
urbana é circular polo interior da Feira, zona residencial do lugar da Formiga,  
que  non  debe  soportar  o  tránsito  de  vehículos  alleos  á  zona  por  faltas  de 
alternativa.

Na  actualidade,  e  sen  ningunha  modificación  das  normas  subsidiarias, 
entendemos que é posíbel  establecer un viario alternativo para a veciñanza 
destas 3 zonas do municipio,a que partindo desde a EP-2501, á altura do actual  
local da Asociación de Veciños Caselas, vén pola ribeira para dar á PO-510, no 
limite do termos municipais de Salceda e Salvaterra, á altura da antiga Talleres 
de Pedra Altamira; a tal efecto enténdese necesario un estudo de viabilidade e 
custes orzamentarios.

Na nosa opinión, ese estudo debería achegar solucións, sobre o que redactar 
un proxecto de acondicionamento deste viario que, a xeito de circunvalación, 
mellore o tránsito procedente dos devanditos lugares, establecendo así mesmo 
unha estimación de custes e financiamento necesario.

Con  iso  conseguiremos  reducir  as  dificultades  na  mobilidade  da  veciñanza 
afectada e que as persoas residentes na Esfarrapada melloren a súa calidade de 
vida ao reducir a cantidade de vehículos que se moven pola zona urbana.

Esta proposición está recollida no Acordo de apoio á investidura da Alcaldía, 
como  proposta  “Sétima.-  Rede  viaria  propia:  Estudar  unha  solución  de 
circunvalación para O Barreiro e A Feira.”.

Polo anteriormente exposto, o BNG traslada a seguinte proposición:

1. Que o pleno da Corporación inste ao Goberno Local a encargar un estudo de 
viabiliade sobre a mobilidade desde os lugares antes ditos e o límite municipal 
coincidente coa estrada PO-510, previo ao proxecto para establecer un viario 
de circunvalación que dea servizo ás zonas do territorio municipal afectadas, 
nomeadamente A Picoña, Castro Barreiro e A Feira.

Salceda de Caselas, 18 de febreiro de 2025”

Sr. Guerra García: Hai un viario neste momento que ao mellor non reúne as mellores 
condicións no estado no que está, necesitaríase un acondicionamento para facer viario 
propio de circunvalación,  a altura de chegando ao antigo taller  de pedra Altamira, 
necesitaríase simplemente abrir  unha continuación de ese viario cara á rotonda do 
campo  de  fútbol,  aproximadamente  serían  300  metros,  esta  proposta  pode  dar 
inicialmente unha solución bastante acaída aos problemas de mobilidade que teñen A 
Feira  e  Castro-Barreiro  e  por  suposto  a  xente  da  Picoña  cada  vez  que  se  queren 
desprazar cara zona leste do Concello.

Sr. Rodríguez Davila: Nos alegramos teña a ben fixarse no programa electoral do PP, 
fai moitísimos anos levamos proposto este vieiro de circunvalación e non se tomou 
nunca en serio por parte de ninguén salvo quen lles fala e o grupo ao que representa, 
moito  antes  no  ano  2019  presentamos  publicamente  esta  proposta,  en  todos  os 
programas electorais tivemos o respaldo maioritario dos veciños. Falabamos antes do 
Carreiro do Rollo, cando nos abstivemos señora Alcaldesa, que non votamos en contra, 
propuxemos invertir  menos no Carreiro do Rollo  e  utilizar  ese  diñeiro para  outras 
cuestións, como por exemplo se podía ter utilizado entorno a 60.000 oU 70.000€ para 
facer un gran proxecto de circunvalación e destinar ao Carreiro do Rollo 30.000€ a 
acondicionalo, melloralo e non gastar máis de 120.000€ alí, que no futuro iso haberá 
que  case  destruílo  completamente  porque  non  se  van  adaptar  os  edificios  a  ese 
entorno salvo que no Plan Xeral modifiquemos todo ese ámbito e o aceptemos. 

Cando un utiliza o diñeiro de todos que “lo público viene de lo privado” non NOS 
esquezamos do esforzo de todos os contribuíntes, hai que saber ben o que se fai e 
aínda sabendo e tendo criterio e intentando facer as cousas ben, un loxicamente se  
pode equivocar, pero cando as cousas son claramente manifestas e contundentes as 
consecuencias son as que son, nós nos alegramos que vostede traia esta proposta. No 
ano 2019 xa propuxemos ese vieiro, vostede fala na súa proposta de levar ese vieiro e 
que remate ou que se inicie o mesmo en frente ao edifico da Asociación de Veciños 
Caselas,  nós  propoñemos  levalo  ao  cruce  que  vai  hacia  a  Paxariña  pasando  a  ex-
ferreteria  de  Mino,  porque  contemplabamos  que  no  futuro  Plan  Xeral  se  dera 
prolongación  a  ese  vieiro  cara  a  Cámara  Agraria  e  así  facer  unha  circunvalación 
completa a todo o ámbito urbano do noso Concello, isto era un borrador debuxado 
nun plano, serán os técnicos os que teñan que facer ese traballo e os que presenten as  
posibles alternativas e logo facer o traballo restante que é expropiacións, etc... No ano 
2023 volviamos a propoñelo e volviamos a ter o apoio maioritario dos Salcedenses e lle 
podo asegurar con toda humildade que si fósemos goberno isto estaría feito. Cando o 
goberno trouxo a pleno asfaltar ese camiño actual, como ben dicía vostede, dende a 
PO-510  o  antigo  taller  de  Pedras  Altamira  a  estrada  que  vai  ata  Paxariña,  nós 
manifestamos no pleno o que hoxe estou a dicir aquí, por aquel entón o ex-concelleiro  
de vías e obras naquel momento dicía que entendían que era suficiente o que ían facer 
que era asfaltar o que estaba e a maiores añadiu a cuneta de formigón case a nivel de  
asfalto para aproveitar máis o ancho, son destas cousas que se ve que o Goberno non 
ten ambición e non busca unha mellora real, é dicir, con asfaltar o que está feito xa  

está. Vemos como a señora Alcaldesa cando un está decindo o que está decindo creo 
que con toda a coherencia e sensatez, se vota a rir porque non se toman as cousas en 
serio, non se mira un proxecto de Salceda a 20 anos adiante,  vaise día a día e vai 
xestionando as subvencións que nos veñen dadas das administracións autonómicas, 
estatais  ou  provinciais,  e  entón pasa  o  que  pasa,  o  importante  de  traer,  debater,  
intentar aprobar un Plan Xeral consensuado que é a base da cimentación do desarrollo 
de calquera Concello pois aquí iso non importa, 20 anos van a estar no goberno todos 
partidos de esquerdas e non son capaces de aprobar un plan Xeral. A Alcaldesa vai dicir 
que votamos  en contra,  pero quero dicirlle  señora Alcaldesa que tiñan vostedes a 
maioría no pleno, é máis, si o PP non goberna dende o ano 2007 é porque a maioría 
deste pleno foi de esquerdas, pois si foi de esquerdas dende o ano 2007 ao ano 2027 
que son vinte anos, en 20 anos vostedes non van ser capaces de aprobar un Plan Xeral,  
vostedes estanse rexindo polas Normas Urbanísticas do ano 1997 aprobadas polo PP, 
esa é a realidade, é dicir  que dende o ano 1997 ao 2007 dez anos de vigor desas 
Normas urbanísticas e dende o 2007 ao 2027, como mínimo, 20 anos cun goberno de 
esquerda en Salceda e logo votan balóns fora de non ter un Plan Xeral. Son vostedes os 
responsable de ter un Plan Xeral, si teñen a maioría do pleno unha vez máis pero nin o 
traen, en 20 anos o trouxeron unha vez. 

O noso voto vai ser a favor porque é unha proposta do PP, oxalá este proxecto estivera 
encima  deste  pleno  fai  moitísimos  anos  ante  unha  proposta  pública,  coñecida  e 
apoiada polos veciños Salcedenses. 

Sra.  Alcaldesa: Efectivamente,  Santi,  nós gobernamos e efectivamente as  decisións 
políticas son deste goberno, como por exemplo nos decidimos que no lugar do pavillón 
fora  o  saneamento de  Entenza  a  túa  opinión  era  moi  diferente,  el  apostaba  polo 
pavillón e nós tomamos a decisión como goberno apoiada no resto dos compañeiros 
dos  grupos  políticos  PSOE  e  do  BNG.  Voulle  recordar,  houbo  unha  oportunidade 
tremenda no 2016 de aprobar un PXOM que vostedes rexeitaron e que ademais que 
curioso  votar  en  contra  cando  agora  falan  de  esa  proposta  do PXOM con moitos 
veciños incluso teñen a osadía de dicirlle “si nos gobernamos isto vai ir a diante” e 
resulta que é o noso documento o que vostedes votaron en contra.  Vinte anos de 
gobernos de esquerda que supuxeron a transformación deste Concello e do cal creo 
que tanto PSOE como Movemento Salceda nos sentimos sumamente orgullosos e o 
BNG  cando  formou  parte  desta   Corporación,  nós  renovamos  equipo  aquí  hai 
concelleiros do PP que levan máis de 30 anos. 

A proposición presentada polo BNG, gústame que coincidamos igual que os colectivos 
sociais están pelexando e se están mobilizando para solicitarlle a Xunta un transporte 
digno  para  Salceda  e  cito  literalmente  o  que  di  a  moción:  “carecer  dun  axeitado 
transporte  público  deficitario  en  frecuencias  e  mellorable  en  horarios”  ou  “non 
podemos falar de transporte público deficitario senón inexistente”, non podo estar 
máis de acordo con estas afirmacións que fai vostede. Consultado co equipo técnico 
creen que entre as afirmacións que pon na moción non vai ser posible realizar este 
novo trazado sen a modificación do planeamento, ben é certo que esto ten que se 

someter  a  un  estudio  máis  polo  miúdo,  unha  das  posibilidades  que  se  están 
plantexando  é  ofrecer  unha  solución  co  enlace  coa  PO-510  dun  precorrido  de 
aproximadamente 1300m onde se faría necesario un sobreancho de 6 metros para a 
estrada  máis  dous metros  de uso  de senda peonil.  Este  estudio  xa  foi  encargado,  
fixéronse as consultas previas e efectivamente era unha proposta que asinamos no 
acordo  de  investidura  os  tres  partidos  políticos  que  era  o  noso  compromiso,  o 
compromiso desta  Alcaldesa que asinou ese documento e de Movemento Salceda 
realizar  ese estudio e así  se está facendo esas consultas previas e que terá pronto 
efectividade  e  que  por  suposto  se  consultará  con  vós,  un  compromiso  firme  de 
traballar este goberno en posibles solucións. 

Sr. Gregorio Vaqueiro:  Estamos a favor da moción e esperamos que ogallá puidera 
chegar a bo cabo en breve. 

Sr.  Guerra  García: Quero  entender  que  o  PP  quedou ledo  de  que  os  grupos  que 
asinamos  a  investidura  nos  ocuparamos  dun  punto  que  o  PP  tiña  interese,  eu 
descoñecía, non estaba na Corporación anterior, que o PP houbera traído iso, supoño 
que cando se asinou e se fixo público o documentos de investidura quero pensar que o 
PP quedaría contendo de ver que asumiamos algo polo que parece que tamén eles 
estaban  interesados  ou  cando  menos,  entendían  que  correspondía  facelo  para 
mellorar certa parte do territorio en canto a mobilidade. Gustaríame saber, polo que 
dixo  a  señora  presidenta,  cando  se  encargou  o  estudo  porque,  traer  aquí  unha 
proposta e levar como resultado que o tema xa está en camiño pois non sei a que 
obedece, a cuestión é que si o Goberno local se adiantou ao tema ou si hai algo feito  
realmente, a que se debe a súa intervención. 

Sra. Alcaldesa: Non teño ánimo de ser aquí populista nin tratar de adiantarme a unha 
proposta que trae o BNG, e que o adianto xa estaba no documento que asinamos era 
un dos  compromisos  que  tiñamos  que  adquirir  para  obter  o  voso compromiso  na 
investidura, é lóxico que se fora traballando nela e creo que na miña exposición fun  
clara, fixéronse consultas previas ademais con diferentes empresas que estarían en 
disposición de realizar este estudo, non é fácil  atopar empresas que o fagan e que 
prepararían o orzamento e traballar na liña que acabo de dicir, pero non pretendo 
para nada ser oportunista. 

VOTACIÓN: Sometida a votación a moción esta resulta aprobada por UNANIMIDADE 
dos TRECE membros presentes neste sesión.

Moción do grupo mixto - BNG de apoio á celebración do ano Castelao en 2025.

Favorable Tipo de votación: Ordinaria

A favor: 7, En contra: 0, Abstencións: 6, Ausentes: 0

O Sr.  Guerra García,  da lectura a  moción do BNG de apoio á celebración do ano 
Castelao en 2025, seguinte: 

“EXPOSICIÓN DE MOTIVOS:
Podemos afirmar, sen ningún xénero de dúbidas, que Alfonso Daniel Rodríguez 
Castelao (Rianxo, 30 de xaneiro de 1886 - Bos Aires, 7 de xaneiro de 1950) é a 
principal  figura  política e  cultural  da historia  contemporánea  de Galiza,  unha 
condición que deriva dunha traxectoria vital guiada pola integridade ética, a loita 
contra  todo  tipo  de  discriminacións  e  desigualdades,  a  defensa  dos  dereitos 
nacionais de Galiza e a militancia no internacionalismo solidario.

Todo o pensamento e a obra de Castelao emana do seu compromiso político e 
social,  que  o  levou  a  participar  activamente  nas  principais  organizacións  do 
nacionalismo  galego,  primeiro  nas  Irmandades  da  Fala  (coa  asistencia  á  I 
Asemblea Nacionalista de Lugo en 1918) e máis tarde, xa no período republicano, 
coa fundación do Partido Galeguista (1931). A súa obra literaria e artística destes 
anos é plenamente consecuente coa toma de posición en defensa do país,  da 
cultura, da lingua e das aspiracións de xustiza e liberdade do pobo galego. Nos 
anos 20 a súa actividade centrouse no ámbito cultural, con creacións senlleiras 
como Cousas  ou  o  álbum e  a  exposición  Nós,  e  mediante  a  participación  en 
iniciativas como o grupo e revista Nós, o Museo de Pontevedra ou o Seminario de 
Estudos Galegos.

Nos anos 30 asumiu cargos de responsabilidade política no Partido Galeguista e 
exerceu como deputado nas Cortes da República entre 1931-1933 e a partir de 
abril de 1936. Neste período centrou grande parte dos seus esforzos na expansión 
do Partido Galeguista e  na campaña polo Estatuto  de Autonomía do ano 36,  
finalmente aprobado en plebiscito popular o 28 de xuño dese mesmo ano. Un 
Estatuto que non vía como un punto de chegada, senón como o primeiro paso 
para o desenvolvemento do autogoberno de Galiza.

Por este firme e inquebrantábel compromiso co seu país, Castelao tivo que pagar 
un  alto  prezo.  Primeiro  co  desterro  a  Badaxoz  (1934-1935)  decretado  polo 
goberno dereitista de Lerroux.  A partir do golpe desta do fascista de xullo  de 
1936, momento no que tomou partido en defensa da legalidade republicana e de 
Galiza,  sufrindo unha persecución implacábel materializada nun expediente de 
responsabilidades políticas, no espolio da súa casa e dos seus bens, nunha multa 
de  75.000  pesetas  que  tivo  que  pagar  a  súa  familia,  e  na  depuración  como 
funcionario público.

A  persecución  e  o  asasinato  dos  principais  líderes  do  nacionalismo  e  do 
republicanismo  galego,  compañeiros  e  amigos  seus,  marcou  fondamente  a 
Castelao. Por iso, a partir de xullo de 1936 un dos obxectivos centrais da súa vida 
foi a denuncia dos crimes da Ditadura e a lembranza, dignificación e recuperación 
do exemplo das vítimas da represión franquista. Dese empeño xurdiu a escolla do 
17 de agosto, data do asasinato do seu grande amigo Álexandre Bóveda, como 
Día  dos  Mártires  Galegos-  Día  da  Galiza  Mártir.  Deste  mesmo  compromiso 

naceron neses anos de guerra e exilio os Álbums da Guerra (Galiza Mártir, Atila 
en Galiza e Milicianos),  as campañas de propaganda na URSS (1938),  Estados 
Unidos e Cuba (1938-1939), e o asentamento definitivo con Virxinia Pereira en 
Bos Aires  a partir de 1940. Malia a derrota e a enfermidade que o consumía 
pouco a pouco, aínda tivo azos para impulsar a creación da Irmandade Galega 
(1941), para publicar o libro Sempre en Galiza (1944) e outras obras como Os 
vellos non deben de namorarse ou As cruces de pedra na Galiza, para promover a 
fundación do Consello de Galiza (1944), do que foi o primeiro presidente, para 
pronunciar discursos históricos como o Alba de Gloria (1948), e para defender por 
todos  os  medios  a  aprobación  definitiva  do  Estatuto  Galego  polas  Cortes  da 
República, obxectivo que non chegou a ver realizado plenamente.

Toda  a  súa  vida  e  a  súa  obra -depositada na súa maior  parte  do Museo  de 
Pontevedra pola súa vontade e o empeño persoal de Virxinia Pereira-, constitúen 
un  inmenso  legado  político  e  cultural  que  é  preciso  administrar  e  divulgar,  
facendo que os seus ideais se fagan realidade na Galiza de hoxe. Temos a obriga 
de honrar e celebrar a unha das persoas máis senlleiras da historia de Galiza. 
Temos  a obriga de facelo sendo fieis ao seo pensamento, á súa obra e ao seu 
compromiso  político,  que  constitúen  unha  unidade  indisolúbel.  O  primeiro 
presidente de Galiza foi un demócrata íntegro e exemplar. Todo o que fixo e dixo  
Castelao, ao longo da súa vida e en todos os lugares do mundo nos que estivo, foi 
esencialmente política ao servizo da nación e do pobo galego. Como deixou dito 
Virxinia  Pereira  “Toda  a  arte  de  Castelao,  debuxos,  conferencias...  son 
esencialmente política”.

Inmediatamente despois da súa morte, o franquismo iniciou a construción dunha 
versión  manipulada  de  Castelao,  enxalzando  o  creador  e  o  artista  xenial,  e 
atacando, ocultando ou minimizando a súa traxectoria e obra política. Continuar 
con  esta  visión  distorcida,  convertelo  nun  mito  desprovisto  de  ideoloxía  e  de 
compromiso  político,  utilizalo  como  estandarte  en  contra  dos  ideais  que 
defendeu, constitúe unha fraude histórica e unha negación do legado inmenso 
que nos deixou.
Cando se veñen de facer 80 anos da publicación no exilio de Sempre en Galiza e 
da fundación do Consello de Galiza, considerado o primeiro goberno galego, e 
cando se fan 75 anos do seu pasamento en Bos Aires, o BNG presenta a seguinte 
proposta de ACORDO:

A Corporación Municipal do concello de Salceda de Caselas acorda:
 Solicitar  ao  Goberno  da  Xunta  de  Galiza  o  recoñecemento  de 

Castelao como primeiro presidente de Galiza, e o Consello de Galiza 
como o primeiro goberno galego da etapa contemporánea.

 Apoiar a declaración do 2025 como Ano Castelao.
 Instar  ao  goberno  municipal  a  impulsar  unha  programación 

municipal  propia  que  poña  de  relevo  a  dimensión  política  de 

Castelao,  o  seu  compromiso  con  Galiza,  a  súa  obra  artística  e 
literaria, e o seu humanismo e internacionalismo solidario.

 Adicarlle á figura de Castelao, a rúa que proximamente se pretende 
abrir, entre a Praza do Concello e a rúa do Brasil.”

Sra.  Pérez  Cabaleiro: Creo  que  neste  punto  compartimos  moitos  e  abundantes 
argumentos,  unha persoa senlleira como ben dixeches en Galicia e para todos os 
galegos a nivel sociocultural, intelectual e por suposto salientar a súa figura como 
galeguista,  sen  embargo  como  xa  se  pretendeu  no  Parlamento  de  Galicia 
consideramos que tamén se busca a confrontación con puntos como o punto número 
un de “Solicitar ao Goberno da Xunta de Galiza o recoñecemento de Castelao como 
primeiro presidente de Galiza...”.  Nós tamén presentamos unha moción que se vai 
debater despois  na que compartimos gran parte deste pensamento,  sen embargo 
neste punto número un non estamos de acordo que se recoñeza a Castelao como 
primeiro presidente de Galicia, xa que non é certo posto que o primeiro presidente 
de Galicia foi quen puido ser escollido democraticamente e iso produciuse anos máis 
tarde, é dicir, Castelao en realidade nunca foi escollido como Presidente, creo que 
este debate xa o houbo no Parlamento de Galicia, imaxínome que o voso partido vos 
mandou presentar en todos os Concellos de Galicia a mesma moción, na exposición 
de motivos estamos a favor de moitos argumentos, estamos de acordo no que é o 
recoñecemento como tal e por iso presentamos a moción que se debate no punto 
número 10, que neste ano 2025 se homenaxee como ano Castelao, como ben dicía, 
recoñecendo a gran figura intelectual,  cultural,  histórica e tamén política de cuxa 
morte cumpríronse se 75 anos este pasado 7 de xaneiro. 

Existe un amplo consenso sobre a necesidade de conmemorar a súa figura e o valor  
que o pobo galego lle ten outorgado ata o punto de ser escollido como un dos seus 
símbolos, por outro lado no punto número catro no que se di: “Adicarlle á figura de 
Castelao, a rúa que proximamente se pretende abrir, entre a Praza do Concello e a rúa 
do Brasil.”   Buscando na hemeroteca na  lexislatura  do 2007-2011 chegouse a un 
acordo verbal no que o próximo nomeamento no rueiro do Concello de Salceda fose 
adicado a cuarta provincia de Galicia como é Ourense xa que nas rúas de Salceda 
existen rúas co nome de Pontevedra, co nome de Coruña e co nome de Lugo, sen 
embargo é inexistente a figura da cuarta provincia Galega e por iso que nese mandato 
cando se nomeou a rúa Mártires de Sobredo acordouse este nomeamento a seguinte 
rúa, salientar ademais que a nosa biblioteca, antiga Casa do Concello, xa ten o nome 
de Castelao  e  este  Concello  xa  ten  a  presencia  dun senlleiro como é  neste  caso 
Castelao no noso Concello.

Sr.  Rodríguez  Canosa: Estamos  totalmente  de  acordo  no  95%  do  que  aquí  ben, 
evidentemente creo que é clara a figura de Castelao o que representa para nós e o 
que debería representar para Galicia e como ben dixo Ana Cristina, Salceda xa nos 
adiantamos no tempo e dende marzo de 2010 xa temos a Casa da Cultura dedicada a 
Castelao.

C
od

. V
al

id
ac

ió
n:

 6
F6

KT
Z2

35
E7

R
G

YT
N

AX
SC

5F
KA

T 
C

or
re

cc
ió

n:
 h

ttp
s:

//s
al

ce
da

de
ca

se
la

s.
se

de
le

ct
ro

ni
ca

.g
al

/ 
D

oc
um

en
to

 a
si

na
do

 e
le

ct
ro

ni
ca

m
en

te
 d

es
de

 a
 p

la
ta

fo
rm

a 
xe

st
io

na
 e

sP
ub

lic
o 

| P
áx

in
a 

49
 a

 6
8



Sra. Alcaldesa: Engadir que me encantaría estar de acordo neste cuarto punto pero 
hai argumentos para non estalo, concordando nos outros con total rotundidade e na 
figura de Castelo na importancia política, cultural e en todos os eidos para o país e 
creo ademais que é merecedor que unha rúa de Salceda leve o seu nome, dixo Ana 
Cristina e ese é un dos argumentos a apertura desta  rúa conleva un espazo moi  
reducido contar xa con un edificio municipal, o da Casa da Cultura, que leva o nome 
de  Alfonso  Daniel  Rodríguez  Castelo  inaugurada  no  2010  e  ademais  por  outro 
personaxe que é de vital importancia para o noso país como foi Avelino Pousa Antelo 
e que tiven ademais o orgullo de presentar ese acto tan emotivo, tan fermoso onde 
Avelino  mencionou  a  Castelao  porque  estivo  en  algún  dos  seus  mitines  e  ficara 
abraiado  cos  discursos  de  Castelao.  Conto  este  momento  porque  para  min 
politicamente tamén foi moi importante e tamén moi emotivo, 2010 cando eu non 
formaba parte desta  Corporación pero exercín de presentadora de aquel acto tan 
fermoso. A proposta do goberno que será consensuado e que agardemos que todos 
esteemos de acordo, existe un Regulamento para nomeamento de rúas, camiña no 
senso de respectar por unha parte a toponimia, estando de acordo co que dicía Ana 
Cristia, están varias provincias nomeadas no noso territorio na nosa Vila e Ourense 
tería certo sentido pero nós temos un compromiso coa toponimia do lugar, traballos 
nos que Álex está involucrado nese espalle e facer constar a nosa toponimia e que 
non desapareza, esa zona de aí se chama a Esfarrapada polos seus terreos ermos e 
moi barrentos, onde a agricultura non era o mellor sitio para exercela e curiosamente 
a Esfarrapada foi o nome con que a veciñanza coñece a Vila, creemos que esa podería  
ser unha idea e camiñar na recuperación da nosa toponimia, nos nosos lugares e non 
enterrados  sobre nomes que non teñen moito sentido como rúa Brasil,  ...  cando 
temos topónimos en Galicia fermosos e que identifican o noso territorio. Esa é unha 
das  liñas nas  que traballa  o goberno e que nos gustaría  consensuala co resto da 
Corporación e outras das liñas e das que falou antes Selene no nomeamento do novo 
Centro  de  enfermidades  neurodexenerativas  o  III  Plan  de  Igualdade  unha  das 
medidas camiñaba precisamente a nomear as rúas con nome de muller, polo tanto 
estando totalmente de acordo coa moción estes son os nosos argumentos para non 
apoiar o punto 4 por esta argumentación, máis creemos que Castelao ten cabida no 
noso rueiro seguramente noutras rúas que se lles dea apertura. 

Sr.  Gregorio  Vaqueiro:  En canto  ao punto  catro  si  non pode ser  esa  rúa  pódese 
esperar  a  outra,  en  canto  ao  número  un  si  consideramos  a  Castelao  primeiro 
presidente de Galicia no Consello de Galicia primeiro Goberno Galego despois  de 
Castelao  houbo  un  segundo  presidente  do  Consello  de  Galicia  no  exilio,  que  foi  
Antonio  Alonso  Ríos,  polo  tanto  teríamos  que  consideralo  segundo  presidente  e 
Antonio  Rosón  que  foi  Presidente  pre-autonómico  xa  non  sería  presidente  pre-
autonómico, dariámoslle o cargo de terceiro presidente, polo tanto é un pouco lioso, 
porque si o Consello de Galicia foi goberno e a Castelao lle damos o posto número un 
o que estivo despois del teriamos que darlle o posto número dous. Estando de acordo 
na figura de Castelao poderíamos meter unha serie de lío histórico e dar a entender 
que durante a ditadura franquista houbo un Goberno Galego funcionando, remítome 
a feitos históricos.

Sr.  Guerra  García: Empezando  polo  rueiro  antes  do compromiso  da  rúa  Ourense 
antes do 2007 había un compromiso, tampouco está escrito pero está a xente aí para 
confirmalo, que cando se puxo o nome a rúa de Rosalía de Castro que a próxima rúa  
que se abrise sería co nome de Castelao. 

Sr. Rodríguez Davila: O da rúa está na acta do 2007 cando se nomeou a rúa Mártires 
de Sobredo na acta consta o tema ese, non houbo unha votación pero si un consenso, 
todo é debatible. 

Sr. Guerra García: Ese compromiso da Corporación de antes do 2007 tamén existía, o 
feito de que a biblioteca teña o nome de Castelao non é o óbice para dicir que o  
rueiro non debe contar cunha rúa co nome de Castelo. En canto a designación, non 
vivimos nos EE.UU que os presidentes se contan por números, o feito de recoñecer a 
Castelo  como  primeiro  Presidente  de  Galicia  é  recoñecer  bastante  máis  alá,  é 
recoñecer o Consello de Galicia o primeiro Goberno Galego coas circunstancias que 
se deron, onde se estableceu que actividades tiña ao estar no exilio, eso é o que hai 
que recoñecer o resto o da numeración é secundario, trátase de que o Estatuto do 36 
foi  aprobado  polo  pobo  e  lamentablemente  o  fascismo  non  deixou  que  se 
desenvolvese, pero en cambio houbo quen dende o exilio seguiu traballando para 
que si se daba recuperado a liberdade se puideran poñer en marcha as institucións 
que prevía ese Estatuto do 36 bastante mellor que o actual, si alguén o lee o Estatuto 
do 36 e os dereitos que había bastante máis alá do actual e a xente que seguiu aí 
batallando  polos  dereitos  e  pola  liberdade  e  pola  posibilidade  de  dicir  a  ver  si 
conseguimos que o fascismo desapareza e seguir desenvolvendo, eso é o que hai que 
darlle valor e eso onde está a proposta nosa de recoñecer ao Consello de Galicia 
como  primeiro  Goberno  Galego,  indudablemente,  a  Castelao  como  primeiro 
presidente, que non foi elixido polo pobo, polo pobo tampouco foi elixido Fernández 
Albor nin o actual Rueda, non estamos nun sistema presencialista. Castelao foi eleito 
presidente  dentro  do  Consello  de  Galicia  porque  non  había  outras  posibilidades, 
indudablemente, a historia hai que poñela no lugar no que se desenvolveu. 

Sra. Pérez Cabaleiro: Castelo nunca foi escollido como presidente, Antonio Rosón foi 
o primeiro presidente na etapa pre-autonómica, Fernández Albor da Xunta de Galicia 
e  obviamente estamos  a  favor  de  salientar  unha persoa  senlleira  en  Galicia  para 
todos  os  galegos.  Pero  que  quede  claro  que  historicamente  e  politicamente  o 
primeiro presidente pre-autonómico foi quen foi, o primeiro presidente da Xunta foi 
quen foi votado. 

Sra. Alcaldesa: A nosa posición é clara e estamos a favor do punto 1 de “Solicitar ao 
Goberno da Xunta de Galiza o recoñecemento de Castelao como primeiro presidente 
de  Galiza,  e  o  Consello  de  Galiza  como  o  primeiro  goberno  galego  da  etapa 
contemporánea; do punto 2. Apoiar a declaración do 2025 como Ano Castelao e do 3.  
Instar  ao goberno municipal  a  impulsar  unha programación municipal  propia  que 
poña de relevo a dimensión política de Castelao, o seu compromiso con Galiza, a súa 

obra  artística  e  literaria,  e  o  seu  humanismo  e  internacionalismo  solidario”;  non 
podemos estar máis de acordo nestes tres puntos pero pedimos a retirada do 4 para 
que o noso voto sexa a favor. 

Sr. Guerra García: O 4 podemos modificalo e dicir: conforme haxa dispoñibilidade.

Sra. Alcaldesa: De acordo. 

Sr. Gregorio Vaqueiro: Estou a favor de alabar a figura de Castelao, simplemente digo 
que o punto 1 pode levar a confusión, pola miña parte apoio a moción. 

VOTACIÓN: Sometida a votación a moción presentada polo PP esta resulta aprobada 
por  7  VOTOS  A  FAVOR  dos/as  Concelleiros/as  do  Grupo  Municipal  Movemento 
Salceda  (4),   PSdeG-PSOE(2)  e  Grupo  Mixto-BNG  (1)  e  6  ABSTENCIÓN  dos/as 
Concelleiros/as do Grupo Municipal PP, adoptando o seguinte: 

ACORDO: 
 Solicitar  ao Goberno da Xunta de Galiza o recoñecemento de Castelao 

como  primeiro  presidente  de  Galiza,  e  o  Consello  de  Galiza  como  o 
primeiro goberno galego da etapa contemporánea.

 Apoiar a declaración do 2025 como Ano Castelao.
 Instar  ao  goberno  municipal  a  impulsar  unha  programación  municipal 

propia  que  poña  de  relevo  a  dimensión  política  de  Castelao,  o  seu 
compromiso con Galiza, a súa obra artística e literaria, e o seu humanismo 
e internacionalismo solidario.

 Adicarlle  á  figura  de  Castelao,  unha  futura  rúa  no  noso  Concello, 
conforme haxa dispoñibilidade. 

Moción  do  grupo  do  PP  sobre  a  declaración  do  2025  como "Ano Castelao"  con 
motivo da celebración do 75 aniversario do seu pasamento.

Favorable Tipo de votación: Unanimidade/Asentimento

Sra. Pérez Cabaleiro: Da lectura a moción presentada polo Grupo Municipal Partido 
Popular sobre a declaración do 2025 como “Ano Castelao” con motivo da celebración 
do 75 aniversario do seu pasamento:

“EXPOSICIÓN DE MOTIVOS

En 2025, cúmprese o 75 aniversario do pasamento de Alfonso Daniel  Manuel 
Rodríguez Castelao, un dos persoeiros máis coñecidos e recoñecidos por todas as 
galegas e galegos e figura senlleira da nosa cultura e política.

Existe un amplo consenso sobre a necesidade de conmemorar a súa figura e o 
valor que o pobo galego lle ten outorgado ata o punto de ser escollido como un 
dos seus símbolos.

Consecuentemente  a  Xunta  de  Galicia  vén  de  declarar  o  2025  como  "Ano 
Castelao" e desde diversos ámbitos institucionais, así como numerosas entidades 
do  tecido  socio-cultural  galego  están  a  organizar  unha  ampla  programación 
para enxalzar as importantes achegas deste intelectual galeguista en todos os 
eidos.

A grandeza deste persoeiro polifacético xa foi recoñecida en diversas ocasións 
entre elas,  dedicóuselle o segundo ano do Día das  Letras  Galegas en 1964 e 
homenaxeado  sucesivamente  nos  25  e  50  anos  da  súa  morte,  así  como 
infinidade  de  publicacións,  actos  e  iniciativas  diversas  que  se  celebran  con 
asiduidade co fin de poñer en valor a vida e obra dun dos nosos persoeiros con 
maior representación simbólica para o noso pobo.

Os seus textos, debuxos, pinturas e demais creacións artísticas, o legado cultural 
e  intelectual  do  escritor  rianxeiro,  e  o  seu  traballo  activo  polo  prestixio  da 
literatura,  cultura e lingua galegas,  sitúano como unha das nasas figuras máis 
sobranceiras das letras en particular e da nasa sociedade en xeral.

Tamén  no  ámbito  político  Castelao  está  recoñecido  como  un  dos  partícipes 
directos do proceso de aprobación do Estatuto de Autonomía de Galicia de 1936. 
Así o Parlamento de Galicia decidiu por unanimidade retornar os seus restos para 
ser  enterrado no Panteón de galegas  e  galegas  ilustres  en San Domingos  de 
Bonaval o 28 de xuño de 1984,  ou celebrar o acto conmemorativo en 2024 de 
"Castelao primeiro presidente do Consello de Galiza" polo 80° Aniversario da súa 
constitución en Montevideo.

Castelao  convócanos  sempre  e  únenos  a  todas  e  todos  e  por  iso  estimamos 
conveniente que desde a Corporación Municipal manifestemos un apoio expreso 
á  declaración  do  2025  como  "Ano  Castelao"  e  ás  achegas  deste  intelectual 
galeguista tanto no eido da política como da cultura.

Polo exposto, solicitamos:

O Pleno da Corporación Municipal de Salceda de Caselas expresa o seu apoio á 
declaración  do  2025  como  Ano  Castelao  co  gallo  da  conmemoración  do  75 
aniversario do seu pasamento e como mostra de gratitude do pobo galego a esta 
importante figura senlleira da nasa cultura e política.”

Sra. Alcaldesa: Movemento Salceda vai estar a favor desta  moción.

Sr. Guerra García:  Nos gustaría unha aclaración ao referido aos actos programados 
pola Xunta de Galicia ou en xenéricos os actos todos que se desenvolvan. 
Sra. Alcaldesa: Non especifica é en xeral, entendo que fai referencia a todos aqueles 
actos que fan referencia coa figura de Castelao. 

VOTACIÓN: Sometida a votación a moción esta resulta aprobada por UNANIMIDADE 
dos TRECE membros presentes neste sesión.

Moción do grupo do PP para urbanizar a contorna do IES Pedras Rubias.

Favorable Tipo de votación: Ordinaria

A favor: 9, En contra: 4, Abstencións: 0, Ausentes: 0

Sr. Rodríguez Davila: Dou lectura a moción presentada polo Grupo Municipal PP, para 
urbanizar a contorna do IES Pedras Rubias, seguinte

“EXPOSICIÓN DE MOTIVOS:

Logo da mellora e ampliación do IES Pedras Rubias que acometeu a Xunta de 
Galicia cun investimento de máis de 3,5 millóns de euros, a contorna que rodea 
o  recinto  de  dito  IES  precisa  dun  proxecto  de  urbanización  que  atenda  as 
deficiencias existentes a día de hoxe. Vimos de aprobar nun dos puntos da orde 
do día deste pleno unha mellora do asfalto dunha parte dos camiños / estradas 
que circunvalan o perímetro de dito centro educativo, así como o camiño que 
discorre cara o norte en dirección ás vivencias existentes na parte traseira do 
pavillón. A mellora deste camiño en concreto, xa o trouxemos a pleno en varias 
ocasións,  a  última  a  través  do  compañeiro  e  concelleiro  da  parroquia  de 
Parderrubias, Luís, na cal se propuxo darlle saída para enlazar coa estrada que 
vai hacia o Penedo Redondo no lugar da Revolta, polo que seguiremos pedindo 
esa execución e por suposto, cando sexamos goberno, traballaremos nela para 
facela realidade, sempre coa necesaria colaboración.

No que respecta ao camiño / estrada que propiamente circunvala o IES, este 
Grupo  vén  de  votar  a  favor  do  seu  asfaltado,  a  pesar  de  que  o  que  nós 
propuxemos e anunciamos no seu momento e tamén nos últimos días, nada ten 
a ver co proxecto que o goberno puxo enriba da mesa no día de hoxe. O do 
goberno é unha pequena mellora en comparación co que nós executaríamos, é 
un cubrir  o  expediente,  un  lavado  de  cara  incompleto.  Non  se contempla  a 
recollida  das  augas  na  maior  parte  do  trazado  a  asfaltar,  nin  tampouco  a 
urbanización en si,  con beirarrúas,  mobiliario urbano (bancos,  papeleiras...  ), 
zonas  de  esparcemento,  ordenación  e  sinalización  viaria,  recollida  total  das 
augas pluviais, cambios e consolidación do sentido de circulación. Tampouco se 
recolle nada en relación ao remate e aproveitamento de todo o espazo público 
existente no perímetro exterior, nin ao esanche do propio trazado da calzada, á 
reorganización  das  prazas  de  aparcamento,  ao  mantemento,  ás  melloras  e 
consolidación  dos  espazos  privados  de  uso  público  desta  cionamento,  ao 

arborado, á eliminación de obstáculos que entorpecen os peóns e vehículos, ao 
soterramento do cableado (onde sexa posible), ao acondicionamento e melloras 
das zonas verdes e das posibles a construír, ás prazas de aparcamento para os 
vehículos de persoas con mobilidade reducida, e así, unha longa lista de todo 
que podería ser e non vai ser por ter un goberno incapaz. Un goberno que pensa 
a  curto  prazo  e  non  ten  a  capacidade  para  investir  no  verdadeiramente 
prioritario e necesario.

Que este gran proxecto de urbanización da contorna do IES Pedras Rubias que 
propuxemos no seu momento, e seguimos propoñéndoo a través desta moción é 
unha necesidade moito máis urxente e prioritaria que outras que viñeron a este 
pleno. Quero recordar que non só afecta aos usuarios do IES propiamente, se 
non tamén aos do Pavillón.

A  todo  o  mencionado,  ternos  que  engadir  a  búsqueda  dunha  solución  á 
circulación  na  estrada  municipal  que  une  o  IES  coa  autonómica  P0-411  en 
dirección e ao seu paso polo lugar das Nais. Dende o Grupo Popular solicitamos 
que se inclúa esta problemática na resposta global que dende o Concello se lle 
ten que dar a todo este ámbito do IES.

Por todo o exposto, elevamos á Corporación do Concello de Salceda de Caselas 
os seguintes ACORDOS:

INSTAR  O  GOBERNO  MUNICIPAL  O  ENCARGO  DUN  PROXECTO  GLOBAL  DE 
URBANIZACIÓN  DE  TODA A  CONTORNA  E  ÁMBITO  DO  IES  PEORAS  RUBIAS, 
PRESENTANDO O MESMO ÓS GRUPOS DA CORPORACIÓN PARA POSIBILITAR A 
INCORPORACIÓN DE PROPOSTAS ANTES DE TRAELO A PLENO.”

Sr. Rodríguez Davila: Gustaríanos facer un proxecto máis completo e creo que con non 
demasiados  cartos  se  pode facer  unha cousa bastante  mellorable  do que vamos a 
facer,  os terrenos están a disposición, salvo algunha zona que creo que se podería 
chegar acordos con algúns propietarios e incluso coa Comunidade de Montes na parte 
de abaixo na carretera que vai ao Borralliño-Soutelo está fácil de solucionar, creo que 
se poderían aproveitar moitísimo máis eses espazos que están agora en desuso para 
aparcamento, proxectar xa un trozo da senda, que nós levabamos ata o Borralliño e 
logo  continuabamos  ata  o  Penedo  Redondo,  etc,  creo  que  ben  merece  todo  ese 
ámbito darlle un lavado de cara máis profundo do que se vai a facer con ese asfaltado,  
que por suposto mellora todo o que está agora mesmo pero, que como dixen e reitero, 
é  moi  mellorable  e  que  con  este  proxecto  poderíamos  definitivamente  ordenar  e 
reorganizar todo ese ámbito, sobre todo no tema de tráfico porque creo que é unha 
problemática polas mañas. 

Sra. Alcaldesa: Comprenderá e entenderá que si no punto 3 acabamos de presentar e 
aprobar o proxecto que este goberno plantexa, non podo estar en máis desacordo con 

esta moción que plantexa o PP, a nosa posición queda clara, nós presentamos o noso 
proxecto que acaba de ser aprobado por unanimidade e si me gustaría puntualizar 
logo de ler a súa moción que di: “non se contempla recollida de augas na maior parte 
do trazado a asfaltar”, eu teño que dicirlle que se contempla alí onde o enxeñeiro as 
creu necesarias, eu non son enxeñeira. Onde vostede di urbanización con beirarrúas 
nós consideramos máis caído a creación dunha senda peonil aproveitando ese ancho e 
os  traballos  de  pintura.  Onde  di  vostede  mobiliario  urbano  bancos,  papeleiras, 
creación dun espazo nós propomos nun resalido que tiñabamos pensado ampliar para 
aparcadoiros, pero grazas a Selene e a vondade de veciños agora hai aparcadoiros de 
sobra ese espazo decidiron que sería mellor para a creación dun espazo de lecer con 
mesas e con bancos, non figura no proxecto porque vostede sabe que cando se licita 
hai un apartado de melloras e outras que se consensuaron no momento de visitar a  
obra por iso non figuran dentro do proxecto, zona de esparcemento din vostedes pois 
a  que acabamos  de mencionar  idea do equipo directivo,  ordenación e  sinalización 
viaria  din  vostedes  na  súa  moción  precisamente  esas  melloras  vanse  realizar  co 
pintado de todo o espazo, ordenando as prazas de aparcadoiro e as zonas de carga e 
descarga. Cando se licita hai ese apartado de melloras nos que incluiremos o pintado e 
a ordenación do tráfico de esa zona e ademais, tamén se consensuou a posibilidade de  
que haxa un estudo do tráfico por parte da nosa policía local e ordenar un lugar que 
agora mesmo é complexo para circular incluso pensando que creemos que é o máis 
acaído pero temos que consultalo coa veciñanza que alí vive, tamén, que a dirección 
sexa única para o paso dos autobuses e vehículos que circulan por aquela zona, quería 
matizar estas cousas á moción coa que non podemos estar de acordo.

Sr.  Gregorio  Vaqueiro: O  que  non  me  queda  claro  é  si  é  unha  ampliación  da  xa 
aprobada anteriormente ou a substitución. Algún veciño reclama un paso de peóns 
que una a parte de arriba onde está o instituto.

Sra. Alcaldesa: O acordabamos nesa petición que foi trasladada pola sección veciñal 
cando se elaborou o carril  ciclo-turista e a Xunta non tivo a ben, porque o equipo 
técnico da Xunta o consideraba perigoso de feito solo conseguimos un paso de peóns 
en toda a zona do carril ciclo-turista e era porque unía unha zona onde comezaba unha 
senda.

Sr. Gregorio Vaqueiro: Si é ampliar o proxecto anterior vamos a apoiar pero entendo 
que non ten sentido presentar dous proxectos para o mesmo tema. 

Sr. Guerra García: Nos parece positivo no sentido en que ser mas ambiciosos co que se 
aprobou neste caso é sano, non me parece correcto presentar unha moción-proposta 
cunha  redacción  como  “...pedindo  esa  execución  e  por  suposto,  cando  sexamos 
goberno”,  me parece que fora das exclamacións ou das intencións do Grupo Popular 
que presenta esta moción, na moción non cabe moito como “unha longa lista de todo 
que podería ser e non vai ser por ter un goberno incapaz.  Un goberno que pensa a 
curto  prazo e  non ten a  capacidade para investir  no verdadeiramente  prioritario  e 
necesario”  gustaríame que o Partido Popular presentase a moción cos argumentos do 

que pretende sen facer valoracións de si é o Partido Popular presentou tres veces ou 
non isto, si este goberno é capaz ou non é capaz ou si o Partido Popular algún día é  
goberno  entón  vamos  ter  marabillas,  creo  que  na  redacción  non  correspondesta 
literatura, nós estamos a favor de todo o que sexa alargar a máis do proxecto que 
acabamos de aprobar, xa dixen antes que o lóxico tería sido combinar esta proposta 
con ese proxecto, pero lle pediría ao PP de que a redacción do que non corresponda en 
canto a argumentos de exposición de motivos que a retirase, porque darlle aprobación 
a isto, eu non son PP por decilo de algún xeito. 

Sr. Rodríguez Davila: Loxicamente na exposición de motivos, si  lle facemos caso as 
exposición de motivos que din vostedes en moitas ocasións, non tería nunca o apoio 
deste Grupo sen embargo ao final te centras nos puntos de acordo que é o que se 
vota. Claro digo esto non o digo en primeira persona o digo cando sexamos goberno 
porque levamos anos propoñendo esta cuestión, entón cando vemos que o goberno 
trae ao pleno a metade do que nos traeríamos nun proxecto pois claro que temos que 
facer referencia a elo e isto non é compatible con votar a favor no punto anterior.  
Agora a señora Alcaldesa nos explica que no proxecto non está pero que o van a facer, 
esas  cousas  que  pasan  cando  non  están  nos  proxectos  no  se  contabilizan 
economicamente e logo aparecen as facturas a maiores dos custes das obras, ou cando 
realmente non se pensan nas necesidades, ou cando realmente non se fala cos demais 
para poder aportar cuestións dicíndonos, por exemplo, que estaban traballando nese 
proxecto, entón seguramente vostede mesmo e os demais lle diriamos ao goberno e 
ao equipo redactor que tiveran en conta outras cuestións ao hora de redactar iso,  
cousas que vostede reclama habitualmente ao goberno que vostede apoiou, que ten 
toda a razón, pero que ao final non o fan. Iso é o que nos decimos no argumentario, é  
dicir, por suposto creo que ese ámbito merece un gran proxecto e creo que encima do 
que  aprobamos  é  cuestión  de  poñerlle  bondade  e  se  pode  facer  perfectamente 
compatible e é cuestión de ter vontade política de recollelo e plasmalo. A través de 
fondos do Plan Máis Provincia se pode meter unha partida económica aí, xa digo que 
non sería  desorbitada e sen embargo cambiaría  bastante  ese ámbito do IES  Pedra 
Rubias, creo que o importante é si un ten a vontade política de estar de acordo en 
mellorar máis ese ámbito con respecto ao que se trouxo a este pleno a parte do que 
logo se faga a maiores, como dixo a señora Alcaldesa o que non está contemplado no 
proxecto, non está recollido todo o frente do propio IES non está contemplado nese 
proxecto, é dicir, deixamos todo aquilo como está? Estamos de acordo no frente do 
IES, na parte municipal, estamos de acordo en deixalo como está? Nese proxecto non 
está nada recollido, nin a outra parte da carretera que vai hacia o Borralliño hai metros 
de terreno que se poden facer cousas importantes para o uso e disfrute de todos os 
veciños, que ten que ser en varios prazos pois se fai en varios prazos pero fagamos un 
proxecto no que nos vexamos reflexados todos e que nos sintamos orgullosos de ter 
aquel espacio ordenado, bonito e para o uso e disfrute de todos. 

VOTACIÓN: Sometida a votación a moción presentada polo PP esta resulta aprobada 
por 9 VOTOS A FAVOR dos/as Concelleiros/as do Grupo Municipal  PP (6),  PSdeG-

PSOE(2) e Grupo Mixto-BNG (1) e 4 VOTOS EN CONTRA dos/as Concelleiros/as do 
Grupo Municipal Movemento Salceda.

Moción do grupo do PP con motivo do Día Internacional das Mulleres, 8 de marzo.

Favorable Tipo de votación: Ordinaria

A favor: 12, En contra: 0, Abstencións: 1, Ausentes: 0

Sra. Pérez Cabaleiro: Dou lectura a moción presentada polo Grupo Municipal PP, con 
motivo do Día Internacional das Mulleres, 8 de marzo, seguinte: 

“EXPOSICIÓN DE MOTIVOS

Como cada 8 de marzo, conmemoramos o Día Internacional das Mulleres. Unha 
data  instaurada  por  primeira  vez  fai  50  anos  pola  Organización  das  Nacións 
Unidas.  Este  día,  en palabras  da ONU,  "refírese ás  mulleres  correntes  como 
artífice da historia e afunde as súas raíces na loita plurisecular por participar na 
sociedade en pé de igualdade caos homes".

Este 2025, o 8 de marzo cobra especial relevancia xa que se cumpren 30 anos da 
Declaración e Plataforma de Acción de Beijing, o plan para promover os dereitos 
das mulleres e as nenas en todo o mundo.

Neste sentido, e recoñecendo que a situación avanzou nos distintos ámbitos da 
sociedade,  os  progresos  non  foron  homoxéneos  e  por  iso  persisten  as 
desigualdades  entre  mulleres  e  homes  e  segue  habendo  obstáculos  que 
supoñen consecuencias negativas a todos os niveis.

Por iso mesmo, e para seguir dando pasos adiante, a sociedade no seu conxunto 
debe unirse e cooperar para combater estas limitacións e que as mulleres de 
todo o mundo acaden a plena igualdade de dereitos e liberdades. Para poder 
logralo, os poderes públicos teñen a obriga de adoptar políticas desenvolvidas 
baixo a transversalidade de xénero coas que facer real a igualdade económica, 
social e cultural e así conseguir unha sociedade máis democrática, máis xusta, 
solidaria e igualitaria.

Nesas políticas públicas son prioritarias medidas coas que poder eliminar todas 
as formas de discriminación contra mulleres e nenas, ademais de suprimir todas 
as  barreiras  de xénero que imposibilitan  a  igualdade real  e  efectiva.  A  máis 
inhumana  das  discriminacións,  por  suposto,  os  asasinatos  por  violencia  de 
xénero,  contra  a  que  debemos  seguir  loitando  conxuntamente  ata  a  súa 
erradicación.  Nin unha máis.  Na actualidade,  as  mulleres  e  as  nenas  seguen 
atopándose con barreiras de xénero en diferentes eidos da sociedade como, por 
exemplo, o emprego e o ascenso cara posicións de liderado nas organizacións. 
Por iso, e aínda que Galicia é un dos lugares de España con máis mulleres en 

postos directivos, o certo é que en todos os países do mundo queda moito por 
avanzar para que as mulleres poidan desenvolver carreiras duradeiras e seguir 
rachando cos teitos de cristal. Neste punto, é importante salientar a necesidade 
de seguir avanzando en materia de conciliación e corresponsabilidade para que 
ser nai ou ter unha persoa dependente ao cargo non supoña un prexuízo por 
razón de xénero.

Do mesmo xeito, continúan existindo estereotipos de xénero no eido laboral 
con sectores masculinizados, algo para o que é imprescindible seguir amosando 
referente femininos en eidos nos que históricamente  se presupuxo non estar 
destinados  para  as  mulleres.  Porque,  aínda que  o  acceso delas  á  educación 
superior  é  cada  vez  maior,  seguen  a  existir  fendas  en  áreas  específicas.  As 
rapazas continúan optando por ramas como ciencias da saúde, vencelladas aos 
coidados,  mentres  que  nas  disciplinas  técnicas,  como  enxeñerías  ou 
matemáticas, a presenza segue a ser menor. Isto ten consecuencias no mercado 
laboral: as mulleres, ao non elixir estudos STEM, non ocupan espazos laborais 
nos sectores nos que as condicións económicas son superiores á media.

Nunha data como o 8 de marzo é indispensable reivindicar tamén a loita e a 
persistencia de todas as mulleres que traballaron e se esforzaron por facer deste 
mundo un lugar máis igualitario. A valentía de todas elas lémbranos que outro 
mundo  é  posible  se  retomamos  as  demandas  históricas  que  atrasaron  a 
participación  das  mulleres  nos  diferentes  espazos  educativos,  económicos, 
sociais, culturais e políticos. E, sobre todo, que é posible se todas as mulleres e 
toda  a  sociedade  o  fai  ao  unísono.  Escoitar  e  facer  valer  as  súas  voces, 
experiencias  e  achegas  significa  derrubar  todas  as  barreiras  que  impiden  o 
exercicio  dos  seus  dereitos  e  con  iso  erradicar  calquera  tipo  de  violencia  e 
discriminación na súa contra.

Para  todo  isto  é  imprescindible  ser  firmes  nos  dereitos  e  liberdades  das 
mulleres.  Condenar  calquera  comentario  ou  acción  machista  ou  sexista  que 
poida  supoñer  un  paso  atrás  no  avance  cara  unha  sociedade  libre  de 
discriminacións e de desigualdades polo feito de ser mulleres ou nenas.

Hai exemplos moi claros de que estas situacións aínda pasan e non hai unha 
clara  postura  en  contra  por  parte  de  todos  os  actores  da  sociedade.  Por 
exemplo, moi  recentemente unha organización sindical  difundiu un cartel  de 
crítica  á  conselleira  de  Política  Social  e  Igualdade  cun  indubidable  carácter 
machista e sexista.

Situacións como estas é preciso condenalas con rotundidade, por iso desde o 
Partido Popular seguimos pedindo unha rectificación ao cartaz e unha condena 
de todos os grupos políticos.

Polo  tanto,  vemos  claro  que  é  preciso  seguir  apostando  por  accións  de 
sensibilización e de reflexión nos que a sociedade, e sobre todo a xente moza 
como xeración do presente e do futuro, sexa consciente das limitacións e das 
discriminacións que seguen a existir por razón de xénero.

Neste  Día  Internacional  das  Mulleres,  é  necesario  lembrar  a  importancia  de 
recoñecer a historia de todas as mulleres feministas que loitaron polos avances 
nos dereitos políticos, sociais, económicos das mulleres e das nenas e tamén por 
todas  aquelas  persoas  que,  desde  diferentes  eidos  da  sociedade,  seguen 
traballando  para  construír  un  mundo  igualitario  e  libre  de  violencia  e 
discriminación.

Por todo o exposto, este Grupo Municipal propón o seguinte acordo:

 Expresar  o  seu  total  rexeitamento  a  calquera  tipo  de  mensaxe  ou 
acción que supoña unha discriminación ou violencia polo feito de ser 
mulleres.

 Impulsar  iniciativas  para  visibilizar  ou  galardoar  a  traxectoria  de 
mulleres referentes da contorna en diversos ámbitos,  especialmente 
aqueles máis masculinizados.

 Solicitar financiamento á Xunta de Galicia e ao Goberno central para 
impulsar  actividades  que  favorezan  a  corresponsabilidade  e  a 
conciliación imprescindible para garantir a igualdade de oportunidades.

 Promover campañas de sensibilización accesibles a toda a poboación 
en materia  de igualdade nos  que se busque,  entre  outros  aspectos, 
erradicar a linguaxe sexista.

 Reforzar os recursos para os Centros de Información á Muller, que son 
de titularidade municipal.

Instar á Xunta de Galicia a:

 Reforzar  as  políticas  en  prol  da  igualdade,  ampliar  as  accións  para 
promover  a  corresponsabilidade  familiar  e  promover  campañas 
divulgativas para avanzar na igualdade real entre mulleres e homes en 
todos os ámbitos da sociedade.

 Achegar máis financiamento aos Concellos para desenvolver programas 
de conciliación para facilitar a vida familiar e laboral e que permitan que 
tanto mulleres coma homes poidan desenvolver a súa carreira profesional 
en igualdade de condicións.

 Facilitar máis ferramentas aos Centros de Información Á Muller, ao ser un 
recurso imprescindible no asesoramento e acompañamento das mulleres 
e,  moi  especialmente,  aquelas  que  se  atopan  nunha  situación  de 
vulnerabilidade.

 Impulsar  a  presenza  de  mulleres  en  sectores  empresariais  que  son 
tradicionalmente ocupados por homes, así como en postos de liderado, 

ao mesmo tempo que se promove a incursión de nenas  e rapazas  en 
estudos STEM.

 Fomentar  a  formación  e  a  capacitación  de  mulleres  novas  para  a 
adquisición de habilidades en ámbitos como o científico ou tecnolóxico.

 Impulsar  o  emprendemento  feminino  en  sectores  como  o  rural  e  de 
mulleres  de  maior  idade,  na  que  é  máis  complicado  o  acceso  a  un 
emprego.

Instar ao Goberno de España a:

 Aumentar o orzamento de servizos e programas destinados á promoción 
da igualdade e o fomento da corresponsabilidade.

 Achegar máis financiamento ás medidas postas en marcha en Galicia que 
garanten a conciliación das fillas e fillos e, por tanto, facilitan a igualdade 
laboral.

 Fomentar a participación efectiva das mulleres na toma de decisións e na 
elaboración de estratexias para ou seu apoderamento ao longo de todo 
ou seu ciclo vital e en todas as áreas de actuación pública.

 Observar o cumprimento de non discriminación por razón de sexo, sexan 
directas  ou  indirectas,  e,  en  especial,  as  derivadas  da  maternidade,  a 
asunción de obrigas familiares e o estado civil.

 Reforzar  a  protección  das  mulleres  fronte  aos  contidos  sexistas 
difundidos a través de tecnoloxías da información e da comunicación que 
supoñan  intromisións  ilexítimas  no  dereito  fundamental  á  intimidade 
persoal ou familiar ou á propia imaxe das mulleres

 Atender a demanda do Tribunal Superior de Xustiza de Galicia e da Xunta 
de Galicia para a creación de cinco novos xulgados exclusivos contra a 
Violencia de Xénero en Ourense, Santiago, Lugo, Pontevedra e Ferrol.“

Sra. González Luis: Estamos de acordo coa moción, creo que todos os aquí presentes 
estamos de acordo en que é un discurso ben intencionado máis a título personal creo 
que é insuficiente,  non polo que aquí  se recolle,  por exemplo falades nun destes 
apartados,  no  que  coincido  enormemente,  “vemos  claro  que  é  preciso  seguir 
apostando  por  accións  de  sensibilización  e  de  reflexión”  estamos  de  acordo,  eu 
persoalmente boto en falta que cando se organizan estas accións de sensibilización, 
reflexión, información os Concelleiros desta  Corporación non asistan, neste caso so 
tivo a ben asistir a formación sobre o Protocolo por razón de sexo ou por acoso sexual 
o  compañeiro  Salustiano,  os  demais  non  asistiron  non  sei  si  tiñan  algunha 
xustificación, algún impedimento descoñezo porque non o trasladaron, eu non podo 
dar  por  entendidas  cousas  que  non  se  verbalizan,  creo  que  foi  unha  formación 
importante,  interesante  froito  de  unha  medida  que  se  tomou  neste  pleno,  unha 
medida que recollía o protocolo, un protocolo que foi aprobado por todos no que se 
falou sobre a lexislación, no que se falou sobre exemplos, no que se identificou, no 
que  se  resolveron  dúbidas  e  eu  persoalmente  votei  en  falta  por  unha  parte  a 

asistencia e por outro que se dixese ou se propuxese que non se podía asistir nese día 
ou nesa hora por algún motivo e poder buscar outra posibilidade. 

Estou moi de acordo co apartado no que se fala de “Hai exemplos moi claros de que 
estas situacións aínda pasan e non hai  unha clara postura en contra por parte de 
todos os actores da sociedade.”  Esta polémica sobre ese cartel, baixo o meu punto 
de vista e creo que os meus compañeiro coinciden, completamente desafortunado, 
machista e creo que a estas alturas é vergonzoso. Tamén voto en falta que o PP poña 
outros exemplos, parece que as cousas cando nos afectan ou cando lles afectan aos 
nosos  doen  máis  pero  non  por  iso  son  máis  brutais,  máis  urxentes  ou  máis 
importantes.  Efectivamente baixo o meu punto de vista e dos meus compañeiros 
desafortunado, sexista, machista e que non vamos a apoiar, creemos que hai neste 
momento hai outras cifras, outros datos que se serían máis salientebles pero que ao 
mellor a vós non vos afectada directamente. Sorprendenos e nos gustaría que non 
quedase só no papel e que tamén se levase a práctica en toda esta intencionalidade 
que se mostra nesta moción da importancia de erradicar coa linguaxe sexista, nós 
sempre defendemos a lingüase inclusiva esta ben falar en masculino e feminino pero 
creemos que xa coa bibliografía que fala ao respecto sobre as diferentes guías que hai 
para o bo uso da linguaxe podemos empezar  a  utilizar  termos neutros e avanzar 
todos un pouquiño sobre isto, creo que estamos en aras de traballar en conxunto 
pola igualdade. 

Onte aprobouse o Pacto do Estado contra a Violencia de Xénero, un pacto desta do 
que recolle máis de 400 medidas a executar a gran maioría dos partidos políticos a 
excepción da extrema dereita estaban a favor, creo que son aspectos importantes 
que dentro da igualdade e  dentro do feminismo,  a  min non me da medo dicir  a 
palabra  e  falar  de  feminismo  e  como  a  ultradereita  quere  borrar  un  pouco  a 
traxectoria  histórica  deste  concepto,  está  logrando  cousas.  Falabamos  hoxe  nun 
encontro de Alcaldesas na FEGAMP sobre a importancia das mulleres na loita pola 
igualdade, sobre todo de mulleres novas de datos que son escalofriantes, o 8M é o 
día  internacional  da  muller  non  da  violencia  pero  queremos  que  é  importante 
mostrar cifras como que hai máis de 1100 vítimas xóvenes que están a día de hoxe 
protexidas  polos  corpos  de  seguridade  do  estado,  cifras  escalofriantes  pero  que 
tamén son alentadoras porque significa que as mulleres mozas identifican a violencia, 
a denuncia e que o noso Estado invirte medios en poñerlle certa seguridade aínda 
que moitas veces non é suficiente, uns datos que son un pouquiño máis alentadores, 
é  dicir,  si  analizamos  o  numero de  mortes  de  mulleres  asasinadas  pola  violencia 
machista no 2024 e os comparamos cos datos de mulleres asasinadas en 2023, que é  
o primeiro ano que se recollen as cifras, vemos que baixa un 30%, que algo bo se 
estará  facendo  a  pesar  de  que  sexa  insuficiente.  Por  todo  isto  imos  apoiar  esta 
moción. 

Sr. Gregorio Vaqueiro: Concordamos co solicitado na moción, a parte do que falou 
Selene da cantidade  de vítimas  a nivel  España,  eu quedei  asustando cando vin  a 
Comisión de Violencia que o número de mulleres protexidas en Salceda non pensei 

que eran tantas polo tanto entendemos que hai que seguir traballando neste eido e 
pola nosa parte apoiamos a moción. 

Sr. Guerra García: Creo que as mocións do PP nesta materia sempre se quedan algo 
cortas, eu véndolle intencionalidade, non  vou a defender o cartel da Conselleira de 
Política Social, pero non vou a aprobar unha moción do PP que poña de exemplo iso e 
se cale cando o señor Feijoo di a unha Ministra o que é e o que non é machismo, ao  
cando o señor Rueda constantemente no Parlamento se comporta coa voceira do 
BNG cunha condescendencia, con un partenalismo que está fora totalmente de lugar, 
como casos de esos temos que correxilos todos e todos os días creo que aprobar 
unha moción onde o PP está nunha campaña, lexitima, mentres se fala de isto non se  
fala das residencias,  do que ocasionou o cartaz,  o PP ten a súa intelixencia como 
calquera que precisamente trataba de poñer en solfa que pasa co personal feminimo 
nas residencias públicas, que están totalmente desbordados proque a Consellería nun 
cubre as prazas, efectivamente un cartaz desafortunado lle sirve ao PP para montar 
unha boa compaña e que se fale de iso e non se fale do fondo do asunto. 

Hai un momento puxen o exemplo do Presidente do PP pero é que xa estando como 
Presidente da Xunta o señor Alberto Núñez Feijoo resulta lle dicía á voceira do BNG 
que parece que andaba necesitada, eu si se saca isto non teño problema en asumir 
esta  moción,  pero si  se  pon isto poñemos aquí  unha restra de exemplos  do que 
debemos combater todos e precisamante á hora de combater por onde debemos 
empezar  sempre  é  por  onde  máis  hai.  Logo  no  que  propón  para  pedir  aquí  ao 
Concello é reforzar os recursos para os centros de formación da muller que son de 
titularidade  municipal,  este  Concello  non  ten  centro  de  información  a  muller  de 
titularidade municipal, é dicir, este apartado sobra, en todo caso está ben ao outro de 
que a Xunta de Galicia se preocupe de reforzar os CIM e de crear máis CIM que son 
moi necesarios. Si se retira a referencia explícita a esta campaña do PP sobre o tema 
nós apoiamos senón non apoiamos. 

Sra.  Pérez  Cabaleiro: En  canto  ao  que  dicía  Selene  cando  falas  dos  talleres  de 
sensibilización o noso grupo non puido asistir por motivos laborais, de feito sempre 
pedimos que os plenos extraordinarios se celebren pola tarde tamén por este motivo, 
motivos exclusivamente laborais de conciliación, neste caso de conciliación laboral e 
noutros casos familiar. Tano si te fixas na exposición de motivos non falo en ningún 
momento de Feijóo,  nin  tampouco menciono a Alfonso Rueda é máis,  no que se 
propón e no que se insta, insto ao Concello, á Xunta de Galicia, insto ao Goberno de 
España independentemente de quen goberne cada unha das administracións públicas 
porque  creo  que  unha:  ten  que  se  seguir  conmemorando  o  8M  como  día 
internacional da muller ata que se consiga a igualdade real e efectiva dos homes e das 
mulles e na actualidade non existe e punto número dous, para conseguila considero 
que este tema tense que debatir ata que se consiga e se erradique outros moitos 
pasos como é a violencia de xénero pero por suposto tense que debatir, tense que 
seguir  consensuando  instando a  todolos  partidos  políticos  da  igual  quen goberne 
calquera administración pública. Considero que si non se chegan a acordos comúns 

nunca  xamais  vamos  a  chegar  a  unha  igualdade  real  e  efectiva  entre  homes  e 
mulleres por iso, insto a Xunta de Galicia, a calquera administración publica pese que 
a goberna o partido ao que nos representamos porque iso é loitar pola igualdade real 
e efectiva entre mulleres e homes non vamos a sacar da exposición de motivos un 
cartel  que é vergonzoso,  que é machista e é sexista e se publicou en pleno 2025 
porque é unha vergonza e nós temos que loitar por nós e polas xeracións que veñen, 
temos que sensibilizar, temos que concienciar,  pero sobre todo temos que loitar pola 
educación do futuro dos mozos e mozas para asi conseguir a igualdade real e efectiva 
en homes e mulleres. 

Sra. González Luis: Non levo moito tempo en política nin teño moita bagaxe pero nos 
case dos anos que levo en absolutamente todos os actos ou momentos con presenza 
dunha persoa representante do Partido Popular da Deputación, da Xunta ou doutros 
organismos  pisou  este  Concello  por  temas  de  traballo  con  algo  relacionados  coa 
política sempre estuvo presente algún Concelleiro da Corporación do PP, non recordo 
ningún que non estivera un ou otro, por motivos de traballo ou familiar, entendo que 
non podan ir a totalidade agora algún, por certo había tres grupos para formación 
dous pola maña e un pola tarde.

Sra.  Alcaldesa:  Enviouse unha mensaxe ao grupo de portavocías,  só asistiu Tano, 
ninguén  tivo  a  ben  contestar,  a  mensaxe  dicía:”Boa  tarde  achégovos  a  circular 
remitida as persoas traballadores do Concello para realización da formación sobre o 
protocolo para a prevención e tratamento do acoso sexual e por razón de sexo, como 
dixen en sesión plenaria non é de carácter obrigatorio para os membros e membras 
da  Corporación máis  considero  importante  que participedes,  tendo en conta  que 
sempre tedes preferencia pola quenda da tarde dicirvos que aínda quedan prazas, 
para confirmación da asistencia podedes facelo a  través  da Concelleira  Selene ou 
Pablo  conserxe  ata   o  venres,  saúdo”.  Esta  Alcaldesa  non  recibiu  ningunha  soa 
resposta de que había inconformidade con esta quenda ou con calquera unha das 
dúas que se plantexaban na circular. 

Sr. Guerra García: Eu ofrecín unha solución, unha saída para apoiar a moción pola 
Sra. Pérez Cabaleiro se di que non retiran o exemplo, efectivamente desafortunado, 
debemos combater todo e combater todo é todo porque eu no pleno do mes de 
outubro  escoitei  nesta  sala  algo  do  que  saín  de  aquí  realmente  molesto  “O  seu 
feminismo señora Alcaldesa é de pancarta e megáfono,  solo o utilizaría se o presunto 
acosador fose, segundo o seu parecer, unha persoa a fin ou militante do PP, seguro 
entón  si  aí  sacaría  vostede  seguida  dos  seus  secuaces   feministas  populista  a 
pancarta, o megáfono a todo volumen” eso dixo, hai que combater esto de verdade. 

Sra.  Alcaldesa: Eu  teño  a  miña  opinión  ademais  con  respecto  do  que  estou 
escoitando de parte do BNG de parte do PP, eu Tano non creo que non só non haxa  
que  defendelo  ou  dicir  que  é  desafortunado,  eu  creo  que  hai  que  condenalo  e 
rexeitala  con  rotundidade,  chámese  Pontón,  chámese  Fabiola,  chámase  incluso 
Yolanda ou chámese tamén Loli Castiñeira porque contra esta Alcaldesa, ademais do 

que acaba de dicir,  houbo publicacións  sexistas  que ademais foron alentadas  por 
parte do PP, non quero recordar bolsos nin tacóns, e non foron condenadas é máis 
foron alentadas, eu rexeito o de Faviola con rotundidade pero rexeito tamén o que fai 
Rueda con Pontón e como se fai alentado polo PP de Salceda con esta Alcaldesa.

VOTACIÓN: Sometida a votación a moción presentada polo PP esta resulta aprobada 
por  12  VOTOS  A  FAVOR  dos/as  Concelleiros/as  do  Grupo  Municipal  PP  (6), 
Movemento Salceda (4),   PSdeG-PSOE(2)  e  UNHA BASTENCIÓN do Concelleiro  do 
Grupo Mixto-BNG (1) 

B) ACTIVIDADE DE CONTROL

Dación de conta de decretos dende o núm. 2024-1666 de 14 de decembro ata o núm. 
2025-0221 de 21 de febreiro.

Queda  dada  conta  dos  decretos  de  Alcaldía  dende  o  núm.  2024-1666  de  14  de 
decembro ata o núm. 2025-0221 de 21 de febreiro.

Dación de conta dos informes de Tesourería correspondentes ao 4º trimestre 2024: 
período medio de pago e morosidade

Queda dada conta dos  dos informes de Tesourería correspondentes ao 4º trimestre 
2024: período medio de pago e morosidade.

C) ROGOS E PREGUNTAS

ROGOS:

Sr.  Fernández Pérez: Pide a limpeza e reparación de contenedores  do lixo ubicados na 
parroquia de Parderrubias  no barrio  de A Presa e A Portela,  e  tamén a reposición dun 
contenedor  de  reciclaxe  de  roupa  e  calzado  ubicado  no  recinto  do  Centro  Cultural  de 
Parderrubias.

Sra. Alcaldesa: Recollemos o rogo, quen xestiona o tema de contedores de roupa é Cáritas, 
cando hai avarias sei que o subtraen e o volven a repor, levan bastante tempo sen levar non 
sei que pasa, haberá que poñerse en contacto con Cáritas e ver que pasa. 

Sra. González Luis: Non sabemos moi ben que pasou con ese contedor porque nadie viu 
nada, ese contenedor apareceu danado e o muro do veciño tamén, os operarios municipais 
estiveron alí,  asegurando a zona,  asegurando o muro e solicitamos que se repuxeran o 
contenedor e ata de momento non se repuso.

Sr.  Fernández  Pérez: Lar  da  memoria:  Mª  Teresa  Miras  de  Portugal,  propoñemos  a 
colocación de bancos na entrada da antiga Casa Escola que facilite a espera  dos usuarios e  

acompañantes.

Sra. Alcaldesa: Recollemos o rogo. 

Sr. Gregorio Vaqueiro: Na Avenida de Galicia entre a farmacia e o campo do Caselas, ese 
tramo, ten unha iluminación un pouco deficiente. 

Sra. Alcaldesa: Revisarémolo. 

Sr. Gregorio Vaqueiro: Na saída do IES PEDRAS RUBIAS por problemas que hai no tráfico, 
que vaia a Policía Local. Tamén na rúa Victoriano Pérez Vidal levamos dúas semanas que 
están entrando en comercios, se debería ampliar a plantilla da Policía Local ou que a Garda 
Civil estea máis presente. 

Sra.  Alcaldesa: Somos  coñecedores,  foi  unha  vaga  de  roubos  que  tamén  houbo  en 
Salvaterra e en Mos e creo que teñen a dúas persoas detidas. As quendas da Policía, son  
necesarias  máis  prazas  e prazas  rotatorias  por  iso necesitas  a  creación de esa  segunda 
actividade para poder crear novas prazas. 

PREGUNTAS: 

Sr. Rodríguez Davila: Queriamos saber a situación actual respecto da reposición do firma da 
carretera municipal do Rego da Lama en Budiño.

Sra. Alcaldesa: Hoxe deron comezo primeiro as tarefas de canalización de pluviais porque as 
obras de ADIF destrozaron unha cuneta que se fixera recentemente polo tanto primeiro é 
canalizar esa auga, facer un cruce para unha tagea existente que leva esa auga toda que ven 
de O Porriño cara a zona dos humedais e creo que para a semana, o xoves, estaremos en  
disposición de asfaltar, si ben é certo que despois de múltiples peticións de maneira cordial 
tivemos que recorrer a informes policías e a unha exixencia por escrito do compromiso de 
ADIF do asfaltado de esa estrada polo dano causado. 

Sr.  Núñez  Troncoso: Nos  consta  que  hai  traballadores  axenos  ao  Concello  que  están 
manexando  os  tractores  do  Concello,  privatización  dos  servizos  que  xa  falamos  moitas 
veces, a parte de ser ilegal saben vostedes as consecuencias para o Concello si ocorrese un 
accidentes? Quen é o responsable diso?.

Sra. Alcaldesa: A Alcaldesa é a responsable máxima. 

Sr. Núñez Troncoso: En relación aos pasos de peóns, neste caso, no colexio Altamira, sabe 
vostede que o pintado de ese paso é ilegal? Quén se fai responsable si hai un accidente?.

Sra. Alcaldesa: Non é ilegal. A responsable é a Alcaldesa.

Sr.  Pérez  Fernández:  Estamos  a  recibir  bastantes  queixas  da  iluminaria  pública,  porqué 
algúns puntos teñen máis intensidade que outros? 

Sra. Alcaldesa: Hai intensidades diferentes porque así estaba recollido no proxecto, en todo 
caso si nos podes facilitar en aqueles puntos onde ves menos intensidade. 

Sr. Gregorio Vaqueiro: Informáronnos de que unha traballadora do servizo de atención no 
fogar  foi  agredida  por  un  familiar  dos  usuarios,  presentou  denuncia  na  policía  local, 
queriamos saber si existe algún tipo de protocolo  da empresa para este tipo de casos.

Sra. Alcaldesa: Descoñezo ese caso, de todas formas si hai un informe policial haberá que 
darlle un tratamento de privacidade e a Policía sabe moi ben como ten que actuar en estes 
casos. 

Sr. Gregorio Vaqueiro: En cando a vivenda rehabilitada para vivenda social en Fontán – 
Parderrubias,  e tamén o piso da antiga logopedia na rúa Arxentina, dada a situación da  
vivenda nos gustaría  saber si  se ten pensado iniciar  algún proceso de adxudicación das 
vivendas de aluguer social. 

Sra. Alcaldesa: Estamos na fase final  das bases que teñen que ser aprobar en Xunta de 
Goberno, agardamos poñelo en marcha canto antes, estamos pendentes de ter as bases 
listas para a vivenda de Fontán,  a vivenda de Fontán ten unha trazabilidade diferente a  
través da Xunta posto que é a Xunta quen xestiona a ocupación de esas vivenda. 

Sra. González Luis: Nese caso si que me deron información contraditoria, nun principio se 
esixía  que  tiñan  que  estar  como  demandantes  de  vivenda  social  na  Xunta,  despois  a 
secretaria  facendo diferentes  consultas  dicía  que  para  unha vivenda  municipal  non era 
necesario, houbo bastante debate si nas bases había que simplemente cubrir unha serie de 
requisitos de necesidade para poder solicitar esta vivenda de aluguer social, ou establecelo 
por  sorteo,  ou  se  debería  ser  por  unha  publicación  e  a  persoa  que  acreditase  maior 
necesidade darlle, foi unha decisión que tomamos en colaboración con servizos sociais que 
a vivenda de Fontán esperemos que en breve publiquemos as bases, é certo que o piso que 
antes  se  utilizaba  para  o  servizo  de  logopedia  é  diferente  porque  non  conta  con 
accesibilidade  tamén  se  valorou  a  opción  de  que  fose  un  espazo  para  vivenda  de 
emerxencia social ou que puidera ter incluso outro uso para a mocidade. Creo que a de 
Fontán espero que en breve tempo estará lista. 

Sr.  Gregorio  Vaqueiro:  Seguimos  tendo  unha  trituradora  de  residuos  vexetais,  nas 
parroquias se observa que a xente corta a herba e a mete no contenedor, seria posible  
publicitar a existencia de esa trituradora e que a xente puidera levar alí os residuos?

Sr. Troncoso Estévez: Temos habilitada unha parcela en Cabreira que é para depositar os 
restos  de  podas,  desperdicios  vexetais  que  calquera  veciño que  queira  depositar  alí  os 
restos nos chama e lle facilitamos o acceso a esa finca. Temos un servizo de biotrituradora  
que  preferimos  que  sexa  un  colectivo  social  que  a  solicite  para  facer  un  servizo  máis 

conxunto e máis eficiente da biotrituradora. 

Sr.  Gregorio  Vaqueiro: Respecto  da  consolidación  de  emprego sabemos  que  en  outros 
Concellos unha vez rematado o procedemento se asinaron novos contrato e se publicaron o 
BOPPO, vaise facer aquí?

Sra. Alcaldesa: Si se vai facer, se vai a formalizar o contrato de estabilización de emprego. 

DOCUMENTO ASINADO ELECTRONICAMENTE

